
Муаммо нимада? Сабаби, 
узоқ йиллар бу масала-
га эътибор қаратилмади, 
мебелбоп ёғоч берадиган 
дарахт навлари етиштириш 
ҳақида бош қотирилмади. 
Эсимизда бор, бир неча 
йиллар аввал баъзи ша-
ҳарларимизда ниманидир 
баҳона қилиб, узоқ йиллик 
чинор ва бошқа дарахтлар-
га қирон келтирилганди. 
Натижада аввал соя-сал-
қингина бўлган хиёбон ва 
кўчалар саҳрога айланди. 
У дарахтлар қаёққа кетди, 
деб ўйлайсиз. Албатта, ме-
бель ишлаб чиқарувчилар-
нинг хомашёсига айланди.

Ҳозир ҳам пойтахт ва 
бошқа шаҳарларда дарахт-
лар ноқонуний кесилаёт-
гани ҳақидаги хабарлар 
қулоғимизга чалинади. Му-
тасаддиларни айблаймиз, 
улардан изоҳ талаб этамиз, 
лекин бу ҳолатлар давом 
этаверади. Чунки қурилиш 
материаллари ва мебель 
ишлаб чиқарувчиларда 
ёғочга эҳтиёж катта.

Маълумотларга эътибор 
қаратадиган бўлсак, ҳозир-
да республикамиз бўйича 
5300 та мебель ишлаб 
чиқарувчи корхона мавжуд 
бўлиб, улар сони ўтган 
йилга нисбатан 18 фоизга 
ошган. Тармоқ корхонала-
ри томонидан 2020 йилда 
2,4 трлн. сўмлик, 2019 
йилда 2,2 трлн. сўмлик 
мебеллар ишлаб чиқарил-
ди. 2020 йилда 8,7 млн. 

долларлик, 2019 йилда 3,9 
млн. долларлик маҳсулот 
экспорт қилинган. Лекин 
бу кўрсаткичлар тобора 
ортиб бораётган эҳтиёж-
ларни қоплаш имконини 
бермайди. Демак, соҳанинг 
ишлаб чиқариш қувватини 
ошириш талаб этилади.

Яқинда Президентимиз 
имзолаган «Республика 
ҳудудларида мебелсозлик 
саноатини ривожланти-
ришга қаратилган чора-
тадбирлар тўғрисида»ги 
қарор соҳадаги мавжуд 
муаммоларни ҳал этишга 
қаратилган муҳим вази-
фаларни ўз ичига олган. 
Хўш, энди мебель ишлаб 
чиқариш саноати ривожига 
тўсиқ бўлаётган ҳолатлар 
бартараф этиладими?

Кичик саноат 
зоналарида 200 
млн. долларлик 
450 та лойиҳа 

жойлаштирилади
Таҳлилларга қараган-

да, соҳа бўйича ишлаб 
чиқариш майдонларининг 
чекланганлиги сабаб янги 
қувватларни ишга тушириш, 
модернизация қилишда 
муаммолар мавжуд. Шу маъ-
нода, қарорга биноан энди 
ҳудудларда кичик саноат 
зоналари ташкил этилиши 
ва улардаги ишлаб чиқариш 
майдонлари мулк ҳуқуқи 
асосида электрон онлайн-
аукцион орқали реализация 

қилиниши тадбиркорларга 
қулай шароит яратади.

Республика бўйича ме-
белсозликка ихтисослаш-
ган 15 та туманда жами 98 
гектар ер майдонида кичик 
саноат зоналари ташкил 
этилади. Дастлабки ҳисоб-
китобларга кўра, уларда 
200 млн. долларлик 450 та 
лойиҳа жойлаштирилади.

Биламизки, экспорт-
ни қўллаб-қувватлаш ва 
хомашё билан таъминлаш 
ҳам соҳани ривожлантириш 
йўлидаги муҳим масалалар-
дан. Қарорда бу борада бир 
қатор чора-тадбирлар бел-
гиланди. Хусусан, эндилик-
да экспортчи корхоналарга 
хомашё импорти ҳамда 
маҳсулот экспорти жараё-
нида транспорт харажат-
ларининг маълум қисмини 
қоплаш, шунингдек, ишлаб 
чиқаришда зарур бўладиган 
11 турдаги товарлар импор-
тида божхона имтиёзлари 
кўзда тутилмоқда. 

— Божхона тўловлари 
бўйича мебелсозлик саноа-
тида катта аҳамиятга эга 
бўлган 11 турдаги хом ашё
ларга 0 ставкада белгилаб 
берилди, — дейди мебель 
ишлаб чиқарувчи тадбир-

кор Музаффар Муҳаммад-
жонов. — Жумладан, ёғоч 
қириндили маҳсулотлар, ёғоч 
толали плита маҳсулотлари, 
қора металлдан, алюминий-
дан ишлаб чиқарилган маҳ-
сулотлар шулар сирасидан. 
Транспорт харажатлари ҳам 
давлат томонидан импорт қи-
линган хомашёларга қисман 
тўлаб бериладиган бўлди. Бу 
мебелнинг таннархи пасайи-
шига хизмат қилади. Натижа-
да маҳсулот рақобатбардош-
лиги ошиб боради. Нафақат 
Ўзбекистонда, балки қўшни 
давлатларда ҳам сотишга 
катта имконият яратилади.

Мебель саноати 
кластерини 

ташкил қилиш 
йўналишлари 
белгиланади

Бундан ташқари, тегиш-
ли вазирлик ва идоралар 
томонидан икки ой муд-
датда «2021–2024 йиллар-
да Ўзбекистонда мебель 
ва ёғочсозлик саноатини 
ривожлантириш дастури» 
лойиҳасини тасдиқлаш 
учун Вазирлар Маҳкамаси-
га киритилади. 

— Дастурда биринчи 
ўринда саноатни ривож-
лантириш йўналишлари 
белгиланади, — дейди 
Инвестициялар ва ташқи 
савдо вазирлиги бошқар-
ма бошлиғи Мирмуҳсин 
Султонов. — Шунингдек, 
мебель саноати кластерини 
ташкил қилиш йўналишлари 
акс эттирилади. Тармоқдаги 
корхоналар томонидан иш-
лаб чиқарилган маҳсулот-
ларга янада талабни кучай-
тириш учун алоҳида кредит 
линиялари ишлаб чиқиш, 
шу билан бирга, йирик 
мебель ишлаб чиқарувчи 
корхоналарнинг инвести-
цияларини юртимизга жалб 
қилган ҳолда мебель ишлаб 
чиқаришни йўлга қўйиш ҳам 
кўзда тутилмоқда.

Қисқача айтганда, мазкур 
дастур ҳудудларда қури-
лаётган кўп квартирали уй-
жойларни маҳаллий мебель 
маҳсулотлари билан жи-
ҳозлаш бўйича янги истеъ-
мол кредитларини жорий 
қилишдан тортиб, давлат 
ташкилотларининг, шу жум-
ладан, мактабгача таълим, 
умумий ўрта ва ўрта мах-
сус таълим ҳамда соғлиқни 
сақлаш муассасаларининг 
мебель жиҳозларини ян-
гилаш, хомашё сифатида 
фойдаланиладиган дарахт 
турларини етиштириш, 
плантациялар барпо этиш, 
хорижий компанияларни 
жалб этиш, айрим хомашё 
ва бутловчи қисмлар ишлаб 
чиқаришни маҳаллийлашти-
риш каби муҳим вазифалар-
ни қамраб олади.

Хулоса ўрнида
Мазкур ҳужжатда соҳа-

ни ривожлантириш бўйича 
белгилаб берилган вазифа-
ларга эътибор қаратадиган 
бўлсак, йиллар давомида 
ҳал бўлмаган масала-
лар ечим топишига гувоҳ 
бўламиз. Хусусан, мебель 
ишлаб чиқариш билан 
шуғулланаётган тадбир-
корларни қўллаб-қувват-
лаш, фаолиятига енгиллик 
яратиш, зарур хомашё 
билан таъминлаш бораси-
даги чора-тадбирлар катта 
аҳамият касб этади. 

Фақат мазкур вазифалар 
ҳаётга тўлиқ татбиқ этилса, 
кутилган натижага эриши-
лади. Мисол учун, бундан 
буён мебель ишлаб чиқа-
риш кўлами ошади. Ишлаб 
чиқарувчиларни зарур 
хомашё билан таъминлаш 
учун, қарорда кўзда тутил-
ганидек, мебель саноати-
нинг барча йўналишларида 
хомашё сифатида фойдала-
ниладиган дарахт турлари-
ни юртимиз иқлим шарои-
тини ҳисобга олган ҳолда 
етиштириш ҳамда мебель 
саноатида хомашё сифатида 
фойдаланиладиган дарахт 
турлари плантацияларини 
барпо этишга тўғри келади. 
Лекин кўчат парваришлаш 
билан боғлиқ аҳвол бар-
чамизга маълум. Бу бошқа 
вазифаларга ҳам тааллуқли. 
Демак, ижро масаласида 
келиб чиқиши мумкин бўл-
ган қониқарсиз ҳолатларни 
аввалдан ҳисобга олиб, 
уларнинг олдини олиш тизи-
мини яратиш зарур.

Тўлқин ШЕРНАЕВ.

МЕБЕЛСОЗЛИК РИВОЖИГА ТªСИ¯ БªЛАЁТГАН 
²ОЛАТЛАР БАРТАРАФ ЭТИЛАДИ

Мебель ишлаб чиқариш даромадли соҳа ҳисобла-
ниши сир эмас. Аҳоли хонадонларидан тортиб, ташки-
лот-корхоналарни жиҳозлашда унга талаб катта ва кун 
сайин бу эҳтиёж ошиб бормоқда. Лекин мебелсозла-
римиз учун хомашё масаласи ҳал қилувчи аҳамиятга 
эга. Чунки унинг катта қисми импорт ҳиссасига тўғри 
келади.

ЭЪТИРОФ

Президентимизнинг 
2021 йил 25 июндаги 
«Матбуот ва оммавий 
ахборот воситалари хо-
димлари куни муносабати 
билан соҳа ходимларидан 
бир гуруҳини мукофот-
лаш тўғрисида»ги фармо-
ни билан мамлакатимизда 
сўз ва матбуот эркинлиги, 
очиқлик ва ошкоралик 
тамойилларини мустаҳ-
камлаш, фуқароларнинг 
ахборот соҳасидаги 
конституциявий ҳуқуқла-
рини таъминлаш бўйича 

амалга оширилаётган 
демократик ўзгаришлар 
жараёнларига қўшаётган 
катта ҳиссаси, глобал ах-
борот майдонида миллий 
манфаатларимизни ҳимоя 
қилиш, янги Ўзбекистон-
ни барпо этиш йўлида 
эришилаётган ютуқларни 
кенг тарғиб этишдаги 
муносиб хизматлари учун 
бир гуруҳ матбуот ва 
оммавий ахборот восита-
лари ходимлари фахрий 
унвон, орден ва медаллар 
билан мукофотланди. 

Қувонарлиси, улар 
орасида «Mahalla» га-
зетаси махсус мухбири 
Хайрулло Абдурахманов 
ҳам «Шуҳрат» медали 
билан мукофотланди. 

¯УТЛАЙМИЗ!

27 ИЮНЬ — МАТБУОТ ВА ОММАВИЙ 
АХБОРОТ ВОСИТАЛАРИ ХОДИМЛАРИ КУНИ 

Қонунларни буз-
майдиган, инсонлар 
шаънини ерга ур-
майдиган ҳар қан-
дай мақола газета 
саҳифаларидан ўрин 
олиши, кўрсатув ва 
эшиттиришлар эфирга 
узатилиши мумкин. 
Бунинг учун ҳеч ким 
ишдан олинмайди. 
Тизимли таъқибларга 
учрамайди.

Бугунги 
журналист 
— «ҳақиқий 

жангчи»
Журналистлар 

аста-секин ички 
цензура «касали»-
дан қутилиб бормоқ-
да. Уларда шижоат, 
қатъият, дадиллик 
пайдо бўляпти. Жур-
налистлар жамият-
даги камчиликлар, 
муаммолар тўғрисида 
очиқ гапира бошла-
ди. Фаолиятимизга 
аудиторияни жалб 
қилишнинг замона-
вий, эски стериотип-
лардан ҳоли усуллари 
шиддат билан кириб 
келмоқда. Мақола 
ва лавҳаларимиз, 
эшиттиришларимиз, 
хуллас, фикримиз-
ни оммага етказиш 
воситалари кенгайиб 
боряпти. Ҳозирда 
бирор-бир газета, 
телеканал, радиока-
нал, интернет сайт-
лари, бошқа турдаги 
ОАВ йўқки, ижтимоий 
тармоқлардан кенг 
фойдаланмаётган 
бўлса. Юқоридагилар 
шубҳасиз давлатимиз-
да олиб борилаётган 
очиқлик сиёсатининг 
самарасидир. Шахсан 
Президентимиз ҳалол, 
холис журналистлар-
га нисбатан бир неча 
марта «суянганим 
сизлар» дегани ҳам 
соҳа ходимларининг 
кучига-куч қўшяпти. 
Шу йиллар ичида хал-
қаро сўз эркинлиги 
бўйича рейтингларда 

бир неча поғона илга-
риладик. 

Албатта, булар 
бежиз эмас. Мамла-
катимиз тараққиё-
тини янги босқичга 
кўтаришда ахборот 
соҳасини тубдан ис-
лоҳ қилиш ва ривож-
лантириш ўта муҳим 
масалалардан бири 
ҳисобланади. Зеро, 
бугунги журналист — 
қўлидан мақола ёзиш, 
эшиттириш, кўрса-
тув, лавҳа тайёрлаш 
келадиган ҳар бир 
мутахассис «ҳақиқий 
жангчи» ҳисоблана-
ди. Ҳозирда дунёда 
вужудга келган ша-
роитларда бизнинг 
бурчимиз чегарала-
римиз дахлсизлигини 
сақлаётган ҳеч бир 
аскар, зобит, ички 
тинчликни сақлашда 
жонбозлик кўрсатаёт-
ган, турли иллатларга 
қарши курашаётган 
ички ишлар ходимла-
риникидан кам эмас. 
Буни англамаслик, 
тушунмаслик ҳалокат 
билан баробар. 

Шу боис кейинги 
йилларда соҳани тар-
тибга солувчи, янада 
кенг имкониятлар 
яратувчи ўндан зиёд 
қонун ҳужжатлари қа-
бул қилинди. Хусусан, 
«Оммавий ахборот 
воситалари мустақил-
лигини таъминлаш 
ҳамда давлат орган-
лари ва ташкилотлари 
ахборот хизматлари 
фаолиятини ривож-
лантириш бўйича 
қўшимча чора-тад-
бирлар тўғрисида»ги 
Президент қарорига 
мувофиқ, бу соҳада 
янги тизим яратилди. 
Барча вазирлик ва 
идораларда ахборот 
хизматлари замон та-
лаблари асосида қай-
тадан, туман ва шаҳар 
ҳокимликларида эса 
биринчи марта таш-
кил этилди. Ана шу 
хизматлар томонидан 
ижтимоий жараёнлар 

ҳақида ишончли ахбо-
рот бериш мақсадида 
матбуот анжуманлари, 
брифинглар, медиа-
турлар ташкил этил-
моқда, ҳаётимиздаги 
муаммо ва ҳодиса-
ларга тезкор муноса-
бат билдирилмоқда, 
уларнинг веб-сайтлар, 
ижтимоий тармоқлар, 
мобиль мессенжер-
лардаги саҳифалари 
янгилаб бориляпти. 

Танқидларга 
жавоб йўқ. 

Нега?
Юқоридаги ва 

бошқалар эришган 
ютуқларимиз. Аммо 
соҳада ҳали барта-
раф этилиши лозим 
бўлган масалалар 
ҳам талай. Тўғриси, 
кейинги пайтларда 
юз берган бир неча 
тенденциялар кўп-
лаб эркин фикрловчи 
соҳамиз ходимларини 
ўйга солиб қўйгани 
ҳам рост. Натижада 
журналистлар ораси-
да айрим масалаларда 
очиқ минбарлар ор-
қали эмас, яна пана-
панада ўзаро фикр 
алмашиш ҳолатлари 
оз бўлса-да бор. Ўтган 
4 йил ичида халқаро 
сўз эркинлиги рейтин-
гида 5 поғона олдинга 
силжиган бўлсак-да, 
жорий йил бир поғона 
орқага кетдик. Тан-
қидий мақолалар, чи-
қишлар кескин кўпай-
ганига қарамай, улар-
га нисбатан масъул 
идоралар томонидан 
жиддий муносабат-
нинг йўқлиги миллий 
ОАВларимиз обрўйига 
путур етказмоқда. 

Кўпинча айтилган 
танқидлар қоронғуга 
отилган тошдек улкан 
медия контент ичида 
изсиз ғойиб бўляпти. 
Жойлардаги айрим 

ҳокимлик вакилла-
ри журналист айтган 
муаммони ҳал этишни 
эмас, ОАВга манбани 
тақдим қилганларнинг 
овозини ўчиришни 
маъқул кўрмоқда-
лар. Ҳудудлардаги 
масъуллар журна-
листларнинг фаолия-
тига тўғридан-тўғри 
аралаша олишмайди. 
Аммо уларга интерь-
вю берган, танқи-
дий фикрларни очиқ 
айтган фуқароларга 
турли усулларда 
таъсир кўрсатилаётга-
ни тўғрисида эшитиб 
турибмиз. Жумладан, 
таҳририятимиз фао-
лияти жараёнида шу 
каби ҳолатларнинг 
гувоҳи бўлдик. 

Юқоридагилар 
эса миллий оммавий 
ахборот воситаларига 
нисбатан эндигина 
уйғониб бораётган 
халқ ишончини яна 
йўқотилишига хизмат 
қилиб қўйиши мум-
кин. Натижада муам-
мосини ОАВ орқали 
ҳал этишни истаган 
фуқаролар ўз-ўзидан 
яна манфаатлари Ўз-
бекистон, ўзбек халқи 
манфаатлари билан 
муштарак бўлмаган 
бошқа нашрлар, жур-
налистларга мурожаат 
қила бошлайди.

Бундан ташқари, 
босма нашрларнинг 
аҳволи ҳам ҳамма-
мизга маълум. Бар-
моқ билан санарли 
газеталаргина аранг 
тирикчилик қилмоқда. 
Ойлик маошлари кам. 
Бир мухбир уч-тўрт-
тадан таҳририятда 
ишлашга мажбур. 
Акс ҳолда оила боқа 
олмай қолиши табиий. 
Ваҳоланки, замонавий 
оламда мухбирнинг, 
ҳатто иккита нашр 
учун штат асосида 

ишлаши таҳририятлар 
ички сиёатига тўғри 
келмайди. Бу жараён-
да таҳририятларнинг 
ўз ахборот хавфсиз-
лиги масаласи ўртага 
чиқади. Тайёрла-
наётган материаллар 
бўйича фактлар ҳали 
мақола эълон қилин-
масдан тарқаб кетиш 
хавфи ортади.  

Демак, босма нашр-
ларни қўллаб-қувват-
лаш бўйича чоралар 
кўриш лозим. Уларга 
янги шароитларга 
ўрганиши, оёққа туриб 
олгунича бир-икки йил 
имконият бериш керак. 
Акс ҳолда тез орада 
биз босма матбуот со-
ҳасида катта йўқотиш-
ларга дуч келамиз.

Журналистика 
қачонгача 
ютқазади?

Яна бир жиҳат 
кишини ўйлантира-
ди: турли тизимларда 
фаолият юритаётган 
журналистларнинг 
ўзаро ноҳалол рақо-
батга, рақобат ҳам 
эмас, очиқча душ-
манлик кайфиятига 
берилиб кетаётгани 
ачинарлидир. Жумла-
дан, бу ҳолат бло-
госфера, интернет 
сайтлари томонидан 
ҳар гал обуна пайтида 
қасддан илгари сури-
ладиган «мажбурий 
обуна» ҳақидаги ид-
даоларда акс этмоқ-
да. Натижада «Ўзбе-
кистон адабиёти ва 
санъати», «Ҳуррият», 
«Тонг юлдузи» газета-
лари, «Жаҳон ада-
биёти», «Тафаккур», 
«Шарқ юлдузи» каби 
бутун бир авлодлар 
учун рамзга айланиб 
улгурган нашрлар ҳам 
бугун йўқолиб кетиш 
арафасида. Аслида 
эса «мажбурий обуна» 
мана икки йилдир-
ки, деярли барҳам 
топган. Ҳар сафар 
таҳририятлар обуна 
компанияси, реклама 
ишларини бошлаши 
билан бу эски гаплар-
ни қўзғашга эса чала-
жон матбуотни буткул 
ўлдиришга қаратилган 
қасдлар сабаб, холос.

Муаммо — айрим 
юқори мансабдор-
лар, ҳудудлардаги 

масъуллар ҳам бу 
«ўйин»ларга учиб қо-
лаётганидадир. «За-
монавий» раҳбарлар 
газета, журнал ўқиш-
ни «эскилик сарқити» 
деб ҳисоблашади. 
Айнан шу орқали ўзи-
нинг дунёни билиш, 
кўрган нарсаларини 
таҳлил қилиш қоби-
лияти даражасини ҳам 
ошкор қилиб қўяди-
лар. Ўша жуда ривож-
ланган давлатларнинг 
сенаторлари, губер-
наторлари, улардан 
ҳам юқори мансаб-
дорларининг иш столи 
устида тушган сурат-
ларига бир қаранг. 
Газета-журналсиз 
ҳолатни топа оларми-
кансиз? 

Бундан ташқари, 
«замонавий»лар га-
зета ва журналларда 
чиққан танқидий ма-
териалларга эътибор 
қаратмасликни афзал 
кўришади. Ваҳолан-
ки, блогер чала ёзган 
(ҳаммага ҳам тааллуқ-
ли эмас) ёки кўчириб 
босган материалидан 
шов-шув ясайдилар. 
Бу қандай айирма-
чилик? Бу ишлардан 
мақсад нима? Тўғри-
си, мақсаднинг нима 
эканини ўша «замона-
вий»ларнинг ўзлари 
ҳам билишмайди. 

Ўйлаймизки, юқо-
ридаги каби душман-
чилик кайфияти тез 
орада барҳам топади. 
Зеро, бу мантиқсиз 
ҳаракатлардан фақат 
ва фақат журналисти-
ка ютқазади. 

Тўғри, байрам ара-
фаси бу каби ҳолат-
ларни эслаш, гапириш 
бироз ноўрин. Аммо 
айнан байрамлар эски 
гиналарни унутиш, 
ораларни очиқ қилиб, 
эл манфаати йўлида 
бирлашиш, бир ёқа-
дан бош чиқариб иш-
лаш, эришилган ютуқ-
ларни мустаҳкамлаш, 
камчиликларни му-
ҳокама қилиш учун 
қулай фурсат ҳамдир. 

Барчамизга 27 
июнь — Матбуот ва 
оммавий ахборот во-
ситалари ходимлари 
куни муборак бўлсин! 

Улуғбек 
ИБОДИНОВ.

ХАЛ¯ ИШОНЧИНИ Йª¯ОТМАСЛИК 
КИМЛАРНИНГ ¯ªЛИДА?

Кейинги 4-5 йил ичида мамлакатимизда 
ахборот сиёсати, оммавий ахборот воси-
талари, сўз эркинлигига бўлган муносабат 
мисли кўрилмаган даражада ўзгарди. Буни 
ҳеч ким инкор қила олмаса керак. Тан олиб 
айтишимиз керакки, бугунги даражадаги 
эркинликларни ўзбек журналистикаси ҳеч 
қачон кўрмаган.

Ҳудудимиз ша-
ҳарнинг энг чеккаси 
бўлиб, бизга туташ 
маҳалланинг фермер 
хўжалигидан 22 нафар 
кишига 20 сотихдан 
иккинчи экин экиш 
учун ер ажратилди. 
Олти нафар хотин-
қизга тикув машинаси 
олиб бердик. Аҳоли 
бандлигини таъминлаш 
борасида барча чора-
ларни қиляпмиз. Бироқ 
таклиф қилинган 

ишлар кўпинча маоши 
камлиги учун ёки йўл 
узоқлиги баҳонасида 
рад этилаётган ҳолат-
лар ҳам кузатилмоқда. 

Муаммосиз ҳудуд 
бўлмайди. Ечим топиш 
учун барча имконият-
ларни ишга соляпмиз. 
Бизда ичимлик сув 
муаммо. Ҳудудга маши-
наларда сув олиб кели-
ниб, сотиб кетишади. 
Бир челак сув 200 сўм. 
Ёзда сув кўп керак бўла-

ди. Бу борада мурожаат-
лар қилганмиз. Натижа-
да 2022 йилги Давлат 
дастурига киритилди. 
Бундан ташқари, йўлла-
римиз таъмирталаб ҳо-
латга келган. Олдинлари 
маҳаллада барча табиий 
газдан фойдаланарди. 
Кейинчалик ярми тар-
моқдан узиб қўйилди. 
Айни пайтда мана шу 
тармоқни қайта тиклаш 
борасида елиб-югуриб 
юрибмиз.

Таклиф. Маҳалла-
ни қамраб олишда ва 
ишни самарали ташкил 
этишда битта штат 
кераклиги кўриниб 
қоляпти. Эски котиб 
ўрни қайта тикланса, 
яхши бўларди. Чунки 
маҳалла раиси куни 
билан идорада ўтира 
олмайди. Баъзан икки 
кунлаб идорага келол-
май, кўчадаги ишлар 
билан банд бўламиз. 
Одамлар излаб юри-

шади. Идорада кимдир 
ўтирса, барча келиб-
кетувчилардан тортиб, 
мурожаатчиларни бир 
тартибга солган бўлар-
ди. Бу борада мутасад-
дилар ўйлаб кўришади, 
деган умиддамиз. 

Ҳабибулло 
ҚИЛИЧЕВ,

Нарпай туманидаги 
«Халқобод» 

маҳалла фуқаролар 
йиғини раиси.

РАИС СЎЗ СЎРАЙДИ

«ОДАМЛАР БИЗНИ ИЗЛАБ ЮРАДИ...»
Бугун барча маҳал-

лаларда иш қизғин. 
Бунёдкорлик ва обо-
донлаштириш ишлари 
авжида. Ҳудудимизда 
11 та кўп қаватли уй 
бўлиб, уларни капи-
тал таъмирдан чиқар-
дик. Биринчи навбат-
да ижтимоий ҳимояга 
муҳтож оилалар ва 
фуқароларга ёрдам 
беришни йўлга қўй-
ганмиз. 

Лекин қарор учун 
асос қилиб олинган 
давлатимиз раҳбари-
нинг «Қатағон қур-
бонларининг меро-
сини янада чуқур 
ўрганиш ва улар 
хотирасини абадий-
лаштиришга доир 
қўшимча чора-тад-
бирлар тўғриси-
да»ги фармойишида 
«Шаҳидлар хотираси» 
майдонида амалга 
ошириладиган қу-
рилиш тадбирлари 
учун давлат бюд-
жети ҳамда грант 
ва ҳомий маблағла-
ри молиялаштириш 
манбалари сифатида 
келтирилган. Қола-
верса, фармойишга 
мажмуада фақатгина 
рамзий китоб яратиш 
ва Қатағон қурбонла-
ри хотираси давлат 
музейи ходимлари 
учун алоҳида хизмат 
биносини қуриш бел-
гиланган. Қандай-
дир маиший хиз-
мат бинолари ёки 
савдо дўконлари, 
WiFi ҳудудлари ёки 
амфитеатр қуриш 
умуман кўзда ту-
тилмаган.

Шунингдек, Пре-
зидентимизнинг ер 
муносабатларини 
тартибга солишга 
оид 2021 йил 8 июн-
даги ПФ-6243-сонли 
фармонига асосан, 
қишлоқ хўжалиги-
га мўлжалланмаган 

ерларнинг сотили-
ши фақат электрон 
онлайн-аукцион 
орқали бўлиши 
белгиланган бўлиб, 
фармон расман эълон 
қилинган кундан 
бошлаб қонунчиликка 
тегишли ўзгартиш ва 
қўшимчалар киритил-
гунига қадар мазкур 
фармонда назарда 
тутилганидан бошқа-
ча тартибда ер участ-
каларини ажратиш 
қатъиян тўхтатилган. 
Шундан келиб чиқиб, 
Вазирлар Маҳкама-
си қарорида инвес-
торларга тўғридан-
тўғри сотилиши  
кўзда тутилган 
ерлар савдоси 
тўхталиши керак 
эмасми? (агар фар-
мон чиққунча сотиб 
улгурилмаган бўлса, 
албатта)

Бундан ташқари, 
ҳукуматнинг 2019 йил 
4 октябрдаги «Мод-
дий маданий мерос-
нинг кўчмас мулк 
объектлари миллий 
рўйхатини тасдиқлаш 
тўғрисида»ги қаро-
рига асосан, Тошкент 

шаҳридаги «Ша-
ҳидлар хотираси» 
хиёбони моддий 
маданий мероснинг 
кўчмас мулк объек-
ти сифатида қайд 
этилган. 2019 йил 30 
августда қабул қилин-
ган 560-сонли қонун 
билан эса давлат 
муҳофазасига олин-
ган моддий маданий 
мерос кўчмас мулк 
объектларини но-
буд қилиш, бузиш 
ёки уларга шикаст 
етказиш, шунингдек, 
уларнинг ҳудудлари-
да моддий маданий 
мерос объектлари 
ҳисобланмаган бино-
лар, иншоотлар ҳамда 
бошқа объектларни 
белгиланган тар-
тибда рухсатнома 
олмасдан қуриш 
ёки бузиш бўйича 
маъмурий ва жи-
ноий жавобгарлик 
белгиланган. 

Шундоқ ҳам Тош-
кентнинг бир неча боғ 
ва хиёбонлари ким-
ларнингдир тижорий 
мақсадлари йўлида 
хусусийлаштирилди 
ёки тугатилиб, ўрни-

да кўп қаватли уйлар 
қуриб бўлинди. Шу 
кунгача бу ишларни 
ҳаммамиз билиб, 
билмасликка ол-
дик, ҳаммасига кўз 
юмиб келдик.

Лекин Ватанимиз 
истиқлоли, халқи-
мизнинг озодлиги ва 
эркинлиги йўлида 
мардона кураш олиб 
бориб, шу йўлда азиз 
жонларини фидо 
қилган юз минглаб 
аждодларимиз хоти-
расини абадийлаш-
тириш мақсадида 
барпо этилган хотира 
мажмуасидан ҳам 
тижорат мақсад-
ларда фойдаланиш 
тўғрими? Мустабид 
тузум давридаги 
қатағонлар туфайли 
қурбон бўлган, инсо-
нийлик шаъни, қадр-
қиммати топталган 
ватандошларимизнинг 
хотирасини топташ, 
руҳини чинқиратиш 
эмасми бу?

Дониёр ҒАНИЕВ,
Олий Мажлис 

Қонунчилик 
палатаси депутати. 

МУНОЗАРА

АЖДОДЛАР ХОТИРАСИ 
НАРХИ ¯АНЧА ТУРАДИ?

Вазирлар Маҳкамасининг 
жорий йил 3 апрелдаги 
178-сонли қарори билан 
«Шаҳидлар хотираси» 
ёдгорлик мажмуаси ҳудуди-
даги объектлар қурилиши 
пойтахт ҳокимлигининг ма-
ҳаллий бюджети ва бошқа 
ҳудудлардаги ер участкала-
рини инвесторларга сотиш 
ҳисобидан молиялаштириш 
режалаштирилмоқда. 

ТАҲРИРИЯТДАН. Юқоридаги фикрларда 
жон бор, албатта. Маълум бўлишича, ёд-
горлик мажмуаси ҳудудида объектлар қу-
рилишини молиялаштириш учун маҳаллий 
бюджетдан 20 миллиард сўм, шунингдек, 
мажмуа яқинидаги 2,67 гектар ер ҳамда 
0,9 гектарлик «Aqva Bog’i» аквапарки 
ҳудудини инвесторларга сотишдан туша-
диган маблағларни йўналтириш режалашти-
рилган. 

Қизиқ, мажмуани таъмирлашга пулимиз 
йўқ экан, қурилиш қилишдан не фойда? 
Шундай пайтларда муаммомиз пул топиш 
эмас, балки бор пулни оқилона сарфлаш 
экани аёнлашади. Яна бир фикр шуки, «Ша-
ҳидлар хиёбони» шунчалик хароб аҳволга 
келиб қолганмидики, уни реконструкция 
қилиш учун пулни пойтахтнинг энг қиммат 
жойларидан бирини сотиш орқали қоплаш-
са?

Маълумки, Бўзсув соҳилида барпо этил-
ган хотира мажмуаси ҳудудида шўролар-
нинг шафқатсиз зулм ва зўравонлик сиёсати 
қурбонига айланган юзлаб, минглаб ватан-
дошларимиз, халқимизнинг нене асл фар-
зандлари отилган, бекафан, бежаноза кўмиб 
юборилган. Шуни билган ҳолда, мажмуада 
велойўлаклар, амфитеатр, дўконлар, кафе, 
автотураргоҳ қурилиши қанчалик тўғри? 
Ахир номи ва мақсадидан ҳам кўриниб ту-
рибди, бу ер — шаҳидлар хиёбони. 

Бундай масканда одамлар яйраб, ҳордиқ 
чиқариши, тамаддихоналарда ўз вақтини ўт-
казиши бу жойнинг ҳурмати ва мавқеини 
ерга уриб қўяди-ку!? Бу манзил маданий 
эмас, инсон маънан, руҳан озуқа оладиган, 
тарихни ўрганадиган маскандир. Бироқ бу 
ҳақда бонг уриши керак бўлган идоралар — 
на Мусулмонлар идораси, на Маънавият ва 
маърифат маркази ва на Маданият вазирли-
ги ломлим демаяпти. 

Бизнинг-ча, ушбу мажмуани Президен-
тимиз ташаббуси билан алоҳида эътибор қа-
ратилаётган зиёрат туризм масканига айлан-
тириш ҳамда бу ерда динимиз аҳкомларига 
мувофиқ зиёратчиларга замонавий шартша-
роитларни яратиш мақсадга мувофиқдир.

Жумладан, фу-
қаролар йиғинлари 
зиммасига уларнинг 
фаолиятига хос бўл-
маган функциялар 
юкланаётгани, бошқа 
қуйи идоралар билан 
ҳамкорлиги тизимли 
йўлга қўйилмагани, 
оила, хотин-қизлар ва 
кексаларга ёрдам кўр-
сатишнинг яхлит тизи-
ми мавжуд эмаслиги, 
ҳуқуқбузарликларнинг 
барвақт олдини олиш 
бўйича кўрилаётган 
чоралар самарали 
натижа бермаётгани 
жамиятда ижтимоий-
маънавий муҳитни 
соғломлаштириш ва 
қонун устуворлигини 
таъминлашга салбий 
таъсир кўрсатаётган 
эди. 

Вазирлик ташкил 
этилгандан сўнг турли 
давлат ва нодавлат 
ташкилотлари томони-
дан фуқаролар йи-
ғинлари ходимларини 
уларнинг вазифа ва 
фаолият йўналишлари 
билан боғлиқ бўлма-
ган йиғилиш ва бошқа 
тадбирларга жалб 
қилиш, фаолиятига 
асоссиз аралашиш, 
тааллуқли бўлмаган 
вазифаларни юклашга 
чек қўйилди.

Айтиш керакки, 
Президент фармони 

билан мана шу каби 
бўшлиқлар тўлдирил-
ди. Ўз навбатида, Ва-
зирлар Маҳкамасининг 
жорий йил 18 июнь 
куни қабул қилинган 
«Фуқароларнинг 
ўзини ўзи бошқариш 
органлари фаолия-
тини янада такомил-
лаштириш бўйича 
қўшимча чора-тад-
бирлар тўғрисида»-
ги қарори билан фуқа-
ролар йиғини тўғриси-
даги намунавий низом, 
фуқаролар йиғинининг 
4 та комиссиялари ва 
жамоатчилик тузил-
малари тўғрисидаги 
намунавий низомлар, 
фуқаролар йиғини 
раисининг (оқсоқоли) 
гувоҳномаси ва кўкрак 
нишони тўғрисидаги 
ҳамда фуқаролар йи-
ғинларида иш юритиш-
ни ташкил қилиш ва 
олиб бориш тартиби 
тўғрисидаги низомлар 
тасдиқланди.

Маҳалла ва оила-
ни қўллаб-қувватлаш 
вазирлиги ташкил 
этилиши баробари-
да маҳалладаги 6 та 
комиссиялар фаолияти 
тугатилди. Аввал мав-
жуд бўлган 2 та комис-
сия сақлаб қолинган 
бўлса, яна иккита ко-
миссия ташкил этилди. 
Табиийки, тугатилган 

жамоатчилик комиссия-
ларининг низоми ҳам 
ўз кучини йўқотди ва 
янги намунавий низом-
га эҳтиёж пайдо бўлди. 
Яъни, комиссиянинг 
ҳуқуқ ва мажбурият-
лари, ишни қандай 
ташкил этиш лозимлиги 
очиқ қолаётган эди. Шу 
билан бирга, вазифала-
ри нимадан иборат эди, 
деган саволга жавоб 
бериш талаб этиларди.

Масалан, Оилавий 
қадриятларни мустаҳ-
камлаш комиссияси-
нинг шу пайтгача ни-
зоми йўқ эдию, Яраш-
тириш комиссиясиники 
бор эди. Ваҳоланки, 
Яраштириш комис-
сия тугатилиб, ўрнига 
Оилавий қадрият-
ларни мустаҳкамлаш 
комиссияси ташкил 
этилганди. Мана энди 
унинг ҳам низоми аниқ 
кўрсатиб қўйилди.

Худди шундай Ижти-
моий қўллаб-қувватлаш 
ва жамоатчилик назо-
рати бўйича комиссия 
ташкил этилган бўлиб, 
илгари улар алоҳида 
комиссия бўлганди. 
Бу комиссиянинг ҳам 
вазифа, мажбурият ва 
ҳуқуқлари аниқ белги-
лаб берилди. Кейинги 
ўринда Хотин-қизлар 
билан ишлаш, эколо-
гия ва атроф-муҳит-

ни муҳофаза қилиш, 
ободонлаштириш ва 
кўкаламзорлаштириш 
бўйича комиссиялар-
нинг ҳам намунавий 
низомлари тасдиқлан-
ди.

Эътиборли жиҳати, 
қарор билан фуқаро-
лар йиғини кенгаши, 
умуман, фуқаролар 
йиғинининг тоифалари 
белгиланди. 

Бу қароргача вазир-
лик ташкил этилган-
дан кейин фуқаролар 
йиғиниларининг мақо-
ми, мақсади ва асосий 
ваколатлари, ҳуқуқ 
ҳамда мажбуриятлари, 
уларнинг фаолиятини 
ташкил этиш тартиби, 
фуқаролар йиғинлари 
ходимларининг вако-
латлари нимадан ибо-
рат бўлиши юзасидан 
саволларга аниқ жавоб 
бўлмаган. Фуқаролар 
йиғини тўғрисидаги 
намунавий низом орқа-
ли мана шу ноаниқлик 
тўлдирилди. 

Маҳаллалар геог-
рафик жойлашуви ва 
аҳоли сони бўйича ҳам 
тоифаларга бўлинди. 
Бу орқали маҳаллани 
бошқариш, ўша ҳудуд-
нинг ижтимоий-иқтисо-

дий ҳолатини баҳолаш 
ва муаммоларни ўрга-
нишда афзалликлар 
яратилди. 

Масалан, 1000 
кишилик аҳолиси бор 
маҳаллани бошқариш 
3000 ёки 5000 киши-
лик маҳаллани бош-
қаришдан кўра осон 
бўлади. Географик 
жойлашуви бўйича 
ҳам чўл, тоғли ҳудуд-
да ёки туман марка-
зидан 30 километр 
узоқликда жойлашган 
маҳаллалар имконияти 
бироз мураккаб ҳисоб-
ланади. Аввалги ни-
зомда мана шу жиҳат 
ҳисобга олинмаганди. 
Энди эса тоифаларга 
ажратилиши натижа-
сида уларга талаб ҳам 
ўзгарди, иш фаолия-
тига баҳо беришда 
ҳам адолатли тизим 
вужудга келди.

Шу ўринда бу 
каби тоифа билан 
фарқланган маҳалла 
ходимларига қан-
дайдир имтиёз бери-
ладими, деган савол 
туғилиши мумкин. 
Албатта, бу жиҳат ҳам 
ҳисобга олиняпти. Ма-
ҳалланинг нуфузини, 
унинг ресурс ва имко-

ниятларини ошириш, 
ходимларининг моддий 
таъминотини яхшилаш 
тўғрисида тегишли 
қарор лойиҳасига так-
лифлар берилган.

Хусусан, ҳудуди-
даги хонадонлар сони 
1000 тадан ортиқ 
бўлган фуқароларнинг 
ўзини ўзи бошқариш 
органлари ходимлари 
ўртача ойлик иш ҳақи-
ни 35 фоизга ошириш;

фуқароларнинг 
ўзини ўзи бошқариш 
органларини сақлаш 
билан боғлиқ хара-
жатларни маҳаллий 
бюджет ва маҳаллий 
бюджетнинг қўшимча 
манбалари хисобидан 
молиялаштириш;

туман (шаҳар) ма-
ҳалла ва оилани қўл-
лаб-қувватлаш бўлим-
лари қошида Маҳалла 
фуқаролар йиғин-
лари ходимларини 
рағбатлантириш 
жамғармасини таш-
кил этиш каби таклиф-
лар ишлаб чиқилиб, 
юқори ташкилотларга 
киритилган.

Бир сўз билан 
айтганда, эндиликда 
маҳаллаларнинг тоифа-
си ва географик жойла-
шувига қараб, маҳалла 
ходимларига имтиёзлар 
берилади, ойлик мао-
шига қўшимча устама-
лар тайинланади. 

Наврўз МУСАЕВ,
Маҳалла ва оилани 
қўллаб-қувватлаш 

вазирлиги бошқарма 
бошлиғи.

ҚАРОР ВА ШАРҲ

МА²АЛЛА ХОДИМЛАРИ ЭНДИ 
ТОИФАСИГА КªРА РАЎБАТЛАНТИРИЛАДИ

МУАММО ВА ТАКЛИФ

Маҳалламиз кириш 
йўлларига мевали ва 
манзарали дарахтлар 
экилди. Ҳокимлик то-
монидан янги маҳал-
ла биноси қурилиб, 
фойдаланишга топши-
рилди. Тадбиркорла-
римиз томонидан янги 
савдо объектлари 
ишга туширилди. Ёш-
ларнинг бўш вақтини 
мазмунли ўтказиши 
учун мини стадион қу-
рилди. Тўй ва бошқа 
маросимларни ўтка-
зишга мўлжалланган 

тўйхона фойдаланиш-
га топширилди. Кек-
салар учун «Оталар 
чойхонаси» қуряпмиз. 

Раис сифатида ма-
ҳалламизда бирорта 
фуқаронинг муаммоси 
ечимсиз қолмаслиги 
керак, деб ҳисоблай-
ман ва ислоҳотчи си-
фатида шунга интил-
япман. «Маҳаллабай» 
тизими бўйича ма-
ҳалламизнинг «ўсиш 
нуқтаси»ни аниқлаб 
олганмиз. Мисол учун, 
асосий халқимиз 

деҳқончилик билан 
шуғулланади. Яна чор-
вачилик, қуёнчиликни 
ривожлантиришга ҳам 
эътибор беряпмиз.

Таклиф: маҳалла-
мизда ишсизлар кўп. 
Айниқса, хотин-қиз-
ларимизни муносиб 
иш билан банд қилиш 
жуда оғриқли нуқта-
миз. Агар вазиримиз 
билан учрашсам, 
маҳалламизда йирик 
тикувчилик фабрикаси 
очишда ёрдам сўрар-
дим. Бу орқали хотин-

қизларимиз, ёшлар иш 
билан таъминланарди.

Муаммо: маҳалла-
мизда тадбиркорлик-
ни ривожлантириш 
учун «отилиб» чиқа-
диган талабгор йўқ. 
Ўтган йили бир-икки 

нафар тадбиркор ма-
ҳалламизда иш бош-
лаш учун келди. Аммо 
негадир кейин ишлар 
тўхтаб қолди. Саба-
бини суриштирсам, 
кредит олишда муам-
мога учрашибди.

2019 йил маҳал-
ла раиси сифати-
да иш бошлаган 
бўлсам, ўтган 
йилларда кат-
та ўзгаришларга 
гувоҳ бўлдим. 
Аввал маҳалла-
миз «Ҳосилобод» 
деб номланарди. 
«Усмон Юсупов»га 
ўзгаргандан кейин 
Усмон ота мону-
менти ўрнатилди.

«АГАР ВАЗИР БИЛАН УЧРАШСАМ...»

Кўпчиликка маълумки, 2020 йил 18 февралдаги «Жамиятда 
ижтимоий-маънавий муҳитни соғломлаштириш, маҳалла институ-
тини янада қўллаб-қувватлаш ҳамда оила ва хотин-қизлар билан 
ишлаш тизимини янги даражага олиб чиқиш чора-тадбирлари 
тўғрисида»ги Президент фармонига кўра, мамлакатимизда ўзини 
ўзи бошқариш органлари — маҳаллалар тизимига доир янги исло-
ҳотларга асос солинди. 

Аъзам ИБРАГИМОВ,
Боёвут туманидаги «Усмон Юсупов» 
маҳалласи раиси.

Бу саволга жавоб 
бериш учун, аввало, 
тизимнинг молиявий 
манбааларига назар 
солиш керак бўлади. 
Биламизки, маҳалла 
фуқаролар йиғини 
ўзини ўзи бошқариш 
органи бўлиб, давлат 
бюджетидан молия-
лаштирилмайди. Фа-
қатгина ходимларнинг 
ойлик маоши давлат 
бюджетидан тўланади, 
холос. Фаолиятининг 
асосий қисми хайрия 
маблағлари, тадбир-
корларнинг ёрдамига 
таянади. Биргина бола 
пули ва нафақалар 
авваллари маҳалла 
орқали тайинланган 
бўлиб, айни мана 
шу сабабли маҳалла 
ходимлари обрўсига 
путур етганди. 

Тан олиш керак, 
бола пули ва нафақа 

тайинлашда кўплаб 
коррупцион ҳолатлар 
учрар, бу эса ҳақли 
равишда аҳолининг эъ-
тирозига сабаб бўлар-
ди. Аммо бугунги кун-
да кам таъминланган 
оилаларни «Ижтимоий 
ҳимоя ягона реест-
ри» ахборот тизими 
(кейинги ўринларда 
— «Ягона реестр» АТ) 
орқали аниқлаш йўлга 
қўйилди. 

Лекин шундай 
бўлса-да, фуқаро-
лар онгида ҳамон 
маҳалла ходими 
порахўр, деган та-
саввур йўқолмаган.

Яқинда Сурхонда-
рё вилояти Термиз 
шаҳридаги маҳал-
ла ходимлари пора 
билан қўлга тушиб, 
ишдан кетган бўла-
са-да, орадан маълум 
вақт ўтиб, яна ўз 

ишига қайтгани ҳақи-
да хабарлар тарқал-
ди. Хўш, бу нечоғли 
ҳақиқат? Чиндан ҳам, 
маҳалла ходимлари 
жиноят билан қўлга 
тушган бўлса, нима 
учун лавозимига қай-
та тикланди? 

— Чиндан бу хо-
димлар тизимимизда 
ишлайди, — дей-
ди Термиз шаҳар 
маҳалла ва оилани 
қўллаб-қувватлаш 
бўлими бошлиғи 
Зокир Мейлиев. 
— Лекин булар би-
лан бўлган воқеалар 
менинг раҳбарлик 
давримда бўлмаган. 
Биринчиси, Дилдора 
Раҳмонова, иккин-
чиси, Ситора Сайид
аҳмедова. Дилдора 
Раҳмонова аввалроқ 
шундай айблов би-
лан айбланган. Унинг 
дугонаси бир аёлни 
ишга киритиб қўяман, 
деб пул олган. Орада 
бунинг номидан иш 
қилган. Текшириш жа-
раёнида Д.Раҳмонова 
айбсиз, деб топилган.

Ситора Сайидаҳ-
медова эса ҳақиқатан 
ҳам, бир кишига уй 
олиб беришда пул сў-

раяпти, дея айбланган. 
Шу иш бўйича тергов 
ҳаракатлари олиб 
борилиб, судланган. 
Натижада у ишдан бў-
шатилди. Бу орада мен 
бўлим бошлиғи бўлдим. 
С.Сайидаҳмедова ишга 
қайта тайинлаш бўйича 
бир неча бор мурожаат 
қилди. Юқоридаги 
сабабларга кўра, унинг 
мурожаати рад этил-
ганди. Аммо касаба 
уюшма қарори билан 
ходимни яна ишга 
қайта тиклашга мажбур 
бўлдик. Турмуш ўртоғи-
нинг фамилиясига ўтга-
ни ҳақидаги гапсўзлар 
мутлақо асоссиз. 

Бўлим бошлиғидан 
суҳбат жараёнидаги 
келтирилган важлар-
га асос ва далиллар 
тақдим этишни сўра-
ганимизда З.Мейлиев 
ушбу маҳалла раисла-
рининг ўзи биз билан 
боғланишини айтди. 
Табиийки, бу ваъдага 
ишондик. Афсуски, 
кун давомида ку-
тишларимиз бесамар 
кетди. Негадир воқеа 
қаҳрамонлари биз 
билан боғланишмади. 
З.Мейлиевдан улар-
нинг телефон рақа-

мини олиб, ўзимиз 
боғланишга ҳаракат 
қилдик. Аммо бу ури-
нишлар ҳам самара-
сиз якунланди. 

Шундан сўнг, ҳар 
икки ходим юзасидан 
билдирилган айблов-
лар асослидек, туюла 
бошлади. Ахир айбсиз 
одам жавобдан қоч-
майди-ку! Унда нима 
учун маҳалла ходим-
лари ҳолат бўйича 
тушунтириш беришни 
хоҳламаяпти? 

Агар чиндан ҳам бу 
ходимлар аввал по-
рахўрлик, коррупцион 
ҳаракатлари учун 
ишдан четлатилиб, 
кейин яна ишга тик-
ланган бўлса, аҳоли-
да маҳалла тизимига 
нисбатан ишончсиз-
лик туғилмайдими? 

Биз бу ҳолатлар 
юзасидан Маҳалла 
ва оилани қўллаб-
қувватлаш вазир-
лиги ҳамда Сур-
хондарё вилояти 
маҳалла ва оилани 
қўллаб-қувватлаш 
бошқармасидан жа-
воб кутиб қоламиз. 

Хайрулло 
АБДУРАҲМОНОВ.

Маҳалла фуқаро-
лар йиғини, маҳалла 
раиси ҳақида одамлар 
онгида негадир салбий 
муносабат шаклла-
ниб қолган. Аксарият 
кишиларда маҳалла 
коррупция ўчоғи, раис 
ва ходимлар порахўр, 
деган қараш ҳам 
мавжуд. Аслида ҳам 
шундайми? 

ПОРА ОЛГАНИ УЧУН ИШДАН ЧЕТЛАТИЛГАН 
РАИСЛАР ЯНА ИШГА ТИКЛАНДИМИ?

РАИС СЎЗ СЎРАЙДИ

Ҳозирда бу ҳунар 
буткул унутилди. 
Фарғона водийсининг 
кулолчилик маркази 
Риштон шаҳрига кўч-
ди. Одамларимизнинг 
асосий машғулоти эса 
янада даромадлироқ 
соҳалар — бодомчилик 
ва паррандачиликка 
алмашди. Аҳоли то-
морқаларининг деярли 
барчасида бодом боғ-
лари ташкил қилинган. 
Шахсан менинг ҳов-
лимда 60 туп юмшоқ 
пўчоқли, халқ тилида 
«Ҳоқон» деб номлана-
диган бодом дарахтла-
ри бор. Ўртача 150 ки-
логача ҳосил оламан. 
Сотиш баҳомиз 70-80 
минг сўм атрофида. 

Шунингдек, ҳу-
дудда 20 та хўжалик 
паррандачилик билан 
шуғулланади. Маҳал-
лада умумий ҳисобда 

20 минг дона товуқ 
парваришланмоқда. 
Юртимиз бозорлари-
га ҳар куни 15 минг 
донадан кўпроқ тухум 
етказиб берамиз. 
Юқоридагилар боис 
меҳнат миграцияси 
масаласи бизни кўп 
ҳам безовта қилмайди. 
Одамларимиз қимир-
лаган, ҳаракат қилган 
ўзимизда ҳам бемалол 
тирикчилик қилиши 
мумкинлигини яхши 
ангашади. Икки йил-

дан буён ажралишлар 
ҳам кузатилмади.

Муамолар сира-
сига 6 йилча илгари 
табиий газ тармоқ-
ларидан узиб қў-
йилганини айтишим 
мумкин. Ваҳоланки, 
маҳалламиздан 50 
метр нарида бир нечта 
газ қуйиш шохобчала-
ригина фойдаланади-
ган йирик газ тармоғи 
ўтган. Бу тармоқни 
тадбиркорлар ўзи тор-
тиб келмаган. Аввал-

дан халқ пулига ўтка-
зилган. Шохобчалар 
фойдаланиши мумкин 
бўлган тармоқдан нега 
энди халқ фойдалан-
маслиги керак? 

Бундан ташқари, 
ичимлик суви босими 
жуда паст. Сабаби, 
биз 1962 йилда ўрна-
тилган иккита «сква-
жен»дан сув ичамиз. 
Уларнинг қувурлари 
тўлиб қолган, оз-
гина сув чиқаради, 
холос. Аҳоли тўпла-
ниб, қувурлар ичини 
тозалайдиган машина 
олиб келмоқчи бўл-
гандик. Аммо мутахас-
сислар келиб, ер ос-
тида қудуқлар атрофи 
ғовак бўлиб кетгани, 
агар босим юборил-
са, ўпирилиб тушиши 
мумкинлигини айтиш-
ди. Бу масалани ҳал 
этишнинг ягона йўли 

— янги қудуқ кавлаш 
экан. Ўйлайманки, 
тез орада ҳокимлик 
муаммони ҳал этишда 
амалий кўмаклашади. 

Таклифим: маҳал-
ла ходимлари бўйни-
даги қоғозбозликни 
камайтириш керак. 
Фаолиятни имкон қа-
дар рақамлаштириш, 
электронлаштириш 
лозим. Бутун дунёда 
барча соҳалар ана шу 
тизимга ўтяпти. Керак 
бўлса, шу мавзуда 
раислар, фаоллар 
учун ўқувлар ташкил 
қилинса мақсадга му-
вофиқ бўларди.  

Неъматжон 
РАҲМОНОВ,

Бешариқ 
туманидаги 

«Кулолобод» 
маҳалла фуқаролар 

йиғини раиси.

Қадимда маҳал-
ламиз ҳудудида 
аҳоли кулолчилик 
билан шуғуллан-
ган. Кексаларнинг 
айтишича, бизда 
ишланган сопол 
кўза, хум, пиёла, 
лаган ва бошқа-
лар карвонларга 
юкланиб, Қўқон, 
Марғилон, Тошкент 
шаҳарларигача 
олиб бориб сотил-
ган. Савдогарлар 
ҳар йили маълум 
мавсумларда ке-
лишган. Шунинг 
учун маҳалламиз 
«Кулолобод» деб 
аталади.

«МА²АЛЛАМИЗ ОЛТИ ЙИЛ ИЛГАРИ ГАЗДАН УЗИБ ¯ªЙИЛГАН»

ҚАЙТИБ...

Биз ушбу мурожаат бўйи-
ча дастлабки ўрганишларни 
олиб бордик. Масала шахсан 
Маҳалла ва оилани қўллаб-
қувватлаш вазирининг назо-
ратида кўриб чиқилаётгани-
га гувоҳ бўлдик. Қолаверса, 
ўрганиш натижаларига кўра, 
туман прокурори бу иш 
бўйича киритган протест ху-
лосаларини ҳам бергандик. 

Муаммо аниқ эди. 
Маҳалла ходимини маҳалла 
раиси асоссиз бўшатгани 
ва ойлик иш ҳақлари бе-
рилмаётгани қонунийлиги 
савол остига олинганди. 
Хўш, ўтган вақт мобайнида 
вилоятдаги мутасаддилар 
ушбу мурожаат бўйича қан-
дай хулосага келишди?

Биз мана шу савол би-
лан мавзуга яна қайтдик. 

Эътиборлиси, дастлабки 
кунлари вилоят ва туман 
ҳокимлиги мутасаддилари 
томонидан Д.Сотиволдиева-
га боғланиб, иши адолатли 
кўриб чиқилиши маълум 
қилинган. Кеча вилоят ма-
ҳалла ва оилани қўллаб-
қувватлаш бошқармаси 
бошлиғининг биринчи 
ўринбосари Тўлқиной 
Тожиева маҳаллага келган. 
Мурожаат бўйича йиғилиш 

ўтказиш учун Д.Сотивол-
диева ҳам чақирилган. Аммо 
мурожаатчи саломатлиги 
ёмонлиги сабабли мажлисга 
кела олмаган. Шундан сўнг 
эса Т.Тожиева Д.Сотивол-
диева ҳолидан хабар олиш 
мақсадида хонадонига бор-
ган. Афсуски, шу жараён-
да кутилмаган кўнгилсиз-
лик содир бўлган. 

Вилоят ва туман ҳокимли-
ги масъуллари ўзлари билан 
бир аёлни ҳам олиб келиш-
ган. Бу аёл Д.Сотиволдиева 
ундан пора олганини даъво 
қилиб, маҳалла-кўй, қўни-
қўшнилар олдида уни шар-
манда қилган. Мурожаатчи 
бу ҳолдан тушкунликка 
тушиб, ҳатто ўз жонига қасд 
қилиш даражасида руҳий 
босим остида қолган. 

Шу ўринда савол туғи-
лади. Наҳотки, вилоят ва ту-
ман ҳокимлиги масъул шахс-
лари айни пайтда тергов ва 
суд иши кетаётган ҳолатни 
«кўча» қоидалари билан ҳал 
этишмоқчи бўлган? 

— Мурожаат бўйича даст-
лаб Д.Сотиволдиева билан 
телефон орқали боғланган-
ман, — дейди Т.Тожиева. 
— Шундан сўнг бошқарма 
ҳуқуқшуноси билан бирга 

маҳалла фуқаролар йиғи-
нига бордик. Аммо Динара 
саломатлиги ёмонлашгани 
учун йиғилишга кела олма-
ди. У ерда маҳалла фаолла-
ри, раис фикрини эшитдик. 
Ўша йиғилишда аҳоли собиқ 
ходимдан жуда норози 
бўлди. Иккинчи томоннинг 
ҳам фикрини ўрганиш учун 
Динарахоннинг хонадонига 
ҳам бордик. Шундай қилма-
сак, бир томонлама ёндаш-
ган бўлиб қолардик. Лекин 
сиз айтган ҳолатдан хабар-
сизман. У аёлни мурожаат-
чининг хонадонига мен олиб 
бормадим. Бундан ҳатто 
хабарим бўлмаганди. Туман 
ҳокимининг ўринбосари 
З.Алихўжаеванинг хизмат 
машинасида келишган экан. 
Бу, албатта, раҳбарга хос 
иш эмас. Бунинг учун ўзла-
ри жавоб беришади. Ҳақи-
қатдан ҳам, машинада бир 
аёл бор экан. Келиб, Динара 
билан тортишиб кетди. 

Қонунчилик нуқтаи 
назаридан қарасак, Д.Соти-
волдиева жорий йил март 
ойида ишдан бўшатилган. 
Лекин ҳали буйруғи чиқ-
маган. Жараён жуда баҳс-
ли. Аввалги раислар ҳам 
қонунни билмаслиги сабаб 
панд еб қолган. 2020 йил 
19 ноябрда туман маҳал-
ла ва оилани қўллабқув-
ватлаш бўлими ташкилий 
назорат бўлими кенгаш 
қарорига асосан, Динара 
билан меҳнат шартномаси 
тузган. Туман маҳалла ва 

оилани қўллабқувватлаш 
бўлими бошлиғи уни ишга 
олиш ҳақидаги буйруққа 
имзо чеккан. Энди маҳалла 
ким ишга олган бўлса, ўша 
бўшатиб берсин, деяпти. 
Кўряпсизми, меҳнат шарт-
номаси бўлимнинг ташкилий 
назорат ходимлари томо-
нидан расмийлаштирил
япти, буйруқни эса бўлим 
бошлиғи чиқаряпти. Якунда 
ишдан бўшатиш масаласи 
аросатда қоляпти. Мана шу 
ерда «Фуқароларнинг ўзини 
ўзи бошқариш органлари 
тўғрисида»ги қонунимиз-
даги бўшлиқлар кўриниб 
қоляпти.

Қолаверса, мурожаатда хо-
дим ўзини ноқонуний ишдан 
бўшатилгани ва ойлик маош-
ларини ололмаётгани бўйи-
ча мурожаат қилса, бунинг 
ортидан уни обрўсизланти-
ришга қаратилган ҳаракатлар 
бошлангани кишини бироз 
ўйга толдиради. Ўзи аслида 
мурожаатчи кўтарган маса-
лада унга нисбатан ноҳақлик 
қилинган. Ишдан бўшатишда 
қонун талаби бузилган. Бўл-
ди, шу етарли эди.

Негадир туман бўлими ва 
маҳалла фуқаролар йиғи-
нидаги масъуллар мавзуни 
бошқа тарафга буришга 
уринишмоқда. Қолаверса, 
Д.Сотиволдиева Маҳалла ва 
оилани қўллаб-қувватлаш 

вазирига ҳам мурожаат қи-
либ, ўзи ишлаган маҳалла-
даги айни кундаги вазиятга 
ҳуқуқий баҳо беришни сўра-
ган. Негадир мурожаатдаги 
бу жиҳат очиқ қолмоқда. 

— Нафақа тайинлаш 
бўйича Д.Сотиволдиевага 
нисбатан аввалроқ жиноят 
иши очилган эди, — дейди 
Фурқат туман прокурори 
ёрдамчиси Анвар Мўми-
нов. — Тергов тугатилган-
дан кейин биз уни ишга 
тиклашга хулоса бергандик. 
Балки шу иш бўйича яна 
терговга чақирилгандир. 
Ишга тиклаш бўйича берган 
аризасини дастлаб Ўзбе-
кистон тумани суди кўриб 
чиқиб, даъволарни рад қил-
ган. Бу бўйича биз ўрганиб, 
нотўғри хулосалар юзасидан 
протест киритганмиз. Саба-
би ҳали тергов тугамасдан 
туриб, қонунга амал қилмай 
ходим ишдан бўшатилган. 
Маҳалла раиси бу талаби-
мизни рад этгани учун унга 
нисбатан маъмурий чора 
кўрилган. Энди 6 июль куни 
бу иш иккинчи инстанцияда 
кўриб чиқилади.

Биз ҳам воқеалар риво-
жини кузатиб борамиз ва 
суд якунлари бўйича маълу-
мот берамиз.

Хайрулла 
АБДУРАҲМОНОВ.

¯ОНУНЛАР КУЧЛИМИ ЁКИ 
МА²АЛЛА РАИСИ?

Хабарингиз бор, шу йил 10 июнда таҳририя-
тимизга Фарғона вилояти Фурқат туманидан 
келган мурожаат эълон қилинган эди. Унда 1998 
йилдан бери «Кичик янги» маҳалласида турли 
лавозимларда ишлаган Д.Сотиволдиевани март 
ойида «Кичик янги» маҳалласи раиси ноқонуний 
ишдан бўшатгани баён қилинганди.

Бироқ барча марказ-
да жойлашган маҳал-
лалар сингари бизни 
ҳам жиноятчилик 
статистикаси билан 
боғлиқ ҳолат — қайси 
ҳудудда ҳуқуқбузар-
лик содир этилса, ўша 
йиғин ҳисобига қайд 
этилиши ташвишга 
солмоқда. Яъни кўп 
ҳолларда «емаган сом-
сага пул тўлаяпмиз». 

Мисол учун, жорий 
йилда битта жиноят 
қайд этилган. Энг 
қизиғи, уни содир 
этганлар на туманимиз, 
на вилоятимиз фуқа-

роларидир. «Навоий — 
Тошкент» йўналишида 
ҳаракатланаётган так-
сидан бир мижоз 400 
минг сўм пулни ўғирла-
ган. Воқеа маҳалламиз 
ҳудудида содир этил-
гани учун статистика 
бизнинг «бўйнимизда» 
қолиб кетди. Бу каби 
ҳолатларда ҳуқуқбу-
зарлик содир этган 
фуқаронинг шахси ва 
манзили аниқланиши, 
шу бўйича суриштириш 
олиб борилиши ва ке-
рак бўлса, ўша ҳудуд 
ҳисобига статистика 
қайд этилиши керак. 

Қолаверса, одам-
ларимизни спорт билан 
шуғулланиш учун 
яратилган шароитлар 
ҳам қониқтирмаяпти. 
Маҳалламиз ҳудудида 
ихтисослашган таълим 
муассасаси бор, унинг 
спорт майдончалари ҳам 
мавжуд. «Саломатлик 
учун 5000 қадам» ак-
цияси, юриш фойдалиги 
ҳақидаги тарғиботларни 
қиляпмизу, шароитни 
тўғирлай олмай ҳалак-
миз. Спорт майдонча-
сининг йўлаклари жуда 
абгор ҳолатда, уни 
бартараф этиш бўйича 

тегишли ташкилотларга 
мурожаат қилдик, бироқ 
натижа йўқ. 

Бизни қийнаётган 
яна бир масала — 
бевосита фаолиятимиз 
билан боғлиқ. Маҳалла 
ходимларидан уйма-уй 
юриш, одамлар билан 
ҳамнафас бўлиш талаб 
қилинмоқда. Бу каби 
жараёнларга эса саккиз 
соатлик иш вақти ет-
майди. Бугун фаоллар 
24 соат ишлайди, десак 
ҳам адашмаймиз. Бироқ 
шунча меҳнат муносиб 
рағбатлантирилиши 
ҳам керак-да. Ҳозир 

олаётганимиз — 1,7-1,8 
миллион сўм ойликни 
рўзғорга етказамизми 
ёки йиғин камчиликла-
рини (концелярия маҳ-
сулотлари сотиб олиш, 
йўлкира қилиш) бар-
тараф этишга ишлата-
мизми, ҳайронмиз. Иш 
ҳажмидан келиб чиқиб, 
маошларни ошириш 
тарафдоримиз.

Ҳасан ЭРГАШЕВ,
Ғиждувон 

туманидаги А.Қаҳҳор 
номли маҳалла 

фуқаролар йиғини 
раиси.

РАИС СЎЗ СЎРАЙДИ

«ЕМАГАН СОМСАГА ¯АЧОНГАЧА ПУЛ ТªЛАЙМИЗ?»
Маҳалламиз туман 

марказида жойлаш-
ган. Шу боис аҳоли-
нинг асосий қисми 
тадбиркорлик, хизмат 
кўрсатиш соҳаларида 
банд. Йўл ва комму-
нал соҳаларда муам-
моларимиз йўқ. 

Бизда одамлар, асо-
сан, чорвачилик билан 
шуғулланади. Аммо бу 
йил ёмғир бўлмагани 
боис чорва ҳам оғир ҳо-
латда. Агарда ем-ҳашак 
яхши бўлса, юзта қўйи 
бор одам бир йилда 
камида 80 млн. даромад 
қилиши мумкин. 

Муаммо бор. Энг 
катта муаммо, бу — иш-
сизлик. Тўртта қишло-
ғимизда умуман алоқа 
тизими йўқ. Телефон 
қилиш учун ҳам антена 
қидиришади. Йўллари-
миз абгор ҳолатда. Аммо 

бу йўлларни таъмир-
лаган билан фойдаси 
йўқ. Чунки ҳар йили 
сел келиб ювиб кетади. 
Қишлоқ врачлик пунк-
тининг йўқлиги боис 
аҳоли жуда қийналиша-
ди. Айниқса, кексалар 
ва ёш болали оилалар 
учун тиббий хизмат 
жуда муҳим. Бу борада 
мурожаатлар қилганмиз. 
Биронта боғча бўлма-
гани учун қишлоғимиз 
болалари боғча нимали-
гини билмай улғайиш-
моқда. 

Яна бир гап. Анча-

дан буён бир масала 
устида бош қотиряпмиз. 
Агар бизда кластер 
ташкил қилинса ва унга 
яйлов қилиб берилса, 
яхши бўларди. Чорва-
чиликни янада ривож-
лантирган бўлардик. Бу 
хонадонлар учун ҳам 
даромад манбаи бўлар-
ди.

Таклиф. Қишлоқ-
ма-қишлоқ юриб иш-
лашимиз учун хизмат 
машинасига эҳтиёж бор. 
Маҳалла раиси учун дам 
олиш куни ёки ишлайди-
ган соати чегараланма-

ган. Кечаю кундуз шай 
бўлиб туриши керак. 
Аммо ҳозирда тўланаёт-
ган маош мутлақо иш 

ҳажмига тўғри келмай-
ди. Бу борада мутасад-
дилар ўйлаб кўришса, 
яхши бўларди.

«ТªРТТА ¯ИШЛОЎИМИЗДА УМУМАН АЛО¯А ТИЗИМИ Йª¯»
Маҳаллада 

еттита қишлоқ 
бўлиб, тоғли ҳудуд 
бўлгани боис аҳо-
ли тарқоқ тарзда 
жойлашган. Туман 
маркази 70 км. 
узоқликда бўлиб, 
баъзи ҳолатларда 
бориб-келиш анча 
қийинчилик туғди-
ради. 

РАИС СЎЗ СЎРАЙДИ

Бу хусусида маъ-
лум бир йўриқномалар 
мавжуд. Аммо кейинги 
пайтларда кучли таъсир 
қилувчи дори восита-
ларининг истаганча 
дорихоналарда эркин 
сотилиши тобора авж 
олиб бораётганини кў-
риш мумкин. 

Айниқса, «лирика», 
«трамадол», «регапен», 
«андате», «селофен» 
каби препаратларнинг 
мижозлари кўп. Хўш, 
нега? Чунки кучли таъ-
сир қилувчи дорилардан 
мунтазам фойдаланаёт-
ганлар унга кундан-кун 
тобе бўлиб бораверади. 
Бу эса дори нарко-
мониясини вужудга 
келтирмоқда. Афсуски, 
бундай ҳолатларнинг 
ўсмирлар орасида ҳам 
кузатилиши ачинарли-
дир. 

Жазо чоралари 
аниқ, аммо 
талаб кўп

Юртимизда 14 минг-
дан зиёд дорихона 
фаолият юритаётган 
бўлса, шундан 2 минг 
360 таси пойтахтда жой-
лашган. Соғиқни сақлаш 
вазирлиги маълумотига 
кўра, яқинда ўтказилган 
текширувларда Тошкент 
шаҳрида юқоридаги 
дориларни сотиш бў-
йича 40 та ҳолат аниқ-
ланган, уларда 62,3 
мингдан зиёд кучли 
таъсир қилувчи дорилар 

ноқонуний сотилаётгани 
фош этилган. Бу дегани, 
ушбу дорихоналар-
нинг биз билмаган 
яширин ўнлаб мижоз-
лари бор. Шунингдек, 
ушбу дорихоналар дори 
воситалари ва тиббий 
буюмларни чакана 
реализация қилиш учун 
тегишли лицензияга эга 
бўлмай фаолият юрит-
ган. 

Афсуски, бундай ҳо-
латлар бошқа ҳудудлар-
да ҳам йўқ, деб бўлмай-
ди. Энг ёмони, айнан шу 
турдаги препаратларни 
яширин йўллар орқали 
чегарадан олиб ўтишга 
ҳаракатлар кўпайган. 
Мисол учун, Тошкент 
тумани ИИБ тезкор хо-
димлари томонидан туну 
кун ўтказилган тадбир 
натижасида тахминий 
бозор нархи 1 млрд. 
сўмга тенг бўлган жами 
6 минг 239 дона «трама-
дол» гиёҳвандлик дори 
воситаси ва 8 минг 640 
дона «селофен» ҳамда 
33 дона «тропикомид» 
кучли таъсир қилув-
чи психотроп дорилар 
далилий ашё сифатида 
олиниб, беш нафар 
шахс қўлга олинган. 

— 2019 йил 1 декабр-
дан бошлаб, кучли таъ-
сир қилувчи моддалар 
рўйхатига киритилган 
(юлдузча билан белги-
ланган) алоҳида дори 
воситаларининг чакана 
реализацияси фақат 
ижтимоий дорихоналар, 

шунингдек, гиёҳвандлик 
воситалари ва психот-
роп моддаларни сақлаш 
ва реализация қилиш 
фаолиятига лицен-
зияси мавжуд бўлган 
дорихоналар томони-
дан амалга оширилиши 
белгиланган, — дейди 
Соғлиқни сақлаш 
вазирлиги Наркотик-
ларни назорат қи-
лиш қўмитаси раиси 
Исматжон Азизов. 
— Мунтазам равишда 
(бир йил давомида икки 
ва ундан ортиқ марта) 
рецепт асосида берила-
диган ҳамда электрон 
тижорат орқали дори 
воситалари ва тиббий 
буюмларни чакана реа-
лизация қилиш тартиби-
нинг бузилиши лицен-
зиянинг амал қилиши 
белгиланган тартибда 
тўхтатилишига олиб 
келади. Юқоридаги 
каби ҳолатлар бўйича 
жазо чоралари бор. 
Жиноят кодексининг 
186.3моддасига муво-
фиқ, таркибида кучли 
таъсир қилувчи модда-
лар мавжуд бўлган дори 

воситаларини рецепт 
бўйича чакана реали-
зация қилиш тартибини 
такроран бузганлик 
учун беш йилгача озод-
ликдан маҳрум қилиш 
жазоси белгиланган.

Нега дорига 
қарамлик юзага 

келади?
Кучли таъсир қи-

лувчи дори воситалари 
орасида «трамадол» ва 
«лирика» кўп тарқал-
моқда. Улар таркибида 
«опий» гуруҳига мансуб 
наркотиклар мавжудли-
ги учун фақат тиббий 
мақсадда қўлланиши 
лозим бўлган дори 
воситаси ҳисобланади. 
Олий тоифали ши-
фокор-анестизолог 
Сардор Отажонов-
нинг сўзларига кўра, 
бу дорилар шифокор 
назоратисиз, ўзбошим-
чалик билан истеъмол 
қилинса, уларни истеъ-
мол қилганлар пассив 
гиёҳвандга айланади. 
Улар аввалига бу дори 
воситаларини ҳам 
руҳан, ҳам жисмонан 

бардам юришлари учун 
истеъмол қилишади ва 
энг ёмони, дастлаб бир 
кунда битта таблетка 
истеъмол қилган шахс 
кейинчалик уларнинг 
сонини ўн-ўн бешта ва 
элликтагача ошириб 
юборади. Ва оқибат-
да ушбу дориларнинг 
доимий истеъмолчисига, 
янаям аниқроғи, қули-
га айланади. Дорилар 
инсон организмига 
салбий таъсир кўрса-
тиб, бепуштлик, хотира 
пасайиши, асабийлик ва 
атрофда бўлаётган во-
қеа-ҳодисаларга бефарқ 
қилиб қўяди.

Аслида, психотроп 
дорилар шифокор 
тавсиясига кўра, невро-
логия, тутқаноқ, онко-
логия, кучли оғриққа 
қарши ва офталмолог-
лар томонидан кўз ка-
салликларини аниқлаш-
да ишлатилади. Ушбу 
дорилар таркибида 
наркотик моддалар мав-
жуд. Улар мамлакатимиз 
қонунчилигига кўра, 
расман наркотиклар 
рўйхатига киритил-
ган. Мазкур дориларни 
жарроҳлик операцияла-
рида оғриқсизлантириш 
мақсадида меъёр билан 
қўллаш мумкин. Аммо 
узоқ муддат қўлланилса 
ёки нотиббий мақсадда 
фойдаланилса, ўзига 
нисбатан руҳий ва жис-
моний тобеликни юзага 
келтиради. 

«Хўш, ёшларимиз 

бу дориларга нима 
учун қизиқмоқда?», 
деган савол қийнайди 
кишини. Гап шунда-
ки, уларни дастлаб 
истеъмол қилганда 
киши ўзида фавқулод-
да куч-ғайрат сезади. 
Бу алдамчи сезги ва 
фожиали қувватлигини 
улар тушунмайди. Илк 
марта қабул қилгандаёқ 
қарамлик ҳиссини пайдо 
қилади ва организмдаги 
табиий қобилиятлар-
нинг емирилишига олиб 
келади. Бора-бора у 
жигарни қуритади, 
инсоний хислатларни 
ўлдиради.

Кучли таъсир қилув-
чи дори воситаларининг 
ноқонуний савдоси 
шунчаки қонун бузили-
ши ҳолати эмас. Бу айни 
пайтда ҳудуд аҳолиси-
нинг тинчлиги ва оила-
вий хотиржамлигига ҳам 
таҳдиддир. Қонунларда-
ку жазо турлари бор, 
аммо бу мазкур турдаги 
ҳуқуқбузарликларга 
тўлиқ чек қўя оладими? 
Афсуски, бундай эмас. 
Дорифурушларнинг 
мақсади аниқ: тезроқ 
мўмай даромад кўриш. 
Қачонки, барчамиз ат-
рофда содир бўлаётган 
воқеаларга нисбатан 
ҳушёрликни оширмас 
эканмиз, яқинлармизни, 
маҳалладошларимизни 
юқоридаги ҳолатлардан 
асрай олмаймиз.

Нилуфар ЮНУСОВА.

ПСИХОТРОП ДОРИЛАР
Шундай касалликлар борки, танадаги 

чидаб бўлмас оғриқлар инсонни толиқти-
ради. Аммо бугун замонавий тиббиётда 
унга қарши кучли оғриқ қолдирувчи дори-
лар мавжуд. Бундай препаратлар шифокор 
тавсиясига кўра, рецепт асосида дорихона-
ларда сотилиши йўлга қўйилган. 

ТАЪЛИМ

А¯ЛИ ЗАИФ БОЛАЛАР ТАЪЛИМИДА 
НИМАЛАРНИ ªЗГАРТИРИШ КЕРАК?

Карантин қоида-
лари енгиллашиб, 
мактаблар таътил 
олдидан анъана-
вий иш тартибига 
ўтди, аммо 2020 
йил бутун дунё 
таълим тизими 
учун жиддий си-
новли йил бўлди. 
Пандемия жаҳон-
даги 1,6 миллиард 
боланинг таълим 
олиши билан боғ-
лиқ жараёнга сал-
бий таъсир кўрсат-
ди. Барча мактаб-
ларнинг 94 фоизи, 
ривожланмаган ва 
ривожланаётган 
мамлакатларнинг 
эса 99 фоизгача 
мактаблари панде-
мия шароитида у 
ёки бу муаммолар-
га дуч келди.

Ер юзининг турли 
бурчакларида масо-
фавий ўқитиш ама-
лиётига ўтилар экан, 
амалдаги таълим 
тизими бунга тайёр 
эмаслиги маълум 
бўлиб қолди. Ай-
ниқса, ногиронлиги 
бор ўқувчилар би-
лан боғлиқ муаммо-
лар кўп. Имконияти 
чекланган болаларни 
зарур жиҳозлар билан 
таъминлаш, уларнинг 
интернетга уланиши, 
онлайн дарс учун 
керакли материаллар 
билан таъминлани-
шида катта етишмов-
чиликлар кузатилди. 
Кўплаб мамлакатлар 
имконияти чекланган 
ўқувчилар ва улар-
нинг ота-оналари 
учун бу борада қў-
шимча восита ва ман-
балар ишлаб чиқди. 

Жумладан, нутқи 
ёки кўриш қобилия-
тида муаммоси бор 
болаларга мўлжал-
ланган махсус жиҳоз-
лар янада такомил-
лаштирилиб, махсус 
ўқув дастурлари 
соддалаштирилди ва 
масофавий ўқитишга 
мосланди. Баъзи дав-
латларда пандемия 
сабаб энг кенг қўл-
ланган ниқоблар ҳам 
имконияти чекланган 
ўқувчиларга мослаш-
тирилди. Масалан, 
Иорданияда қулоғи 
эшитмайдиган бола-
ларни ўқитиш сифати 
тушиб кетмаслиги 
учун шаффоф мато-
дан ниқоблар яратил-
ди. Аммо ривожлан-
маган ёки ривожла-
наётган давлатларда 
пандемия туфайли 
имконияти чекланган 
ўқувчилар таълими 
деярли тўхтаб қолди. 
Хўш, бизда-чи?

Карантинда 
қандай 

муаммолар 
кузатилди?

Халқ таълими ва-
зирлиги маълумотла-
рига кўра, республи-
ка бўйича жисмоний 
ва ақлий ривожла-
нишида нуқсони бор 
болалар учун 86 та 
ихтисослашган мактаб 
ва мактаб-интернат 
мавжуд. Ушбу таъ-

лим масканларида 
жами 21 минг 363 
нафар ўқувчи билим 
олмоқда. 2019-2020 
ўқув йилида мазкур 
муассасалардаги 
болаларнинг энг катта 
қисми, яъни 55 фои-
зини ақлий имконияти 
чекланган ўқувчи-
лар ташкил қилган. 
Барча мактабларда 
бўлгани каби панде-
мия шароитида ақли 
заиф ўқувчилар учун 
ихтисослаштирилган 
мактаблар ҳам онлайн 
шаклда фаолиятини 
давом эттирди. 

— Пандемия бў-
лишига қарамай, 
таълимни тўхтатиб 
қўймадик, — дейди 
Тошкент шаҳри-
даги ақли заиф 
болалар учун их-
тисослаштирил-
ган 66-мактаб-
нинг ўқув ишлари 
бўйича директори 
ўринбосари Дил-
дора Нурматова 
— Карантин эълон 
қилинган илк кунлар-
дан масофавий ўқи-
тиш шаклига ўтилди, 
ўқитишда, асосан, 
ижтимоий медиап-
латформалардан, 
хусусан, телеграм 
ижтимоий тармоғидан 
кенг фойдаланилди. 
Телеграмда ҳар бир 
ўқитиладиган фан 
учун махсус канал-
лар ташкил қилин-
ган, унга ўқувчилар, 
уларнинг отаоналари 
ва мактаб раҳбария-
ти бириктирилган. 
Биз ҳар бир фан 
учун махсус видео-
дарслар тайёрлаб, 
уларни каналларга 
жойлаштириб бордик. 
Болаларнинг имко-
ниятларидан келиб 
чиққан ҳолда кўпроқ 
видеодарслар орқали 
таълим бердик. Бу 
жараёнда муаммо-
лар ҳам бўлди ва биз 

уларни мустақил бар-
тараф этишга ҳаракат 
қилдик. 

Аввало, кўп йиллик 
тажрибамга таяниб, 
шуни айтишим керак-
ки, ақли заиф бола-
ларга онлайн дарс 
беришнинг натижаси 
самарали бўлмайди. 
Бундай ўқувчилар 
билан алоҳида ва 
астойдил ишлаш, ҳар 
бир болага индиви-
дуал ёндашув зарур. 
Пандемия даврида 
биз қўллаган чоралар 
эса вазиятдан чиқиш, 
муаммони вақтинча 
бартараф этишга ури-
ниш эди, холос. 

Биринчи энг 
катта муаммомиз — 
ўқувчиларнинг махсус 
ўқув жиҳозлари билан 
таъминланмаганидир. 
Уларнинг аксарияти 
ижтимоий ҳимояга 
муҳтож оилалар фар-
зандлари бўлиб, кўп-
чилигида замонавий 
сенсор экранли теле-
фонлар йўқ, ота-она-
сида шундай телефон 
борлар ҳам катталар 
ишдан қайтишини ку-
тиши керак. Планшет 
ёки компьютерлар эса 
саноқли ўқувчиларда 
бор. Шу маънода тан 
олиш керакки, ўқув-
чиларда махсус ўқув 
техникалари йўқлиги 
уларнинг масофавий 
таълимда иштирок 
этишини қийинлаш-
тирди. 

Иккинчи муаммо 
— интернет трафи-
ги, унинг нархлари 
ва тезлиги. Тўғри, 
Ўзбекистонда интер-
нет трафиги у қадар 
қиммат эмас. Аммо 
мен юқорида айт-
ганимдек, аксарият 
ўқувчиларимизнинг 
оиласи моддий жиҳат-
дан мушкул вазиятга 
тушиб қолган. Бундан 
ташқари, бола доимий 
тиббий парваришга 

муҳтож. Ушбу шароит-
да арзон интернет 
ҳам ортиқча харажат 
ҳисобланади. қишда 
электр таъминотида 
узилишлар кўп бўла-
диБизнинг дарслар, 
асосан, видео форма-
тидаги дарслар бўлиб, 
улар кўп интернет 
трафигини талаб қи-
лади. Ва ота-оналар 
машғулотларни матн 
ёки расм кўринишида 
юборишни сўрашади. 
Мактаб атрофида ёки 
унга яқинроқ ҳудудда 
яшовчи ота-оналар 
эса ўзлари келиб, 
биздан вазифалар 
олиб кетишди, сўнг 
бажарилган топши-
риқларни олиб келиб, 
бизга кўрсатишди. 

Учинчи муам-
мо — руҳий қўл-
лаб-қувватловнинг 
имконсиз эканлиги. 
Биз дарсларни масо-
фадан туриб мунта-
зам ва сифатли олиб 
боришга интилган, 
сифатли форматдаги 
видеодарслар тақдим 
қилган бўлсак ҳам, бу 
ўқувчиларимиз учун 
етарли бўлмади. Чун-
ки уларнинг ҳар бири 
алоҳида бир дунё, ҳар 
бирининг муаммоси 
руҳиятида, руҳиятни 
эса масофадан туриб 
бошқариш имконсиз. 
Ота-оналарнинг акса-
рияти ақлий нуқсони 
бор фарзанди билан 
ишлашни билмайди. 
Боласи билан машғу-
лотлар бажариш ота-
она руҳиятига қаттиқ 
таъсир қилиб, унинг 
асабларини толиқти-
ради.

Муаммога 
қандай ечим 

топиш мумкин?
Бизнинг-ча ҳам, 

ақли заиф болалар-
ни масофадан туриб 
ўқитиш — самарасиз 
усул. Агар шундай 
шаклда ўқитишга тўғ-
ри келса, бир қатор 
жиҳатларни ҳисобга 
олиш зарур. Энг авва-
ло, ўқувчиларни сен-
сор экранли телефон, 
планшет ёки компью-
тер сингари махсус 
техникалар билан 
таъминлаш лозим. 
Буни давлат маблағ-
лари ҳисобиданми 

ёки ҳомийларни жалб 
қилибми, қай бир 
йўл билан бўлса-да, 
ташкил қилиш жуда 
муҳим. Улардан вақ-
тинчалик фойдала-
ниш учун ёки шахсий 
мулк қилиб беришни 
тизимли равишда йўл-
га қўйиш керак. Бу 
билан онлайн таълим 
сифатини бироз бўл-
син, яхшилаган бўлар 
эдик.

Интернет трафи-
ги муаммосини ҳам 
ҳал қилиш шарт. 
Зеро, бу муаммо ўқи-
тувчининг бир неча 
соатлик ҳаракатлари-
ни йўққа чиқаради, 
соатлаб вақт сарф-
ланган видеодарслар 
трафик иқтисод қи-
лингани учун очил-
май қолиб кетади. 
Шунингдек, оффлайн 
режимда ишлайди-
ган махсус дастурлар 
яратилиб, мактаблар 
учун бепул тақдим 
қилиниши керак.

Пандемия шарои-
тида Халқ таълими 
вазирлиги ташаббу-
си билан тизимдаги 
анъанавий мактаб-
лар учун телевизион 
дарслар ташкил 
қилинди. Натижа-
да онлайн дарслар 
сифати сезиларли 
яхшиланди ва бу 
ортиқча харажатларга 
эҳтиёж қолдирмади, 
энг муҳими, дарслар 
республиканинг барча 
ҳудудларини қам-
раб олди. Келажакда 
ақлий ва жисмоний 
нуқсони бор ўқувчи-
лар учун ҳам махсус 
телевизион дарслар 
ўтилишини йўлга 
қўйиш мақсадга му-
вофиқ бўлар эди.

Пандемия давом 
этмоқда. Ўқув йили 
ҳам якунланган. Аммо 
масофавий таълим, 
айниқса, имконияти 
чекланган болалар 
таълими зарурати бу 
пандемиядан кейинги 
янги оламнинг асосий 
талабларидан. Демак, 
соҳада сақланиб қо-
лаётган муаммоларни 
ҳал этишда қатъий 
ишларни амалга оши-
риш лозим. 

Шерали 
ҚИРҒИЗБОЕВ.

САВДОСИ НЕГА КАМАЙМАЯПТИ?

Аслиддин ЭШНИЁЗОВ,
Нуробод туманидаги «Нурафшон» маҳалла 
фуқаролар йиғини раиси.

Шу боис 23 июндан 
Республика махсус 
комиссияси қарори-
га кўра, йўналишли 
автобус ҳайдовчилари 
(кондукторлари) ва 
метро кузатувчилари 
ниқобсиз бўлган 
шахсларни транс-
порт воситалари 
салонига чиқармас-
лик (киритмаслик) 
чораларини кўриши 
белгиланган эди.

Афсуски, метро 
йўналишларида ҳара-
катланиб, бунга гувоҳ 
бўлмадим. Аксинча, 
метро бекатида ҳам, 
вагонларда ҳам кўп-
лаб ниқобсиз фуқаро-
ларимизни учратдик.

Яна бир гап. 
Ниқобсиз бўлган 
шахсларни транспорт 
воситалари салонига 
чиқармаслик (кирит-
маслик) чоралари 
ҳайдовчилар (кондук-
торлар) ва метро ку-
затувчилари ўртасида 
тушунмовчиликлар ва 
тортишувларга олиб 
келиши табиий. Хўш, 
бундай вазиятда қан-
дай чора кўрилади? 

Шунингдек, Рес-
публика махсус 
комиссияси қа-
рорида мунтазам 
равишда микрофон 
орқали шахсларнинг 
масъулиятини оши-
риш бўйича тушунти-
риш ишларини олиб 
борилиши, жамоат 
транспортларининг 
охирги бекатида де-
зинфекция-тозалаш 
ишларини амалга 
оширилиши зарурлиги 
кўзда тутилди. Бироқ 
бу вазиятга ҳали гувоҳ 
бўлмадик. Қарорда 
темир йўл вокзалла-
ри ва аэропортларда 
санитария-эпидемило-
гия талабларига амал 
қилинишини қатъий 
назоратга олиниши, 
шу жумладан, дезин-
фекция ва тозалаш 
тадбирлари мунтазам 
равишда йўлга қўйи-
лиши ҳам айтилган.

Кўриниб туриб-
дики, Республика 
махсус комиссия 
қарорида ниқобсиз 
ҳаракатланиш, мунта-
зам равишда тушун-
тириш ишларини олиб 
бориш, дезинфекция-

тозалаш ишларини 
амалга ошириш ҳамда 
санитария-эпидеми-
логия талабларига 
амал қилинишини 
қатъий назоратга оли-
ниши белгиланган.

Бироқ қарор бош-
қа, ҳаёт бошқадай. 
Негаки, кейинги кун-
ларда аҳоли орасида 
ниқоблар тақилмай 
қўйди, кўча-кўйда, 
жамоат жойларида, 
бозорларда ниқобсиз 
бемалол юришмоқда. 
Қўлларни совунлаб 
ювмай қўйдик, анти-
септик воситалардан 
деярли фойдалан-
маяпмиз. Ижтимоий 
масофани эса умуман 
эсдан чиқардик. Нати-
жада коронавирусдан 
касалланиш ҳолатла-
ри кўпайиб кетмоқда.

 – Бунга, аввало, 
аҳоли орасида ниқоб-
лар тақилмай қўйилга-
ни сабабдир, – дейди 
Коронавирусга қар-
ши курашиш штаби 
аъзоси Севара Убай-
дуллаева. — Ҳозир 
бу инфекция одамдан 
одамга юқиши учун 
жуда қулай шароит, 
яъни кунлар иссиқ, 
ҳаво қуруқ – вирус-
нинг ҳавода ҳаракат-
ланишига тўсқинлик 
йўқ ва у бемалол 
инсонларнинг юз ва 
қўл терисига ёки кўз 
шиллиқ қаватига, бу-
рундан нафас оламиз – 
ҳаводаги вирус бурун 
шиллиқ қавватига ёки 
томоққа тушади ҳамда 
ҳужайра ичига кириб, 
касаллик чақиришга 
имконият қидиради. 
Иккинчи сабаб, қўл-
ларни совунлаб ювмай 
қўйдик ёки антисептик 
воситалардан фойда-
ланмай қўйдик, Бу эса 
қўл терисига тушган 

вируснинг тозалан-
маслигига, қўллар 
кўз, бурун ёки оғизга 
теккизилганда вирус 
организмга тушади, 
натижада бу касал-
лик чақиришни янада 
кучайтиради. Учин-
чи сабаб, ижтимоий 
масофани сақламай 
қўйдик. Яъни жуда кўп 
тўйҳашамлар, туғил-
ган кунлар ва одамлар 
тўпланиши мумкин 
бўлган кўнгилочар 
тадбирларни кўпайти-
риб юбормоқдамиз. 

Айниқса, минглаб 
ёшларни бир жойга 
тўплаётган турли фес-
тиваллару тадбирлар, 
қандайдир гала-кон-
церту «музқаймоқ 
патий» деган шоулар 
кўпайиб кетди. Аф-
суски, бу каби кўн-
гилочар тадбирларга 
ҳеч ким олдиндан 
ПЗР-тестини топшир-
майди ва келаётган 
меҳмонлардан тест 
натижаси сўралмайди, 
тана ҳарорати ҳам 
ўлчанмайди. Ниқоб-
лар тақилмайди ва 
антисептик воситалар 
билан тез-тез қўллар-
га ишлов берилмайди.

Ана шундай эъ-
тиборсизлигимиз 
туфайли сўнгги кун-
ларда мамлакати-
мизда коронавирус 
инфекцияси билан 
касалланиш ҳолатлари 
ортиб бормоқда. Шу 
боис Соғлиқни сақ-
лаш вазирлигининг 
таклифига биноан, 
бугунги кунга қадар 
Республика махсус 
комиссиясининг 
қарорлари билан 
жорий этилган тар-
тиб ва чекловларга 
қўшимчалар кири-
тилди. Унга кўра, 
жорий йилнинг 28 

июнидан 12 июлига 
қадар Тошкент шаҳ-
рига қўшни вилоят-
лардан автотранспорт 
(автобус, автомобиль) 
воситалари орқали ўта 
зарурат бўлмаган ҳол-
ларда кириш бўйича 
чекловлар ўрнатилди. 
Хавф ости гуруҳига 
мансуб аҳоли қат-
ламлари билан бирга-
ликда Тошкент шаҳри 
аҳолисининг 18 ёш-
дан катта бўлган бар-
ча қатламини ўзлари 
бириктирилган оила-
вий поликлиникаларда 
коронавирус инфек-
циясига қарши Давлат 
бюджети маблағлари 
ҳисобидан иҳтиёрий 
тарзда оммавий эмла-
ниши белгиланди.

Жорий йилнинг 28 
июнидан бошлаб 
республика бўйлаб 
кўнгилочар объект-
лар – ресторан, тунги 
клублар, дискотека, 
караоке, бильярд 
заллари ва компьютер 
ўйинлари марказлари 
ҳамда умумий овқат-
ланиш объектлари – 
кафе, ошхона, чойхо-
наларнинг ишлашига 
соат 8:00 дан 20:00 
гача рухсат бери-
лади. Кўнгилочар ва 
умумий овқатланиш 
объектларида таш-
риф буюрувчиларга 
ушбу муассасаларнинг 
умумий сиғимининг 
50 фоизидан қатъий 
оширмаган ҳолда хиз-
мат кўрсатиш белги-
ланди.

Шунингдек, ибо-
дат амалларини очиқ 
ҳавода ташкил этиш 
тавсия қилинди. Кун-
лик ва жума намозла-
рини фақат масжид-
нинг очиқ ҳаводаги 
майдонлари очиқ 
айвонлар, масжид 

ҳовлиси, масжидга 
туташ ички кўчалар-
да тиббий ниқобда 
ва оралиқ масофани 
сақлаган ҳолда таш-
кил этилиши; 65 ёш 
ва ундан катта ёшда-
ги фуқаролар ҳамда 
сурункали касаллиги 
мавжуд шахсларга 
улар томонидан диний 
тадбирларни имкон 
қадар уй шароитида 
амалга ошириш; рес-
публикада фаолият 
юритаётган бошқа ди-
ний конфессияларга 
мансуб диний ташки-
лотларда ҳам жа-
моавий ибодатларни 
юқоридаги тартиблар 
асосида амалга оши-
риш тавсия этилди.

Коронавирус ин-
фекцияси тарқалиш 
ҳолатининг ҳудудлар 
кесимидаги таҳлили, 
касаллик аниқланган 
беморларнинг соға-
йиш динамикаси ҳо-
латидан келиб чиқиб, 
ҳудудларни «яшил», 
«сариқ» ва «қизил» 
тоифаларга ажратиш 
тартибига мувофиқ, 
Тошкент шаҳри «қи-
зил» тоифадаги ҳу-
дуд деб белгиланди. 
«Сариқ» тоифадаги 
ҳудудларга эса Са-
марқанд ва Тошкент 
вилоятлари кириши 
белгиланди.

Яна бир гап. 
Эндиликда ташкилий-
ҳуқуқий шаклидан 
қатъий назар, алоҳи-
да кўрсатма бўлгунга 
қадар фуқароларни 
санаторий, пансионат 
ва болалар оромгоҳ-
ларига қабул қилиш-
дан олдин охирги 72 
соат давомида топши-
рилган ПЗР таҳлили 
талаб этилиши тарти-
би жорий этилади. 

Соғлиқни сақлаш 
вазирлиги мамлака-
тимизда коронави-
рус пандемиясининг 
кейинги тўлқини 
юзага келишини ол-
дини олиш мақсадида 
аҳолидан белгиланган 
санитария-эпиде-
миологик талабларга 
риоя этишлари ва 
вакцинация тадбирла-
рида фаол қатнашиш-
ларини сўраб қолади.

Рустам ЮСУПОВ.

24 июнь куни юр-
тимизда 476 нафар 
кишида касаллик қайд 
этилиб, икки нафар 
бемор вафот этди. 
Хавотирлиси, корона-
вирус билан касаллан-
ганлар юртимизнинг 
барча ҳудудларида 
қайд этилган. 

¯АРОРДА БОШ¯А, ²АЁТДА БОШ¯А 
²АРАКАТЛАР АКС ЭТМО¯ДА

Эртанги кунимиз, 
ҳеч бўлмаса, келажа-
гимиз эгалари учун 
коррупциядан ҳоли 
жамият қолдириш 
мақсади кўпчиликни 
ўйлантирса, ажаб эмас. 
Афсуски, коррупция 
ўзбек миллий мента-
литетига сингиб кет-
ган. Бу масалага дуч 
келинганда, кўпчи-
лик оддийгина қилиб 
«ҳа, энди ўзбекчи-
лик-да» дейди, ҳолат 
оддий қабул қилина-
ди. Хўш, нега? Нега 
муаммонинг ечими-
дан қочамиз? 

Халқаро 
тажрибани тўлиқ 

жорий этиб 
бўлмайдими?

Коррупциянинг 
бунчалик илдиз отиб 
кетгани унга қарши фа-
қат оғизда курашилаёт-
гани, амалда жуда оз 
иш қилинаётгани билан 
боғлиқ. Токи Сардоба 
сув омбори ва метро 
қурилишдаги ўпири-
лишлар, кўп қаватли 
биноларнинг қулашига 
ўхшаш фожиаларнинг 
ҳақиқий айбдорлари то-
пилиб жазоланмас экан, 
у янада илдиз отавера-
ди. Демак, бу ўринда 
жазони катта-ю кичикка 
муқаррар қилиб қўйиб, 
шунга амал қилиниши-
ни қаттиқ назорат қилиб 
туришга зарурат бор. 

Албатта, йиллар 
давомида урчиб кетган 
бу иллатни бир зумда 
бартараф қилишнинг 
иложи йўқ. Лекин бу 
ҳолат мазкур муаммо 
бўйича бемалолхўжа 

бўлиб ўтиришни анг-
латмаслиги керак.

— Муаммони барта-
раф қилишда маълум 
ютуқларга эришган 
мамлакатлар тажри-
басини чуқур ўрганиш 
ва улардан танқидий 
равишда фойдаланиш 
зарур, — дейди со-
циология фанлари 
доктори Баҳром Фар-
фиев. — Аммо ушбу 
хорижий тажрибанинг 
айрим жиҳатларини биз 
астойдил хоҳласак ҳам, 
ўз миллий ижтимоий 
шароитларимизга сер-
маҳсул тарзда татбиқ 
эта олмаймиз. Масалан, 
айримлар Сингапур со-
биқ бош вазири Ли Куан 
Ю томонидан ишлаб чи-
қилган ёндашувни мам-
лакатимиз шароитлари-
га тўлиқ жорий қилиш 
зарурлигини илгари 
суряпти, лекин бунинг 
иложи йўқ. Жумладан, 
унинг ўз мамлакати 
фуқароларидан корруп-
ция билан шуғуллана-
диган қариндошлари ва 
яқин танишлари ҳамда 
дўстларини фош қилиш 
талаби жамиятимиз 
шароитларида мутлақо 
натижа бермайди. Зеро, 
ўзбеклар миллий мен-
талитетимиз хусусият-
ларидан келиб чиқиб, 
ҳеч қачон ўз яқинлари 
ҳақида ҳеч қандай 
маълумотларни бегона-
га, айниқса, давлатнинг 
жазоловчи органларига 
тақдим этмайдилар. 

Кўринадики, кор-
рупция билан курашда 
қонунчилик омилининг 
ролини ошириш, хусу-
сан, мансабдорлар ва 

уларнинг оила аъзо-
лари учун даромад-
ларни декларация 
қилиш мажбуриятини 
амалиётга татбиқ этиш 
вақти аллақачон кел-
ган. Бунда декларация-
ни тақдим этишдан бош 
тортиш ва нотўғри маъ-
лумот киритиш давлат 
хизматидан бўшатиш ва 
жавобгарликка тортиш-
га асос бўлиши керак. 

Қўлга тушганлар 
имтиёзлардан 

маҳрум қилиниши 
керак

Маълум бўлишича, 
немис амалдорларини 
пора эвазига оғдириб 
олиш деярли имконсиз, 
чунки улар бир лаҳзада 
барча нарсадан — ман-
сабидан, имтиёзлардан, 
жумладан, кафолатлан-
ган пенсиядан қуруқ 
қолишдан қўрқади. Биз-
да-чи? Айрим ҳоллар-
да иқтисодий жиноят 
билан қўлга тушган 
амалдор белгиланган 
жарималарни тўлайди 
ва жавобгарликдан 
қутулиб қолаверади. 
Ёки 10 йилга қамалади-
да, амнистия билан 1-2 
йилда чиқиб кетади. 
Коррупцион жиноятлар 
бўйича жиноятчилар-

га афв бермаслик, 
амнистияга тушир-
маслик масаласини 
қонунчиликка киритиш 
масаласини кўриб чи-
қиш зарурати бор.

Худди шунинг-
дек, бундай ҳоллар-
да уларга нисбатан 
қатъий чекловларни 
ўрнатиш, турли им-
тиёзлардан маҳрум 
қилиш нормаларини 
жорий этиш зарур. 
Масалан, бундай шахс-
ларнинг давлат хизма-
тига қабул қилиниши, 
мукофотлар билан 
тақдирланиши, назорат 
остида бўлган корхона-
лар акцияларига эга-
лик қилиши, педагогик 
фаолият билан шуғул-
ланиши тақиқланиши 
лозим. Қолаверса, 
жавобгарлик чоралари-
ни кескин кучайтириш 
керак. 

Коррупция, иллат 
деяпмиз, уни даволаб 
бўлмайди. Демак, унга 
чалиниш омиларини 
қирқиш керак. Яъни 
давлат ҳокимияти ва 
бошқаруви органла-
рининг очиқлигини 
ўз вақтида таъминлай 
олмаётган электрон 
ҳукуматни амалда 
кенг, изчил, тизим-
ли, оғишмай жорий 

этиш, онлайн давлат 
хизматлари сонини 
ошириш зарур. Мисол 
учун, Эстонияда, ҳатто 
қувурдан сув оққанда 
ҳам сантехникка интер-
нетдан буюртма берила-
ди, тиши оғриган киши 
стомотолог қабулига 
уйидан туриб ёзилади, 
фирма очмоқчи бўлган 
тадбиркор уйдан чиқ-
май ҳужжат топширади. 
Амалдорлар ва фуқа-
ролар қарийб мулоқот 
қилмайди ёки бир-би-
рини жуда камдан-кам 
ҳолларда кўради.

Бундан ташқари, 
очиқ танлов ва элект-
рон аукцион ҳудуд-
ларнинг кўп йиллик 
ривожлантириш дас-
турини очиқ-ошкор 
муҳокамага қўйиш, 
эълон қилиш тизими 
бўлиш керак. Масалан, 
қайси ер участкаси 
қачон сотилади, қачон 
бузилади ва ҳакозо. 
Кадрлар сиёсатида, 
кадрларни саралашда 
«объективка», биог-
рафия, кўп гапириш, 
гапирмаслик, итоаткор-
лик, камтарлик хусу-
сиятларига баҳо бериш 
тизимидан бутунлай 
воз кечиб, кадрларнинг 
жамият учун натижа-
дорлик, бошқарувчи-
лик қобилияти, ғоялар 
ташаббускорлиги, 
креатив ёндашуви каби 
жиҳатларига устувор-
лик бериш лозим. 

«Аллоҳдан қўрқиш 
ҳисси камайиб 

кетди...»
Хоҳлаймизми-йўқми, 

барибир муаммонинг 
ечими тарбия омили 
асосида таъминланиши 
муқаррардир. Ҳозир-
ги авлод онгида ўз 
шахсий манфаатлари 
мақсадида фойда олиш, 
яъни халқ ва давлат 
мол-мулкига тажовуз 
қилишдан ҳазар қилиш 
кайфияти ва тасаввур-
ларини шакллантириш 
лозим. Ушбу авлод 
амалдорлари халқ ва 
давлат мулкида етим-
есир ва бева-бечора-
ларнинг ҳам улуши 
борлигини доимо ҳис 
қилиб туришсин. 

— Нега биз бу иллат-
дан қутила олмаяпмиз, 
— дейди Тошкент 

шаҳридаги «Бодом-
зор» жоме масжиди 
имом-хатиби Раҳма-
туллоҳ Термизий. — 
Чунки унга муккасидан 
кетганмиз. Шунингдек, 
одамларда Аллоҳдан 
қўрқиш ҳисси камайиб 
кетди. Поранинг гуноҳ 
эканини билмаймиз. 
Биз коррупцияга қарши 
қонунларни кучайти-
риш билан бирга, унинг 
қандай оғир гуноҳлиги-
ни, унинг дунёси яхши 
бўлмаслигини одам-
ларга уқровий, дину 
диёнат ва маънавият 
тарафдан ҳам уқтири-
шимиз керак. Аслида 
ҳар қандай муаммонинг 
ечими Аллоҳдан қўр-
қишдадир. Порахўрлик-
ка ҳам дин ва ҳам қо-
нун томондан баробар 
курашишимиз керак.

* * *
Юқоридаги мулоҳа-

залардан келиб чиқа-
дики, коррупцияга оид 
жиноятларни содир 
этишда айбдор деб 
топилган шахсларнинг 
очиқ электрон реест-
рини юритиш зарур. 
Унга киритилганларга 
бир қатор чеклов-
лар ўрнатиш ва буни 
қатъий назорат қилиш 
тизимини яратиш ло-
зим. Шунингдек, имкон 
қадар қисқа фурсатлар-
да давлат хизматчила-
ри, уларнинг турмуш 
ўртоғи ва вояга етмаган 
фарзандларининг даро-
мадлари ва мол-мулки-
ни мажбурий декла-
рация қилиш тизимини 
жорий этиш керак. 

Қонунчиликда ман-
фаатлар тўқнашуви, 
деб ҳисобланадиган 
ҳолатлар аниқ белгила-
ниши, уларга йўл қўй-
ганлар жавобгарликка 
тортилиши лозим. Шу 
билан бирга, корруп-
цияга оид жиноятлар 
учун жавобгарлик 
кучайтирилиши 
даркор. Яна бир му-
ҳим жиҳат — кадрлар 
билан ишлаш, хўжалик 
ишлари, молия-иқти-
сод бўлинмалари ва 
назорат функциясига 
эга тузилмалар раҳбар-
ларини ҳар 3-5 йилда 
ротация қилиш тизи-
ми яратилиши керак.

Севинч ҲУСАНОВА.

ИЛЛАТ

Йª¯ЛИГИГА ¯АЧОН ИШОНАДИ?

Коррупция комплекс тушун-
ча бўлиб, бу монополия, якка-
ҳокимлик, ноқонуний лоббизм 
ва қонунларга итоатсизлик 
каби бир қатор жарёнларни 
ҳам ўз ичига олади. ОДАМЛАР КОРРУПЦИЯ

МЕНДА САВОЛ БОР...

Сурайё 
ҒАФФОРОВА,
Адлия вазирли-

ги масъул ходи-
ми:

— Ҳа, албатта, 
бундай ҳолатда 
меҳнат таътилини 
узайтиришингиз 
ёки бошқа муддат-
га кўчиришингиз 
мумкин. Меҳнат ко-
дексининг 145-мод-
дасига мувофиқ, 
ходимлар вақтинча 

меҳнатга қобилият-
сизлик даврида 
таътилни узайти-
риш ёки бошқа 
муддатга кўчириш 
ҳуқуқига эга. 

Яъни агар таътил 
даврида таътил-
дан фойдаланишга 
тўсқинлик қилувчи 
сабаблар келиб 
чиққан ҳолларда 
таътил тегишли 
кунлар сонига 
узайтирилади ёки 

ходим билан иш 
берувчининг ке-
лишувига биноан, 
таътилнинг фойда-
ланилмай қолган 
қисми бошқа муд-
датга кўчирилади. 
Бундай ҳолларда 
ходим таътилдан 
фойдаланишга 
тўсқинлик қилувчи 
сабаблар тўғриси-
да иш берувчини 
хабардор қилиши 
шарт.

«ОТПУСКА»ДА КАСАЛ БªЛСАМ, ТАЪТИЛ УЗАЙТИРИЛАДИМИ?
— Меҳнат таътили-

даман, аммо касал-
лигим сабабли кеча 
шифохонага тушиб 
қолдим. Бир ҳафтадан 
сўнг ишга чиқишим 
керак эди. Айтинг
чи, бундай вазиятда 
таътил кунларини 
бошқа вақтга кўчир-
сам бўладими? 

Нуриддин 
КОМИЛОВ.

Тошкент вилояти.

ИСЛОҲОТ САМАРАСИ

Тўртта кўчамиз-
нинг 2,5 км. қисми 
асфальтланди. Қолган 
қисмига шебен ётқи-
зилиб, асфальт қи-
лишга тайёр ҳолатга 
келтирилди. 2 сотихли 
12 та уй қурилиб, та-
лабгорларга берилди. 
Ўтган йили янги кўчиб 
чиққан хонадонлар 
учун 1 та янги транс-
форматор, 100 та те-
мир-бетон устунлари 
ўрнатилди.

Эрта баҳорда 
«Ёшлар дафтари» ва 
«Аёллар дафтари»га 
киритилганларнинг 43 
нафарига 10 сотихдан 
ер, 7 та хонадонга 
субсидия асосида 
иссиқхона қуриб 
берилди. Айни пайт-
да улар озиқ-овқат 

маҳсулотлари, асосан, 
картошка, помидор, 
бодринг етиштириб, 
биринчи даромадини 
ҳам олишди. Ҳунар-
мандчилик билан 
шуғулланаман деган 
15 нафар аёл 5 млн. 
сўмдан имтиёзли кре-
дит олди. Шунингдек, 
9 нафар бемор фу-
қаромизга соғлигини 
тиклаш учун «Маҳал-
ла» хайрия жамоат 
фонди томонидан 5 
млн. сўмдан 7 млн. 
сўмгача пул маблағ-
лари берилди.

Шу тариқа ҳар 
иккала дафтардаги-
лар рўйхатдан тўлиқ 
чиқарилди. Энди 
июль ойидан хатлов 
ўтказилиб, «Ёшлар 
дафтари» ва «Аёллар 

дафтари» рўйхати 
қайтадан шаклланти-
рилади. Фуқаролари-
миз шунчаки рўйхатга 
олинмайди, улар 
доимий назоратда 
бўлиб, амалий кўмак 
кўрсатилади.

Яқинда туман 
кенгаши депутатлари 
ташаббуси билан 7 та 
оилага бепул катак 
ва икки ойлик озуқа-
си билан 20 донадан 
товуқ тарқатилди.

Маҳалламиз аҳо-
лиси асосан, деҳқон-
чилик билан шуғул-
ланса-да, кейинги 
йилларда тадбиркор-
лар сони ҳам ортиб 
бормоқда. Ўтган йили 
2 хонали эски маҳал-
ла идорасини «ноль» 
қийматда тадбиркор 

Гулчеҳра Мами-
ровага бергандик. 
Айни пайтда у 
мавсумий аёл-
лар либосла-
рини тикиб, 50 
нафарга яқин 
аёллар бандлиги-
ни таъминлаган. 
Энди у фаолия-
тини кенгайти-
риб, болалар ва 
эркаклар оёқ 
кийимини ишлаб 
чиқармоқчи. Бунинг 
учун жой ҳам, шу касб 
билан шуғулланувчи 
оилавий хонадонлар 
ҳам бор. Демак, яқин 
кунларда маҳалламиз-
да оёқ кийимлар ҳам 
ишлаб чиқариш йўлга 
қўйилади.

Ҳаракатларимиз 
самарасиз кетмаяпти, 

албатта. Ўтган йили 
«Обод ва хавфсиз 
маҳалла» республи-
ка кўрик-танловида 
3-ўринни олдик.

Муаммомиз деярли 
йўқ. Маҳалла раи-
си – ислоҳотчи, дея 
ташаббус ва ҳаракат-
ларимиз билан барча 
масалаларни ҳал этиб 
келяпмиз

Ислоҳотлар 
самараси энг чекка 
– бизнинг маҳалла-
да ҳам бўй кўрсат-
моқда. 50 йиллик 
сув муаммоси ҳал 
этилди. Вилоят 
маҳаллий бюджети 
ҳисобидан сув ми-
нораси ўрнатилиб, 
6,5 км. янги тармоқ 
тортилди. Яқин 
кунда ичимлик сув 
муаммоси бўлган 
371 та хонадонга 
сув кириб боради. 
Бунинг натижаси-
да аҳоли юз фоиз 
ичимлик сув билан 
таъминланади.

«РАИС – ИСЛО²ОТЧИ БªЛИШИ КЕРАК»

Пойтахтимизнинг 
Юнусобод тумани-
даги Мирзо Улуғбек 
номли маҳалла 
фуқаролар йиғи-
ни профилактика 
инспектори, катта 
лейтенант Отахон 
ВАҲОБОВ бирик-
тирилган маъмурий 
ҳудудда тинчлик ва 
осойишталик, жамоат 
тартибини сақлаш ва 
хавфсизлигини таъ-
минлаш, жиноятчи-
ликнинг олдини олиш 
ва ҳуқуқбузарликлар 
профилактикасини 
амалга оширишни 
зиммасидаги асосий 
вазифа деб ҳисоблай-
ди. Бу жараёнда, ал-
батта, бошқа давлат 

органлари, хусусан, 
фуқаролик жамияти 
институтлари билан 
ҳамкорликда ишлай-
ди. Ҳамкорлик орқа-
ли вақт ва куч тежа-
лади, қилинаётган 
ишда унум ва самара 
бўлади. Албатта, 
ҳудуд ўз-ўзидан жи-
ноятдан холи бўлиб 
қолмайди. Бунинг 
учун инспектор аниқ 
тизим асосида иш 
юритиши шарт. 

Чунончи, қаҳра-
монимиз ҳафтанинг 
ҳар бир кунида 
аниқ йўналиш асо-
сида ўрганиш олиб 
боради. Ҳафта 
аввалида нотинч-
ноқобил, жиноят-

чиликка мойиллиги 
бор оилалар билан 
ишласа, иккинчи 
ярмида профилактик 
рўйхатда турганлар 
билан мулоқотда 
бўлади. Маҳаллада 5 
та ноқобил оила бор. 
Улар билан суҳбат-
лашишда эса йиғин 
фаоллари, кўпни 
кўрган нуронийлар 
ёрдамига таянади. 
Айни пайтда профи-
лактик рўйхатдаги 
15 нафар фуқаро 
билан суҳбатлашиб 
бандлиги таъминла-
няпти, касб-ҳунар 
ўрганишга йўнал-
тириляпти. Унинг 
эркин кураш бўйича 
спорт устаси экан-
лиги спортга ошно 
вояга етмаганлар би-
лан тил топишишида 
жуда қўл келмоқда. 

Ўрганишлар да-
вомида ўз хизмат 
вазифасини сидқи-
дилдан адо этаётган 
инспектор ташаб-
бусларининг ама-
лиётдаги инъикосига 
ҳам гувоҳ бўлдик. 
Инспектор эса ҳу-
дуддаги криминоген 
вазиятни ижобий 
томонга ўзгартириш, 

ҳуқуқбузарликлар-
нинг барвақт олди-
ни олиш ва жамоат 
хавфсизлигини таъ-
минлашда «маҳалла-
дан халқ рози бўли-
ши керак» тамойили 
асосида ишламоқда.

— Аҳоли билан 
ишлаш ниҳоятда 
мураккаб жараён, — 
дейди Мирзо Улуғ-
бек номли маҳал-
ла фуқаролар йи-
ғини раиси Равшан 
Юсупов. — Жиноят 
содир этганлар 
билан ишлашнинг 
эса масъулияти ўн 
баробар катта. Шу 
боис инспекторимиз 
билан кунлик иши-
мизни режалаштириб 
оламиз. Ёмон иллат-
ларга ружу қўйган-
лар билан ишлашда 
ҳам мана шу ҳам-
корлик асқатяпти. 
Мана, яқинда Юлдуз 
кўрар кўчасидаги 
14хонадон вакилла-
ри билан олиб бор-
ган суҳбатларимиз 
самарасини берди, 
оила соғлом турмуш 
тарзига қайтди. Эгри 
йўлга қадам қўйган-
ларга танбеҳ бериш 
усулида эмас, балки 

дўстона, самимий 
мулоқотлар асосида 
ишлаяпмиз. Натижа-
да уларнинг хулқида 
ҳам ижобий томонга 
ўзгаришлар кузати-
ляпти. Фикримча, 
мана шундай ҳам-
фикрлик ҳудудлар-
даги ижтимоий муҳит 
барқарорлигини 
таъминлашда яхши 
самара беради.  

Фаолиятдаги та-
шаббуслари туман, 
шаҳар ички иш-
лар бошқармалари 
томонидан кўп бор 
эътироф этилган 
Отахон Ваҳобов 
тез орада ҳудудда-
ги спорт тўгараги 
фаолиятини кен-
гайтирмоқчилигини 
айтиб қолди. 

Маҳаллаларимиз-
да шундай ғайратли, 
тизимли фаолият 
юритадиган ва 
масъулиятли инс-
пекторлар бор экан, 
«Менинг маҳалламда 
жиноят содир бўл-
маслиги керак», 
деган эзгу шиор 
амалий ҳаракатга 
айланаверади. 

С.МАХСУМОВА

МА²АЛЛА ªЗ-ªЗИДАН ЖИНОЯТДАН 
ХОЛИ БªЛИБ ¯ОЛМАЙДИ

Маҳаллаларимиз 
йилдан-йилга жи-
ноятдан холи бўлиб 
бормоқда. Албатта, 
бунга ўз-ўзидан 
эришилаётгани 
йўқ. Унинг ортида 
минглаб маҳалла 
фаоллари ва ички 
ишлар органлари 
ходимларининг, қў-
йингки, барча соҳа 
вакилларининг кат-
та меҳнати бор. 

Матлуба ҒАНИЕВА,
Андижон туманидаги 
«Орол» маҳалла 
фуқаролар йиғини 
раиси, Олий Мажлис 
Сенати аъзоси.

ОГОҲ БЎЛИНГ!

Бугунги кунда тама-
ки маҳсулотлари каби 
никотинли снюслар 
ҳам кўча ва дўконлар-
да харидорнинг ёш 
чекловларидан қатъий 
назар сотилмоқда. Ушбу 
маҳсулотни жамоат жой-
ларида реклама қилиб, 
татиб кўриш учун бепул 
тарқатишмоқда ҳам. 
Ачинарлиси, никотинли 
снюсларни истеъмол 
қилиш ёшлар орасида 
кундан-кун оммалашиб 
бораётганида. Бу маҳсу-
лотлар ёшларимиз ҳаёти 
учун қанчалик хавфли?

– Айни пайтда ўспи-
ринлар орасида «шай-
бача» ёки никотинли 
снюс деб аталадиган, 
ёқимли таъми ва хушбўй 
ҳиди бўлган ва ёқимсиз 
ҳид тарқатмайдиган 
моддаларга қизиқиш 
кўпайиб бормоқда, 
— дейди Соғлиқни 
сақлаш вазирлиги-
нинг тамаки билан 
кураш бўйича бош 
маслаҳатчиси Шуҳрат 

Шукуров. — Бироқ қис-
қа муддатли ва тартиб-
сиз ишлатилгандан сўнг 
никотинга қарамлик ри-
вожланади. Вақт ўтиши 
билан никотинга нисба-
тан толерантлик ривож-
ланиб боради ва худди 
шу таъсирни бошдан 
кечириш учун кўпроқ 
нарса талаб этилади. 
Никотиндан заҳарланиш 
эпидемияси Ўзбекистон-
да аллақачон бошланиб 
бўлган, аммо у бугун 
тақиқланмаса, эртага 
кеч бўлади. Никотинли 
снюс,  бу — ёш авлод 
учун янги гиёҳванд мод-
да. Стабилизаторлар, 
ширинлаштиргичлар, 
лаззатлар, консервант-
лар ва бошқа қўшимча-
лар қўшилган никотин, 
целлюлоза аралашмаси 
асосида тайёрланади. 
Истеъмолчилар, яъни 
айнан ўспирин ёшлар 
ҳақида алоҳида гапи-
радиган бўлсак, агар 
никотин снюсида тамаки 
бўлмаса, улар зарар 
етказмайди, деб нотўғри 
ўйлашади. Шунинг-
дек, ушбу маҳсулотлар 
чекишни ташлашга 
ёрдам бериши ҳақидаги 
маълумот ҳам ҳақиқатга 
тўғри келмайди. Бу иш-
лаб чиқарувчиларнинг 
маркетинг стратегияси 
натижасидир. 

Никотинли снюс 
ўзи нима? Бу маҳсулот 
никотин ва целлюлоза 
аралашмаси асосида 

стабилизатор, таъмни 
ширин қилувчи, хушбўй 
ҳид таратувчи арома-
тизатор, консервант 
ва бошқа қўшимчалар 
қўшган ҳолда тайёрлан-
ган, «бежирим» кўри-
нишга эга маҳсулотдир. 
Никотинли снюснинг 
ёрқин ўрами, замонавий 
дизайни, ёқимли ҳиди 
ва ваниль, шоколад, 
ментол каби маҳсулот-
лар таъмини берувчи 
қўшимчалари, ҳатто 
мактаб ўқувчиларини 
ҳам ўзига мафтун қили-
ши табиий. Огоҳликка 
ундовчи жиҳати шунда-
ки, никотинли снюслар 
истеъмолидан кейин 
татиб кўрувчининг 
оғзидан бадбўй ҳид 
таралмайди. Шу сабаб-
ли болалар ва ўсмирлар 
дастлаб уни истеъмол 
қилишини ота-онасидан 
бемалол яшира олади, 
ота-оналар эса кўпинча 
фарзандлари шубҳали 
нарсаларни истеъмол 
қилаётганидан гумон 
қилмайди. Шу тариқа 
янги иллат ёшлар ора-
сида мисли кўрилмаган 
даражада тез тарқал-
моқда.

5 синф 
ўқувчиларидан 

топилиши фожиа 
эмасми?

Тошкент шаҳар 
ички ишлар бош 
бошқармаси ҳу-

қуқбузарликлар 
профилактикаси 
бошқармасининг 
маълумотига кўра, 
таълим муассасаларида 
ўтказилган рейдлар да-
вомида мактаб ўқувчи-
ларининг ёнидан нико-
тинли снюслар топили-
ши йилдан-йилга ортиб 
бораётир. 2019 йилда 
110 та ҳолат, 2020 
йилда 270 та, 2021 
йилнинг январь-фев-
раль ойларида эса 59 
та шундай ҳолат аниқ-
ланган. Ҳатто 5-синф 
ўқувчиларининг ёнидан 
топилганини қандай 
изоҳлаш мумкин? Бу 
ҳолатда огоҳлантириш-
га чақирилган ота-она-
ларнинг кўпчилигида 
ушбу маҳсулот ҳақида 
тасаввур ҳам йўқлиги 
маълум бўлган. Мактаб 
ўқитувчилари ҳамда 
мутахассисларнинг 
кузатишларига қара-
ганда, ушбу маҳсулот-
ни истеъмол қилишни 
бошлаган ўқувчиларда 
қисқа вақт ичида дарс-
да ўзини ғалати тутиш, 
ота-оналар, ўқитувчи-
ларга бақириш, тажо-
вузкорлик, жисмоний 
куч ва чидамлиликнинг 
пасайиши, бефарқлик, 
иштаҳанинг йўқолиши, 
бош оғриғи ва натижа-
да уларнинг ўзлашти-
риш даражаси паса-
йиши каби ҳолатлар 
юзага келган.

Қандай 
касалликларни 

келтириб 
чиқаради?

Жаҳон соғлиқни 
сақлаш ташкилоти 
маълумотига кўра, 
организмга никотинли 
снюсларнинг таъси-
ри унинг таркибидаги 
кучли наркотик таъсир-
га эга бўлган ва ўзига 
қарамликни келтириб 
чиқарадиган никотин 
билан боғлиқ. Бу хавф-
ни героин, кокаинга 
қарамлик ривожланиши 
хавфига тенглаштириш 
мумкин. Никотинли 
снюсларни истеъмол 
қилганда битта маҳсу-
лотда никотин миқдори 
20 миллиграммгача 
етади. Бу эса мияга 
никотин таъсири оқиба-
тида кучли қарамликка, 
хотира, билим олиш қо-
билиятининг пасайиши-
га ва таҳликали невроз-

ларга олиб келади.
Шунингдек, кучли 

таъмга эга бўлган ни-
котинли снюс, айниқса, 
ёшлар орасида тама-
ки чекишдан олдинги 
дастлабки қадам бўли-
ши мумкин. Никотинли 
снюсни қабул қилиш 
натижасида ёш фой-
даланувчилар худди 
чекиш аломатларига 
ўхшаш гиёҳвандлик ва 
абстиненция аломатла-
рини бошдан кечирмоқ-
далар, уларни ташлаш 
эса қийин.

Снюс оғиз бўшлиғи-
да сўрилгани сабабли, 
унинг ишлатилиши, 
бошқа ҳар қандай 
тамаки маҳсулотлари 
сингари, тиш милки, 
суяк тўқималари, тиш 
пайларининг емири-
лишига, тишларнинг 
бевақт тушишига ва 
кейинчалик қандли 
диабет, оғиз саратони, 
тил, тиш милки, ошқо-
зон ва ошқозон ости 
бези касалликлари 
ривожланишига сабаб 
бўлиши мумкин. 

Аниқ тартиб- 
тамойиллар керак

Никотинли снюслар 
2019 йилдан бошлаб 
Ўзбекистон бозори-
га кириб келганини 
ҳисобга олиб, аҳоли ва 
ёшлар ўртасида янги 
эпидемиянинг олдини 
олиш учун тутунсиз 
тамаки маҳсулотлари-
нинг барча турларини 
олиб кириш ва сотиш-
ни қонуний равишда 
тақиқлаш зарур. Бу 
энг самарали чорадир. 
Шу боис айни пайтда 
«Алкоголь ва тамаки 
маҳсулотларининг 
тарқатилиши ҳамда 
истеъмол қилиниши-
ни чеклаш тўғриси-
да»ги қонун лойиҳаси 
муҳокамага қўйилган. 
Агар бу ҳолатга қо-
нунан чоралар аниқ 
белгилаб қўйилса, 
юқоридаги муаммолар 
ва келгусидаги хавф-
ларнинг олди олинган 
бўларди. Бундан таш-
қари, барчамиз ўз фар-
зандларимиздан огоҳ 
бўлайлик. Бу ҳолатда 
билмай қолибман, 
сезмай қолибман, деган 
баҳоналарни рўкач 
қилиб бўлмайди. 

Нилуфар 
ЮНУСОВА.

НИКОТИНЛИ СНЮС 
ЁШЛАРГА ХАВФ СОЛМО¯ДА

Савдо жойла-
рида, дўконларда, 
пештахталарда 
катталаштирилган 
«шайбали» қути-
ларга кўзингиз туш-
гандир. Ҳар доимги-
дек рекламалардан 
бири-да, деган ўй 
хаёлингиздан ўтган 
бўлиши табиий. 
Аммо мана шу од-
дий кўринган ҳолат, 
реклама ортида 
фарзандларимиз 
ҳаётига хавф солиб 
турувчи оғунинг 
борлиги — энг катта 
фожиа.

7 та иссиқхона 
қурилиб, уларда ҳам 
маҳсулотлар етишти-
рилиши йўлга қўйил-
ди. Барча йўлларни, 
ҳатто ички йўлларгача 
таъмирладик. Яроқсиз 
ҳолатдаги трансфор-
матор ва симёғочларни 
алмаштирдик. Ҳозирда 
маҳалланинг идораси 
йўқ. Давлат-хусусий 
шерикчилик асосида 
янги бино қурмоқчимиз.

Муаммо бор. Ма-
ҳалламизда ичимлик 
суви муаммо. Одам-
лар қудуқ қазиб ёки 
«пишма кран» орқали 
сув чиқаришяпти. Бу 
йил ёмғир кам бўлгани 
боис томорқаларга ҳам 
сув етишмаяпти. Айни 

пайтда аҳоли томор-
қаларининг 50 фоизи 
сувга муҳтож. Қола-
верса, ҳудудимизга 
битта хонада бўлса-да, 
тиббий хизмат кўрса-
тиш ташкиллаштирил-
са, яхши бўларди. 

Таклиф. Маҳалла 
раисининг ишини ен-
гиллатиш учун, биринчи 
навбатда, моддий техник 
базасини қилиб бериш 
керак. Бугунги кунда ин-
тернет ҳамма маҳаллада 
ҳам йўқ. Агарда интернет 
тармоғи ҳаммада бўлса, 
бу иш жараёни учун 
жуда катта фойда бўлар-
ди. Барча ҳужжатлар ва 
мулоқотлар интернетда 
юритиларди. Маҳалла 
раислари ва бошқар-

малар ўртасида онлайн 
алоқа ўрнатилиши иш 
ҳажмини камайтириши 
мумкин. Бу борада мута-
саддилар ўйлаб кўриш-
са, яхши бўларди.

ЯНГИ МА²АЛЛАНИНГ ТАШВИШЛАРИ КªП...
Маҳалламиз 

2019 йилда таш-
кил топган. Янги 
маҳалланинг янги 
оила каби камчи-
ликлари ва таш-
вишлари ҳам ўзига 
хос. Аҳолининг 
75 фоизи чорва 
билан шуғуллана-
ди. Деҳқончилик 
ва мавсумй ишлар 
орқали даромад 
қиладиганлар ҳам 
кўп. 

РАИС СЎЗ СЎРАЙДИ

Элдор АБДУЛЛАЕВ,
Пастдарғом 
туманидаги 
«Қораманғит» 
маҳалла 
фуқаролар йиғини 
раиси.

65 та академик 
лицейлар олий ўқув 
юртлари тасарруфи-
га ўтказилди. 187 та 
техникум ўз йўналиши 
бўйича турдош олийгоҳ 
ва тармоқ корхоналари-
га бириктирилди. «Эл-
юрт умиди» жамғармаси 
орқали етакчи хорижий 
олий ўқув юртларининг 
магистратура ва док-
торантурасида ўқишга 
юбориладиган ёшлар 
сони 5 баробарга ошди. 
30 та етакчи олийгоҳ-
га ўқув дастурларини 
ишлаб чиқиш, қабул 
квотаси ва молиявий 
масалаларни муста-
қил ҳал қилиш ҳуқуқи 
берилди.

Бироқ олий таълим 
муассасалари фаолия-
тини янада такомил-
лаштириш, таълим-тар-
бия, илм-фан ва ин-
теллектуал салоҳиятли 
кадрларни тайёрлашда 
инновацион ва интегра-
цион ишларимиз кўла-
мини кенгайтириш каби 
масалалар долзарбли-
гича қолмоқда. 

Давлатимиз раҳ-
бари жорий йил 17 
июнь куни бўлиб ўтган 
видеоселектор йиғи-
лишида таъкидлага-
нидек, олий таълим 
муассасаларида кўпроқ 

сифат ва самарадор-
ликка эътиборимизни 
қаратмоғимиз лозим. 
Негаки, таълим-тарбия, 
илм-фан, интеллектуал 
салоҳиятли кадрларни 
тайёрлаш, инновацион 
ва интеграцион фао-
лиятнинг натижадорли-
ги, алабатта, сифат ва 
самарадорликка бориб 
тақалади.

Хўш, таълимнинг 
сифат ва самарадорли-
гини қандай ошириш 
мумкин? Аввало, олий 
таълим муассасалари 
фаолиятига тегишли 
айрим норматив-ҳу-
қуқий ҳужжатларни, 
жумладан, Давлат 
таълим стандартлари, 
малака талаблари, ўқув 
режалари, ўқув фанла-
ри дастури, талабалар 
билимини рейтинг ти-
зимида баҳолаш низо-

ми каби ҳужжатларга 
ўзгартириш ва қўшим-
чалар киритиш зарур.

Бунинг учун би-
ринчи навбатда, 
фаолиятимизни ўқув 
режаларни оптимал-
лаштириш ҳамда фан 
дастурларини жаҳон 
стандартларига мос-
лаштириш билан бош-
лашимиз лозим. Давла-
тимиз раҳбари айтгани-
дек, олий таълим муас-
сасаларининг Давлат 
таълим стандартлари, 
малака талаблари, ўқув 
режалари, фан ўқув 
дастурларини қайта 
кўриб чиқиб, замон 
талабларига мос ра-
вишда қайта тайёрлаш 
керак. Чунки бугунги 
кунда олий таълим 
муассасаларида фой-
даланиб келинаётган 
кўпгина ўқув режалари 

(бундан кредит-модуль 
тизими ўқув режала-
ри мустасно) талабга 
жавоб беролмайди. 
Қолаверса, мутахассис-
лик фанларига ниҳоят-
да кам ўрин ва ўқув 
соатлари ажратилган. 
Ажабланарлиси, му-
тахассислик фанларига 
нисбатан турли номдаги 
фанлар киритилган.

Барчамизга аёнки, 
ўқув режаси ва фан 
дастурлари таълимнинг 
сифат ва самарадорли-
гини таъминлашда му-
ҳим аҳамият касб этади. 
Бугунги кунгача Олий 
ва ўрта махсус таъ-
лим вазирлиги томо-
нидан айнан бир таълим 
йўналиши учун ҳар бир 
ўқув йилида ўқув режа-
ларини алоҳида тар-
тибда амалиётга жорий 
этилиши яхши ҳолат 
эмас, албатта. Бир таъ-
лим йўналишида, турли 
курсларда таҳсил олаёт-
ган талабалар учун 
бир-бирига номутаносиб 
келадиган ўқув режа-
лари таълимнинг сифат 
ва самарадорлигини 
оширишида ҳамда ин-
теллектуал салоҳиятли 
кадрларни тайёрлашда, 
талабаларнинг ўқишини 
қайта тиклашда салбий 
таъсир кўрсатмоқда.

Шу боис давлати-
миз раҳбари ташаббуси 
билан ўқув режаларига 
тартиб бериш масъ-
улияти олий таълим 
кафедралари ихтиёрига 
ҳавола этилди. Энди 
ўқув режаларини тар-
тибга солишга, янгидан 
тайёрлаш ва оптимал-
лаштиришда бўлажак 
кадрларнинг касбий 
компетенцияси, билим, 
кўникма ва малакала-
рини ривожлантириш 
омилларини эътиборга 
олиш керак. Шундаги-
на, келажакда юртимиз-
да замонавий билимлар-
га эга бўлган, хорижий 
тилларда фикр-муло-
ҳазаларини эркин баён 
эта оладиган, ахборот-
коммуникация восита-
лари орқали илм-фан 
янгиликларини етка-
зишга бор маҳорат ва 
истеъдодларини намоён 
эта оладиган кадрлар 
етишиб чиқади.

Иккинчи навбатда, 
замонавий методоло-
гик талаблар ва илғор 
хорижий тажрибалар 
асосида янги авлод ўқув 
адабиётларини яратиш 
лозим. Негаки, изчил-
лик билан давом этаёт-
ган таълим соҳасидаги 
ислоҳотлар замонавий 
методологик талаблар, 
инновацион ва интегра-
цион ёндашувлар, илғор 
хорижий тажрибалар 
асосида янги авлод ўқув 
адабиётларини янгича 
ёндашув, янгича қараш-
лар билан яратишни 
тақозо этмоқда. Яратил-
ган ўқув адабиётлари-
миздан нафақат юрти-
миздаги олий таълими 
муассасаларида таълим 
олаётган талабалар, 
балки хорижий олий 
таълим муассасаларида 
сабоқ олаётган тала-
балар учун ҳам асосий 
ўқув адабиётлардан 
бири сифатида хизмат 
қилмоғи лозим. Ушбу 
соҳада амалга ошири-
ладиган ишларимиз ҳам 
ниҳоятда кўп. Шулар-
дан биттаси – асосий 
ўқув адабиётларни чет 
тилларига таржима 
қилишдир. 

Учинчидан, олий 
таълим муассасаларида 
ортиқча қоғозбозлик-
ка чек қўйиш орқали 
профессор-ўқитувчилар 
ҳамда талабалар учун 

қулай шарт-шароит 
яратиш зарур. Мазкур 
соҳаларга тегишли 
норматив-ҳуқуқий 
ҳужжатларни, профес-
сор-ўқитувчиларнинг 
лавозим фаолиятига 
алоқадор талаблар, 
талабаларнинг билими-
ни баҳолашга тегиш-
ли рейтинг низомини 
қайтиб кўриш лозим. 
Шунда профессор-ўқи-
тувчилар ва талабалар 
фаолиятига тегишли 
бўлган қоғозбозлик 
бартараф этилади. 
Талабалар томонидан 
тоширадиган рейтинг 
назоратлар масаласини 
ҳам қайта кўриб чиқиш 
лозим. Чунки мазкур 
тизим рақамли таълим 
юзага келганлиги билан 
ўз аҳамиятини йўқотди.

Яна бир масала. 
Мажбурий тарзда курс 
иши ва малакавий 
битирув ишларини ёзиб 
топшириш талаба учун 
ноқулайлик туғдиради. 
Мақсадимиз – қоғоз-
бозликка барҳам бериш 
экан, ушбу масалани 
ижобий ҳал қилишга 
эътибор қаратмоғимиз 
лозим. Шундагина, 
барчамиз олий таълим 
тизимидаги коррупцион 
ҳолатларини бартараф 
этишга эришамиз.

Яна бир муҳим 
масала, бу – бакалавр 
таълим йўналишидан 
сўнг магистратура му-
тахассислигига ўқишга 
кириш учун имтиҳон 
топшириш жараёнидир. 
Таклифим, магистрату-
рага кириш имтиҳонини 
қабул қилиш масъулияти 
тўлалигича Давлат тест 
маркази орқали амалга 
ошириш лозим. Шун-
дагина, магистратура 
мутахассислик йўналиш-
ларида кириш имти-
ҳонларини топшириш 
соҳасида айрим олий 
таълим муассасаларида 
учрайдиган салбий ва 
коррупцион ҳолатлар 
йўқола бошлайди. Юр-
тимизда эса интеллек-
туал салоҳиятли кадрлар 
кўпайиб, таълим-тарбия, 
илм-фан соҳасида сифат 
ва самарадорлик ривож-
ланиб бораверади.

Таваккал ЧОРИЕВ,
Олий Мажлис 

Қонунчилик палатаси 
депутати.

¯АНДАЙ ОШИРИШ МУМКИН?

Ислоҳотлар натижаси 
ўлароқ, олий таълимга ажра-
тилган давлат грантлари сони 
25 фоизга ошди. Эҳтиёжманд 
оилаларнинг қизлари учун 
грантлар сони 2 баробарга 
кўпайтирилди. 

ИҚТИСОДИЁТ

ТАШ¯И ЙªЛЛАР 
Ўтган йили Жаҳон банкининг логис-

тика, яъни турли хилдаги йўллардан 
фойдаланишнинг мамлакат иқтисо-
диёти учун самарадорлиги бўйича ўт-
казилган рейтингида Ўзбекистон 160 
мамлакат ичида 99-ўринни эгаллади. 
Марказий Осиёдаги энг йирик ва иқти-
содий жиҳатдан жадал ривожланаёт-
ган республика учун бундай натижа 
қониқарсиз, албатта. 

Шунга қарамай, бу 
жараёнда Ўзбекистон 
денгиз йўлларидан 
узоқда жойлашгани 
ва бу миллий маҳ-
сулотларни дунё 
бозорларига тез, 
қулай ҳамда арзон 
нархларда етказиб 
беришга тўсқинлик 
қилаётганини ино-
батга олиш зарур. 
Мазкур ҳолат мам-
лакатнинг экспорт 
салоҳияти ҳамда 
глобал миқёсдаги 
рақобатбардошли-
гига жиддий таъсир 
кўрсатмоқда. 

«Барча йўллар 
Тошкентга олиб 

келсин»
Кейинги пайтларда 

мамлакатимиз қатор 
халқаро иқтисодий 
ҳамкорлик дастурла-
ри ва ташкилотларга 
аъзо бўлишга ури-
няпти. Жаҳон савдо 
ташкилоти шулар 
жумласига киради. 
Бундан ташқари, Ев-
ропа иттифоқи Ўзбе-
кистон учун божсиз 
экспорт имкониятла-
рини берган. Масала 
фақат маҳсулот-
ларни бундай жуда 
сердаромад ва улкан 
бозорларга арзон-
роқ йўлкира эвазига 
етказиб беришда 
қолмоқда. Мазкур 
шароитда логистика 
масаласи ўз-ўзидан 
биринчи ўринга чи-
қиши табиий.

Экспертларнинг 
фикрича, ташқи сав-
до маршрутларини 
диверсификациялаш, 
яъни кўпайтириш, 
йўналишларни қайта 
кўриб чиқиш муам-
монинг ягона опти-
мал ечими бўлиши 
мумкин. Инчунин, 
Ўзбекистонни бошқа 
минтақалар билан 
боғлайдиган муқобил 
транспорт коридор-
ларини излаш маса-
ласи охирги йиллар 
кун тартибидан туш-
гани йўқ. Хорижий 
экспертлар, жум-
ладан, эҳтимолий 
йирик ҳамкорлар ҳам 
бу борада ўз фикр-

мулоҳазаларини бил-
дириб келишяпти. 

— Марказий Осиё 
логистика нуқтаи 
назаридан анчайин 
ўзига хос минта-
қадир, — дейди 
Россия Фанлар 
академияси Жа-
ҳон иқтисодиёти 
ва халқаро муно-
сабатлар институ-
тининг Постсовет 
тадқиқотлар мар-
кази катта илмий 
ходими Станислав 
Притчин. — Айниқ-
са, Ўзбекистоннинг 
географик жойла-
шуви денгиз йўлла-
ри билан бевосита 
боғланиш имконини 
бермайди. Бунинг 
учун камида иккита 
давлат чегарасини 
кесиб ўтиш керак. 
Шу боис транспорт 
маршрутларини 
диверсификациялаш 
Ўзбекистон учун 
ҳаётмамот масала-
сига айланган. 2016 
йилдан бошлаб Ўз-
бекистоннинг мазкур 
соҳадаги ёндашуви 
ўзгарди. Мамлакат 
ташқи иқтисодий 
фаолиятини қайта-
дан кўриб чиқиб, 
халқаро транспорт
коммуникация ти-
зимларига интегра-
циялашишга ҳаракат 
қилмоқда. Шавкат 
Мирзиёев Президент 
этиб сайлангач, илк 
давлат ташрифини 
Туркманистон Рес-
публикасига амалга 
оширди. Ўшанда 
Ўзбекистонни Каспий 
денгизи портлари 
билан боғлайдиган 
транспорт йўлаги-
ни очиш масаласи 
муҳокама қилинган-

ди. Бунинг натижаси 
ўлароқ, Туркманис-
тонга йўловчи ҳамда 
юк поездлари қатно-
ви тикланди. 

Бир вақтнинг 
ўзида Ўзбекистон 
экспорт салоҳиятини 
ошириш ҳамда ташқи 
бозорларга чиқиш 
учун ички автомо-
биль ва темир йўл 
транспорт тизимини 
такомиллаштиришга 
бел боғлаган. Бироқ 
республика бу бора-
даги мақсадларига 
якка ҳолда эришол-
майди. Таассуфки, 
ҳозирча хорижий 
ҳамкорлар билан ма-
росага келиш ҳамда 
режадаги ишларни 
тўла-тўкис рўёбга 
чиқаришнинг имко-
ни бўлмаяпти. Ўтган 
йили Марказий Осиё 
ва Жанубий Кавказ 
мамлакатларининг 
инвестицион жозиба-
дорлиги рейтингини 
аниқлашга доир тад-
қиқот ўтказилганди. 
Ўзбекистон мазкур 
рўйхатда Қозоғис-
тондан кейинги 
ўринни банд этди. 
Рейтингни тузиш-
да асосий омиллар 
сифатида ички ва 
ташқи транспорт 
маршрутларининг 
ривожланганлик 
даражаси кўриб чи-
қилди. Ўзбекистон бу 
бўйича учинчи нати-
жани кўрсатган. Таҳ-
лиллардан маълум 
бўлишича, мамлакат-
нинг ички транспорт 
маршрутлари нисба-
тан яхши ривожлан-
ган. Бу соҳада олиб 
борилган ислоҳотлар 
самарасидир.

Йўлкира 
уч баробар 
қимматга 
тушяпти

Шунга қарамай, 
Каспий денгизи ички 
континентал сув ҳав-
заси ҳисобланиши-
ни ҳам унутмаслик 
лозим. Бизнинг-ча, 
шу боис моҳиятан на 
Қозоғистон, на Турк-
манистон, на Марка-
зий Осиёнинг бошқа 
республикалари 
очиқ денгиз портла-
рига тўғридан-тўғ-
ри чиқа олмайди. 
Амалдаги транспорт 
коридорлари орқали 
битта юк контейне-
рини Ўзбекистондан 
хорижга жўнатиш 
денгиз йўли билан 
етказиб беришдан 
кўра, салкам уч 
баравар қимматга 
тушади. Бу дунё 
бозоридаги рақобат-
бардошлигимизни 
тушириб юбораётган 
энг асосий омилдир. 

Транспорт хара-
жатларининг юқо-
рилиги импорт маҳ-
сулотлари нархига 
ҳам таъсир кўрсат-
моқда. Ўтган йиллар 
ичида Ўзбекистон 
ташқи савдо марш-
рутларини бирмунча 
диверсификация-
лашга эришди. Ил-
гари фақат шимолга 
йўналган халқаро 
темир йўлдан фой-
даланган бўлсак, 
1990-йилларнинг 
иккинчи ярмидан 
Туркманистоннинг 
Тежен шаҳри орқали 
Форс кўрфазига чи-
қиш ҳамда Эроннинг 
Бандар-Аббос денгиз 

портидан фойдала-
ниш имкониятимиз 
пайдо бўлганини 
ҳамма билади. Дар-
воқе, ўз вақтида 
ўзбек пахтаси айнан 
шу йўл билан жану-
бий бозорларга етка-
зиб берилганди. 

Кейинчалик эса 
Қозоғистон орқали 
Шарқий Хитойга 
йўл очилди. Бундан 
ташқари, охирги 
икки-уч йилдан буён 
мамлакатимиз логис-
тика компаниялари 
юк контейнерлари-
ни Ўрта Ер денгизи, 
жумладан, Туркия 
портларига жўнатяп-
ти. Бунда Жанубий 
Кавказнинг «Боку 
– Тбилиси – Карс» 
транспорт йўлагидан 
фойдаланяпмиз. 

Афғонистон 
тинч бўлса, 

денгизга чиқиш 
осонлашади

Кўриниб турга-
нидек, эндиликда 
Ўзбекистон юк та-
шувларида фақат 
шимолий йўналиш 
— Қозоғистон ва 
Россияга боғланиб 
қолмаган. Муқобил 
транспорт марш-
рутларидан фой-
даланиш хорижий 
ҳамкорлар билан 
савдо алоқаларини 
кенгайтиришга хиз-
мат қилмоқда. Шунга 
қарамай, Ўзбекистон 
жаҳон бозорларига 
чиқиш учун янада 
мақбул вариантлар-
ни излашда давом 
этяпти.

Аммо «Хитой – 
Қирғизистон – Ўз-
бекистон» темир 

йўлини қурилиши-
нинг кечикаётгани 
инвестицияларга 
бориб тақалмоқ-
да. Темир йўлнинг 
асосий қисми тоғли 
ҳудудлардан ўтиши 
керак. Қирғизистон-
нинг молиявий аҳ-
воли эса ҳаммамизга 
маълум. Ваҳоланки, 
Хитойнинг Қашғар 
транспорт-логистика 
марказида турган юк 
таркиби Қозоғистон 
орқали Ўзбекистонга 
келиши учун камида 
ўн кун йўл юриши ке-
рак. «Хитой – Қирғи-
зистон – Ўзбекистон» 
темир йўли орқали 
эса юкларни бор-йў-
ғи икки кунда манзи-
лига етказиб бериш 
мумкин бўлади. 

Эроннинг Чобаҳор 
ва Покистоннинг 
Гвадар портларига 
чиқадиган транс-аф-
ғон магистраллари 
лойиҳасидан ҳам 
воз кечилгани йўқ. 
Бу лойиҳа нафақат 
иштирокчи мамла-
катлар, балки минта-
қада геосиёсий усту-
ворликка эришмоқчи 
бўлган ташқи ўйин-
чиларнинг манфаат-
ларига бирдай жавоб 
беради. Бироқ Аф-
ғонистон тинч бўл-
магунича уларнинг 
истиқболи ҳақида 
гапириш бефойда.

Демак, Ўзбекистон 
ва бошқа Марказий 
Осиё давлатлари, 
халқаро ҳамкорлар, 
иқтисодий тарақ-
қиётни таъминлаш 
учун турли сиёсий 
иддаолардан холи 
равишда минтақа 
тинчлигини таъ-
минлаш йўлидаги 
ҳаракатларни давом 
эттириши керак. Бу 
барча учун катта 
фойда келтириши 
тайин. Шунда биз-
нинг товарлар жаҳон 
бозорларига ҳозир-
гидан анча арзон 
нархларда етказиш-
нинг яна бир қулай 
йўли топилади. 

Шерали 
ҚИРҒИЗБОЕВ.

ОЛИЙ ТАЪЛИМ СИФАТИНИ
И¯ТИСОДИЙ САМАРАДОРЛИКНИ ТАЪМИНЛАЙ ОЛАДИМИ?

ЯНГИЛИК

Бу ерда пичоқчи-
лик, кулолчилик ва 
миллий кийим, косиб-
чилик, дўппидўзлик, 
чопон тикиш, ёғоч 
ўймакорлиги йўна-
лишларида иш олиб 
борилади. Марказда 
34 та ҳунармандчи-
лик устахонаси ҳамда 
250 та савдо растаси 
ташкил этилган бўлиб, 
320 та иш ўрни яра-
тилган.

Қувонарлиси, 
бу каби марказлар 
«Ёшлар дафтари», 
«Аёллар дафтари» 
ва «Темир дафтар»-
га киритилган аҳоли 
вакилларига ҳунар 
ўрганиш, ба ндлигини 
таъминлашга, халқ 
амалий санъатини ас-
раб-авайлаш, миллий 
ҳунармандчилигимиз-

ни ривожлантириш ва 
келажак авлод учун 
сақлаш, уста ҳунар-
мандлардан бу соҳа-
нинг сир-асрорларини 
ёшларга ўргатишга 
хизмат қилади. 

Айни пайтда маҳал-
ламизда пичоқчилик, 
дурадгорлик, мебелчи-
лик, дўппидўзлик каби 
ҳунар билан шуғул-
ланаётган 55 та ҳу-
нарманд оилалар бор. 
Уларнинг 10 нафари 
ушбу марказда иш 
бошлади. 

Шу кунларда ма-
ҳалламизда мутасадди 
такшилот вакилла-
ридан иборат ишчи 
гуруҳ аъзолари хона-
донма-хонадан ўрга-
ниш олиб боришяпти. 
Ўйлаймизки, ўрганиш 
давомида ичимлик 

сув, газ баллони, ички 
кўчаларни таъмирлаш, 
темир-бетон устунлар 
ўрнатиш каби бир 
қатор муаммоларимиз 
ҳам ҳал бўлиб қолади. 
Умидимиз ҳам шундан.

«МА²АЛЛАМИЗДА ²УНАРМАНДЧИЛИК МАРКАЗИ ОЧИЛДИ»
Президенти-

мизнинг Анди-
жон вилоятига 
ташрифи доира-
си катта ўзга-
ришлар бўлмоқ-
да. Жумладан, 
бизнинг маҳал-
ла ҳудудида ҳам 
янгилик бўлди 
– «Шаҳрихон 
ҳунармандчи-
лик маркази» 
очилди.

Шуҳратбек 
ҚОДИРОВ,
 Шаҳрихон тумани 
«Қоракўрпа» 
маҳалла 
фуқаролар йиғини 
раиси.

Дарҳақиқат, шун-
дай. Айрим ҳолларда 
кредит оламан, деб 
банклар эшиги олди-
да кутавериб чар-
чайсиз. Битта оддий 
кредит учун ҳам 
ўндан зиёд ҳужжат 
сўрашади. Бирини 
олиб борсангиз, яна 
бошқасини талаб 
қилишади. Унгаям 
рози бўлиб, ҳамма-
сини топширсангиз, 
ресурс тугаган бў-
лади. Бугун бундай 
ҳолатга тушаётган 
ёки бундай манзарага 
гувоҳ бўлаётганлар 
кам эмас. Ҳужжат 
кўтариб банкма-банк 
югураётган, иши бит-
маётганидан хуноби 
ошаётган одамларни 
излаб юриш шарт 
эмас. Исталган ҳудуд-
даги, айниқса, ту-
манлардаги банклар 
эшиги олдига боринг. 
Кўрасиз, қанча аҳоли 
кредит ололмай сар-
сону саргардон. 

Ҳужжатбозлик 
барча ишларни 

ортга суради
Албатта, бунга 

сабаблар кўп. Мисол 
учун, уй ёки машина 
олмоқчи бўлсангиз, 
сизда маълум миқ-
дорда биринчи тўлов 
учун пул бўлиши 
лозим. Одатда бундай 
турдаги кредитлар 
учун 25 фоиз тўлов 
қилиш керак. Аммо 
оиласидан, бола-ча-
қаси, тўй-маросим-
ларидан ортиб, ҳеч 
ким бунча пул йиға 
олмайди. Ўз-ўзидан 
кўринадики, аҳоли 
бекорга биринчи тў-
лови йўқ ёки камроқ 
бўладиган эшикларга 
мурожаат қилмайди.

Яна бир сабаб 
— бу турдаги кре-
дитларнинг фоизи 
ҳали-ҳануз анча 
баланд қийматда. 
Масалан, бугунги 
кунда автомобиль 
олиш учун камида 
25 фоиз устига қўйи-
лади. Ривожланган 
ва ривожланаётган 
давлатларда нима-
га иқтисодий ўсиш 
юқори, чунки уларда, 
биринчи навбатда, 
иқтисодий ислоҳотлар 
аҳоли турмуш дара-
жасини яхшилаш ва 
барқарор иқтисодий 
ўсиш учун сарфлана-
ди. Яъни машина ёки 
уйни кредитга олиш 
у даражада муаммо 
эмас. Бизда ҳам аҳо-
лига қулайроқ кре-
дит олиш имконияти 
яратилса, улар бажо-
нидил олишади. 

Бу иқтисодиётимиз-
га ҳам фойда. Боиси 
кредитни қайтариш 
учун олган шахс меҳ-
нат қилади, қарздор-
ликдан халос бўлиш 
мақсадида тиниб-
тинчимайди. Бу эса 
ўз-ўзидан боқиманда-
ликни йўқотади. Им-
кониятлар кенгаяди. 
Узоққа бормайлик-
да, буни Қозоғистон 
мисолида кўрайлик. 
Мамлакатда автоу-
ловларнинг хоҳлаган 
турини учратишимиз 
мумкин, шунингдек, 
автокредитлар олиш 
учун ҳам жуда кўп 
ҳужжат сўралмайди. 
Оддийгина олти ой-
лик иш ҳақингиз тўғ-
рисида маълумотнома 
ва паспорт нусхаси 
бўлса бас. Биз эса бу 
ҳужжатларга ҳатто 
оддий қўл телефони-
ни ҳам ололмаймиз. 

Ҳужжатбозлик 
барча ишларни орт-
га суради. Кредит 
олишда ҳам сўра-
ладиган ҳужжатлар 
истеъмолчини анча 
сарсон-саргардон 
қилиши бор гап. Буни 
автокредит олган-
лар яхши тушунади. 
Маҳалла ва ишхона-
дан маълумотномаю, 
кафил бўлаётган 
инсоннинг бутун бош-
ли босиб ўтган йўли 
тўғрисида ҳужжатлар 
йиғиш керак. Камида 
ўнтадан ортиқ ҳужжат 
сўралади. Бу ҳужжат-
ларни йиғиш учун ҳам 
бир ой вақт кетади. 
Шундай вазиятда, 
атрофи бюрократия 
билан ўралган ҳолат-
да мижоз бошини яна 
қайси деворга урсин? 
«Оғирнинг устидан, 
енгиллик остидан» 
ўтишга интилиши 
тайин-ку?

Аннуитет 
тартиб 

ким учун 
манфаатли?
Бугунгача банклар 

кредитларни, асосан, 
аннуитет (барча давр-
лар учун бир хил қий-
матда) ва дифферен-
циал (камайиб бориш 
тартибида) тўловлар 
тартибида ажратиб, 
қайси тўлов усулини 
танлашни мижознинг 
ўзига қолдирарди. 
Бироқ бугунги кунда 
барча даражадаги 
кредитлар тўлиқ ан-
нуитет шаклда амалга 
оширилмоқда. Бироқ 
тўловнинг бундай 
усули қанчалик сама-
рали?

Мисол учун, диф-
ференциал тартиб 
бўйича 20 йил муд-
датга бериладиган 
300 млн. сўмлик 
ипотека кредитини 
сўндириш учун жами 
834,8 млн. сўм тў-
ланади. Лекин қарз 
олувчи айни миқдор-
даги ипотека кредит-
ни аннуитет шаклида 
олса, бу кредитни 
қайтариш учун жами 
1 млрд. 111,2 млн.
сўм (ёки 276 млн. 
сўм кўп) тўлов қи-
лиши лозим бўлади. 

Кўриниб турибди-
ки, дифференциал 
шаклда ажратилган 
кредитга нисбатан 
аннуитет тартиби-
даги кредитни сўн-
дириш 30 фоиздан 
кўпроқ маблағ талаб 
этади ҳамда унга 
ҳисобланган ойлик 
фоиз тўловлар (бо-
шида озроқ бўлса-
да) юқори бўлишини 
англатади. Бу эса, 
ўз навбатида, аҳо-
лининг ойлик даро-
мадларининг катта 
қисми кредит тўлов-
лари учун йўналти-
рилишига ва бошқа 
зурурий кундалик 
эҳтиёжлари учун 
харид қобилияти 
пасайишига сабаб 
бўлади.

— Эҳтимол, ипо-
тека кредитларининг 
аннуитет тартиби 
асосида берилиши 
тижорат банклари 
учун манфаатли бўли-
ши мумкин, — дейди 
Олий Мажлис Қо-
нунчилик палатаси 
депутати Дониёр 
Ғаниев. — Балки бу 
орқали хусусийлаш-
тирилиши режалаш-
тиралаётган давлат 
улуши бор йирик 
банкларнинг активла-
ри қийматини, фойда-
лилик коэффициен-
тини ошириш кўзда 
тутилгандир? Лекин 
нима бўлган тақдирда 
ҳам бу ўз ватанига 
эга бўлиш орзуси-
да илк бор уй сотиб 
олаётган оилани «ши-
лиш» ҳисобига амал-
га оширилмаслиги 
керак. Ҳеч бўлмаган-
да, ипотека кредити 
тўлов тартибини қарз 
олувчининг танлови 
асосида белгилаш 
имконияти яратилиши 
лозим.

Нега кредит 
олишга 

қўрқамиз?
Юқоридагилар кре-

дит олишдаги бюрок-
ратик тўсиқлардир. 
Бу ўринда аҳолида 
кредит олиш мада-
нияти камлиги ҳам 
муҳим аҳамият касб 
этади. Яъни кредит 
деса, ҳануз кўпчи-

лик етти авлодигача, 
бошдан-оёқ қарзни 
тушунади. Очиқча-
сига айтсак, кредит 
олишдан қўрқамиз. 
Чунки ўйлаймиз-
ки, кредит олиш, бу 
— машмаша. Бунга 
ижтимоий тармоқлар 
орқали кредит олиб, 
иши юришмай, бор 
нарсасини бой бе-
раётган юртдошлари-
мизни кўп кузатаётга-
нимиз бунга сабабдир 
балки. 

Энг аввало, кре-
дитни қайтара 
олмасликдан қўр-
қамиз. Уни қайта-
риш тартибини банк 
ходимлари аниқ-ти-
ниқ қилиб кўрсат-
са-да, аммо баъзида 
молиявий муаммола-
римиз туфайли амал 
қилмаймиз. Яъни 
ўзимизга бўлган 
ишончимиз кам. Бил-
маймизки, ривожла-
наётган ёки ривож-
ланган давлатларда 
яшаётганларнинг 
барчаси ҳам шахсий 
уйи ёки машинасига 
эга эмас. Масалан, 
АҚШ иқтисодиёти 
кредитлар орқасидан 
кўтарилган. Аҳоли 
60 фоиз фоиз кўч-
мас мулк ва шахсий 
автоуловларини 
кредитлар ҳисобидан 
олган. Бунга сабаб, 
яна юқоридаги омил-
ларга — мамлакатда 
кредит олиш бир-
мунча қулайлиги ва 
арзонлигига бориб 
тақалади. 

Бизнинг-ча, кре-
дит фоизлари бозор 
тамойиллари асоси-
да белгиланар экан, 
одамларда шунга мос 
тўлов қобилияти ҳам 
бўлиши керак. Зеро, 
ойлик даромадлари-
нинг катта қисми кре-
дит тўловлари учун 
йўналтирилаверса, 
бу аҳолининг бошқа 
зурурий кундалик эҳ-
тиёжлари учун харид 
қобилияти пасайи-
шига сабаб бўлади. 
Демак, бунда ўртада-
ги мувозанатни ушлай 
билиш, «сих ҳам, 
кабоб ҳам» куймасли-
гига эришиш керак.

Иброҳим ПЎЛАТОВ.

КРЕДИТ ОЛИШ НЕГА 
¯ИЙИНЛАШИБ БОРМО¯ДА?

Сўнгги пайтларда 
уй ёки автомобиль 
олиш мақсадида 
фирибгарлар тузоғи-
га тушиб қолган ёки 
«молиявий пирами-
да» қурбони бўлган 
фуқаролар ҳақида 
кўп эшитяпмиз. Бу 
вазиятда кимдир 
уларнинг ўзини 
ишонувчанликда, 
ҳуқуқини билмас-
ликда айблаган 
бўлса, бошқа биров: 
«Қонуний йўл билан 
машина ёки уйни 
узоқроқ муддатга 
олиш имконияти 
яратилганда эди, бу 
каби ҳолатлар ҳам, 
бундай фирибгар-
лар ҳам бўлмасди» 
деган фикрни илгари 
сурган. 

Мисол учун, ҳу-
дудлардан келаётган 
мурожаатларда ўзини 
фавқулодда вазиятлар 
бошқармасидан, деб 
таништириб, аҳолидан 
пул ундираётган «фор-
мали»лар кўпайиб 
бораётгани ёзилмоқда. 
Қашқадарё вилояти-
да бир хонадон учун 
47000 сўм тўлов ўн-
дириб, эвазига йил мо-
байнида беғараз ёрдам 
беришни ваъда қили-
шаётгани хабарланса, 
бошқа мурожаатда На-
манган вилоятидаги 
шу каби вазият бўйича 
савол йўлланган. Хўш, 
бу қандай ташкилот? 
Уларга сўралган 
пулни бериш мажбу-
рийми?

Қарши шаҳри 
Янги турмуш кўча-
сига борган формали 

одамлар «Фавқулодда 
вазиятлар» хизмат 
кўрсатиш корхонасидан 
экан. Савол-жавобда 
маълум бўлишича, 
47000 сўм эвазига 
хоҳлаган вақтда газ, 
свет, хонадон жиҳозла-
рини таъмирлаб бери-
шармиш. Бунинг учун 
шартнома ҳам тузи-
ларкан. Қизиқ томони, 
уларда на электрик, на 
сантехник, газ устаси 
штати йўқ. 

Эътиборли томо-
ни, уларнинг ёлғонига 
учиб, сўраган пулини 
бераётганлар ҳам ан-
чагина. 

Кейинги ҳолат Янги 
Наманган тумани 
«Ишонч» маҳалла 
фуқаролар йиғинида 
бўлди. Аҳолидан пул 
йиғиштириб юрганлар 
ҳолати бўйича туман 

хокимлиги жиддий шу-
ғулланган. Ҳокимнинг 
биринчи ўринбосари 
О.Дадашев ташки-
лот раҳбарлари билан 
масалага ойдинлик 
киритган. 

Янги Наманган 
туманидаги хусусий 
ташкилот номи ҳам 
Фавқулодда вазият-
лар вазирлиги номига 
ўхшаш бўлиб, «Фав-
қулодда вазиятдан 
ҳимоялаш» экан. Ишчи-
ларга берилган махсус 
форма тасдиқдан ўтган. 
МЧЖ раҳбари К.Иша-
новга кўра, ташкилот 
маҳалла айланишидан 
олдин маҳалла фуқа-
ролар йиғинига алоқа 
хати билан мурожаат 
қилади. Ундан кейин 
аҳолига тушунтириш 
ишлари олиб борилиб, 
ихтиёрий равишда хо-
надонлар билан шарт-
нома тузилади.

Аммо юқорида-
ги ҳолатда мана шу 
жиҳатларга эътибор 
қаратилмаган. Асосан, 
белгиланган маблағ-
лар мажбурий тартиб-
да йиғишга ҳаракат 
бўлган. Камчиликлар 
учун ташкилот раҳбари 
томонидан ишчилар 
ўртасида тушунтириш 
ишлари олиб борили-

ши ва туман ҳокимли-
гига маълумот топши-
риш келишилди.

Бу ташкилот 
билан Фавқулодда 
вазиятлар вазир-
лигини боғлиқлиги 
борми? Агар вазифа 
ва ваколатлари бир 
бўлса, бир хил йўна-
лишда иккита ташки-
лотнинг нима кераги 
бор? Умуман, айни 
кунда маҳаллама-ма-
ҳалла юрган «МЧС»чи-
лар фаолияти нечоғли 
қонуний?

— Бу хусусий таш-
килот бўлиб, бизга 
ҳеч қандай алоқаси 
йўқ, — дейди Фав-
қулодда вазиятлар 
вазирлиги матбуот 
хизмати ходими 
Бекзод Самандаров. 
— Уларнинг асосий иши 
хонадонлардаги дудбў-
ронларнинг созлигини 
текшириш. Бу ҳақда 
аҳоли ўртасида ҳам бир 
неча бор тушунтириш 
ишлари олиб борган-
миз. Айнан фуқаролар-
га хизматини таклиф 
этаётганда бизнинг но-
мимизни сотмай, тўғри 
тушунтириш лозимлиги 
таъкидланган. Чиндан, 
аҳолида уларни гўёки, 
«МЧС»дан келган, пул 
сўраяпти, деган фикр 

уйғониб қолган. Асли-
да биз пул йиғмаймиз. 
«Фавқулодда вазиятлар 
профилактикаси» ойли-
гида мавсум давомида 
юзага келиши мумкин 
бўлган фавқулодда 
вазиятларнинг олдини 
олиш бўйича тарғибот 
тадбирларини ўтка-
замиз. Маҳаллаларда 
юриб, аҳолига эслатма, 
буклетлар тарқатамиз. 
Лекин ҳеч қандай хиз-
мат кўрсатиш фаолияти 
билан шуғулланмаймиз. 
Аниқланган муаммолар 
тегишли ташкилотлар 
билан ҳамкорликда 
ҳал қилинади. Мисол 
учун, газ билан боғлиқ 
муаммони туман ёки 
шаҳаргаз ходимларини 
чақириб, ечиб берила-
ди. 

Хулоса сифати-
да айтиш мумкин-
ки, юқоридаги каби 
ташкилот ва корхона-
лар хусусий тузилма 
бўлиб, уларга пул 
бериш мажбурий эмас. 
Мабодо сиздан бу хиз-
матлар учун мажбурий 
тартибда пул сўралса, 
ҳуқуқни муҳофаза 
қилувчи идораларга 
хабар беринг. 

Хайрулло 
АБДУРАҲМОНОВ.

МА²АЛЛАЛАРДА А²ОЛИДАН ПУЛ 
УНДИРАЁТГАН «ФОРМАЛИ»ЛАР КИМ?

Халқимиз ўта 
ишонувчан. Айниқ-
са, давлат органи 
ходимлари, хизмат 
кўрсатиш корхо-
налари вакилла-
рига ўзгача ҳурмат 
билан қарашади. 
Аммо, афсуски, 
кейинги пайтда 
мана шу ишонч 
ҳамда ҳурматдан ўз 
манфаати йўлида 
фойдаланаётган 
олғирлар ҳам учраб 
турибди.

ДОЛЗАРБ МАВЗУ

Биласиз, Ғиждувон 
шўрданаклари бутун 
республикада маш-
ҳур. Маҳалламиздаги 
аксарият оилалар йил 
давомида, айниқса, 
мавсумий ишлар кам 
бўлган қиш фаслида 
бу фаолият билан шу-
ғулланади. 

Муаммоларимиз 
мавжуд. Жумладан, 30 
йилдан буён ичимлик 
суви масаласида борма-
ган жойимиз қолмади. 
Бироқ ҳали-ҳамон аниқ 
ечим топилгани йўқ. 
Одамлар сувни қўшни 
ҳудудлардан махсус 
техникаларда сотиб 
олиб келади. Йўллар 
масаласи ҳам долзарб, 

ҳокимлик дастур асоси-
да келаси ойда кўчала-
римизни асфальтлаш-
тиришни ваъда қилган. 
Кутяпмиз. 

Жиноятчилик йўқ, 
бироқ ажралишлар 
учраб турибди. Йил 
бошидан бери қанча 
ҳаракат қилмайлик, 4 
та оилани ажралиш-
дан сақлаб қололма-
дик. Қайнона-келин, 
эр-хотин келишмов-
чиликлари, оилага 
учинчи шахсларнинг 
аралашуви ажрашиш-
ларга сабаб бўлмоқда. 
Бу ўринда бир жиҳат-
га эътибор қаратмоқ 
керак: келин тарбия 
топган оилада маъна-

вият бўлиши керак. 
Қиз бола ота уйидан 
бошқа хонадонга бо-
рар экан, ўша ернинг 
«иссиқ-совуғи»га 
кўникиши лозим. Аф-
суски, айрим ҳолларда 
қизларимиз сабрсиз, 
озгина қийинчилик 
бўлса, уйига кетиб 
қолади. Шу боис қиз 
болага тарбия бераёт-
ганда, ана шу жиҳат-
ларни ҳам унутмаслик 
керак.

Моҳира ОРТИҚОВА,
Ғишдувон 

туманидаги 
«Ҳавзак» маҳалла 
фуқаролар йиғини 

раиси.

КЕЛИНЛАР ЯНГИ УЙНИНГ 
«ИССИ¯-СОВУЎИ»ГА КªНИКИШИ КЕРАК

РАИС СЎЗ СЎРАЙДИ

Маҳаллада ипак 
қурти боқиш бўйича 
ўзига хос тажрибани 
йўлга қўйдик. Бунда 
10 қути ипак қурти 25 
та хонадонга бўлиб 
берилди. Яқинда 550 
килограмм пилла 
топширдик.  Қолавер-
са, ҳудудда шўрданак 
етиштириш ҳам анча 
яхши ривожланган.

Биласизми
Оилавий боғчаларга 

қулай кредитлар 
ажратилади

2021 йил 1 июлдан:
— оилавий нодавлат мактабгача 

таълим ташкилотларига мавжуд 
қувватига қараб 50 нафаргача 
болани тарбиялашга ҳамда 
тарбияланувчилар сонидан келиб 
чиқиб 4 нафаргача тарбиячи ва 
ёрдамчиларни ёллашга рухсат 
берилади;

— бундай боғчалар 
ҳудудий мактабгача таълим 
бошқармалари орқали ўқув 
материаллари билан бепул 
таъминланади;

— 2022 йил 1 январга қадар 
оилавий нодавлат мактабгача 
таълим ташкилотларига мебель, 
жиҳоз ва асбоб-ускуналарни со-
тиб олиш учун 30 миллион сўм-
гача миқдорда 3 йил муддатга 
6 ойлик имтиёзли давр билан 
5 фоизли ставкада кредитлар 
ажратилади.

Сув ҳаммага 
керак, бироқ...
Маълумки, минтақа 

давлатлари иқтисодиё-
ти қишлоқ хўжалигига 
асосланган. Шу боис 
бу ерда сув муҳим роль 
ўйнайди. Сув масала-
си кўтарилганда, бу 
ҳудудда жойлашган 
мамлакатлар шартли 
равишда икки гуруҳга 
бўлинади. Биринчи гу-
руҳга географик нуқтаи 
назаридан дарёнинг 
бошида жойлашган 
Қирғизистон ва Тожи-
кистон киради. Ушбу 
икки давлат Амударё ва 
Сирдарёнинг асосий сув 
захираларига эгалик 
қилади. Иккинчи гуруҳ-
га эса мазкур дарё-
ларнинг қуйи оқимида 
жойлашган Қозоғистон, 
Ўзбекистон ва Туркма-
нистон киради.

Ҳар икки гуруҳга ҳам 
сув керак, ҳам электр 
энергияси керак. Та-
биийки, минтақанинг 
сув манбалари юқорида 
жойлашган давлатлар 

ихтиёрида. Тожикистон 
ва Қирғизистон энергия 
таъминотига бўлган 
эҳтиёжини қондириш 
учун дарё бўйларида 
гидроэлектр станция-
лар қурган. Уларнинг 
ишлаши учун ёзнинг 
айни жазирама иссиғи-
да сув дарёнинг қуйи 
оқимида жойлашган 
давлатларга берил-
маслиги ва аксинча, 
сув омборларида 
сақланиши керак. Ўз 
навбатида, қуйироқда 
жойлашган давлатлар 
қишлоқ хўжалигида 
ёзга келиб сувга бўлган 
талаб ўткир муаммога 
айланади. Бу мавсум 
ҳам истисно бўлмаяпти. 
Жумладан, Туркма-
нистон, Қозоғистон ва 
ҳатто, дарёнинг бошида 
жойлашган Қирғи-
зистоннинг ўзида ҳам 
қурғоқчилик маҳаллий 
аҳоли ва фермер хўжа-
ликларини қийнамоқда, 
чорва ва экинлар нобуд 
бўлмоқда. 

Ҳатто куни кеча 
Бишкекда маҳаллий 

фермерлар митингга 
чиқди. Намойишчилар 
сув ресурслари тўғри 
тақсимланишини талаб 
қилган. Таъкидланиши-
ча, мамлакат экин май-
донларида сув тақчил-
лигининг келиб чиқиши 
Қирғизистон томонининг 
қўшни Ўзбекистон ва 
Қозоғистонга сув бе-
раётгани билан боғлиқ. 
Ҳукумат сувга бўлган 
ички таъминотни бузган 
ҳолда қўшни давлатлар-
га сув бераётгани ва бу-
нинг ортидан маҳаллий 
фермерларнинг касодга 
учраётгани кўпчилик 
қирғизистонликларда 
савол уйғотган.

Энг осон ва энг 
тезкор усул

Бу саволнинг жавоби 
эса мамлакатнинг электр 
энергиясига бўлган 
эҳтиёжи билан боғлиқ. 
Қирғизистон Қозоғистон 
ва Ўзбекистон билан 
1,65 миллиард кВт/соат 
электр энергиясини 
етказиб бериш бўйича 

келишув шартларини 
бажаришни бошлаган. 
Келишувга кўра, Қирғи-
зистонга Қозоғистон то-
мони 900 миллион кВт/
соат, Ўзбекистон томони 
эса 750 миллион кВт/
соат электр энергиясини 
етказиб беради. Бунинг 
эвазига Қирғизистон 
2023 йилга қадар ёз ой-
ларида икки мамлакатга 
сув юборади.

Бу ҳақда фикр бил-
дирар экан, Энергети-
ка вазири ўринбосари 
Шерзод Хўжаевнинг 
сўзларига кўра, Қирғи-
зистон ўз эҳтиёжлари-
ни қоплаш мақсадида 
қишда ГЭСларнинг 
ишлаши учун кўпроқ 
сув чиқара бошла-
ган. Бу, ўз навбатида, 
ёзда, Ўзбекистон сувга 
муҳтож бўлганида, 
сув омборларида сув 
сатҳининг пасайишига 
олиб келган. 

— Ёзда биз сувга 
муҳтож бўламиз, аммо 
уларнинг сув омборида 
сув йўқ. Улар қишда 
электр энергиясига 
эҳтиёж сезади. Биз 
келишиб олдик: электр 
энергиясининг маълум 
қисми ортиб қолгани-
да уни Қирғизистон-
га етказиб берамиз, 
ёзда уч ой ичида улар 
бизга қайтариб беради. 
Демак, гидроэлектр 
станциялари ишлаганда 
Норин ва Сирдарёга 
сув қуйилади. Бу Фар-
ғона водийси, Сирдарё 
ва Жиззах вилоятлари 
қишлоқ хўжалигига 
катта таъсир кўрсатади. 
Бу биз топган энг осон 
ва тезкор усул, — дей-
ди вазир ўринбосари.

Суғориш тизими 
тиклаш ёки 

алмаштиришга 
муҳтож

Ўзбекистон — Мар-
казий Осиёда энг кўп 
аҳолига (34 миллион-
дан ортиқ) эга давлат 
ҳисобланади. Кўриб 
турганимиздек, алла-
қачон ушбу минтақада 
қурғоқчилик муаммоси 
кескинлашган. Сув 
етишмаслиги нафақат 
Ўзбекистоннинг диқ-
қат марказида турган 
масала, балки ушбу 
муаммо «булоқ боши-
да» бўлган Қирғизис-

тон ва Тожикистонни 
ҳам қийин аҳволга сол-
моқда. Шундай экан, 
қайта тикланмас бу 
неъматни тўғри йўнал-
тириш ва тақсимлаш 
Ўзбекистон ҳукумати-
нинг вазифаси бўлса, 
ундан тўғри фойдала-
ниш ва исроф қилмас-
лик ҳар бир ўзбекис-
тонликнинг бурчидир.

Бу ўринда ни-
маларга эътибор 
бермоқ керак? Энг 
аввало, янги техник 
ечимларни қидириш, 
ҳамкорлик ва сектор-
лар ўртасида комп-
лекс режалаштиришга 
кўмаклашиш учун янги 
сиёсий ва иқтисодий 
мезонларни ишлаб чи-
қиш зарур. Шунингдек, 
ҳукуматлар сув таъми-
ноти соҳасида тегишли 
рағбатлантириш йўл-
ларини жорий этиши, 
уни хусусий ва халқа-
ро инвестициялар учун 
жозибадор қилиши 
керак. Зеро, эски сув 
таъминоти тизимлари 
ундан фойдаланиш 
чоғидаги йўқотишлар-
нинг асосий сабабчиси 
бўлиб келяпти. Минта-
қа давлатлари суғориш 
тизимининг деярли 70 
фоиз инфратузилмаси 
ва сув таъминоти-
нинг 50 фоиз тизими 
эскириб, тиклаш ёки 
алмаштиришга муҳтож. 
Шу боис сув таъминоти 
сектори учун инвести-
циялар ҳаводай зарур. 

Соҳада таълим ва 
илмий тадқиқотлар 
сифатини ошириш, 
сунъий интеллект, 
дронларни қўллаш, ин-
тенсив дала ва боғлар-
ни яратиш, томчилаб 
суғоришга ўтиш синга-
ри янги замонавий ғоя-
лар ҳам сувни тежашда 
катта аҳамият касб 
этади. Сув ресурслари 
соҳасида ишлаётган ёш 
ва истеъдодли кадрлар-
ни рағбатлантириш ҳам 
самара беради. Биз-
нингча, юқоридагилар-
ни ҳаётга татбиқ қилиш 
Марказий Осиё учун 
қатор олимлар башорат 
қилаётган сув танқис-
лиги, қурғоқчилик хав-
фини бартараф қилиш-
да муҳим аҳамият касб 
этган бўларди.

Жавлон ВАФОЕВ.

ҲОЛАТ

МАРКАЗИЙ ОСИЁ ДАВЛАТЛАРИ 
¯УРЎО¯ЧИЛИКНИ ¯АНДАЙ ЕНГИБ ªТАДИ?

БМТ баёноти-
да айтилишича, 
навбатдаги панде-
мия қурғоқчилик 
бўлиши мумкин, 
лекин унга қарши 
вакцина топиб бўл-
майди. Иқлим ўзга-
риши хронологияси 
шундай давом этса, 
тахминан 130 та 
давлатга қурғоқчи-
лик жиддий хавф 
солиши мумкин. 
23 та давлатда эса 
аҳоли ўсиши сабаб 
сув танқислиги 
юзага чиқади. Яна 
38 та давлат ҳар 
иккала хавф ичида 
қолади. БМТ қур-
ғоқчилик жиддий 
хавф солиши мум-
кин деб прогноз 
қилаётган ҳудудлар 
ичида Марказий 
Осиё ҳам бор. 

МЕНДА САВОЛ БОР...

Ғайрат  
ЭРГАШЕВ,

Фуқаролик 
ишлари бўйича 
Яккасарой ту-
манлараро суди 
раиси:

— Уй-жой кодек-
сининг 14-модда-
сига кўра, уй-жой 
облигацияларини 
олиш ва уларнинг 
қолган қийматини 
банк кредитлари 
ҳисобига тўлаш 
йўли билан қу-
рилган ва олинган 
уйга, квартирага 

бўлган мулк ҳуқуқи 
кредит тўлиқ қай-
тарилгандан кейин 
вужудга келади.

Агар турмуш 
ўртоғингиз билан 
қонуний никоҳда 
бўлиб, бирга яша-
ган даврингизда 
кредит ҳисобига 
уй-жой сотиб олган 
бўлсангиз, ушбу 
уй-жой cизнинг 
ёки турмуш ўрто-
ғингизнинг номида 
бўлишидан қатьи 
назар ушбу уй-
жойга бўлган мулк 

ҳуқуқи кредит 
тўлиқ қайтарилга-
нидан кейингина 
вужудга келади. 
Кредит тўлиқ 
қайтарилганидан 
кейин уй-жой cиз-
нинг ёки турмуш 
ўртоғингизнинг 
номида эканлиги-
дан қатъи назар 
cизларнинг умумий 
мулкингиз ҳисоб-
ланади. Бугунги 
кунда cизнинг 
ушбу уй-жойдан 
фойдаланиш ҳуқу-
қингиз мавжуд.

«КРЕДИТНИ МЕН ТªЛАСАМ-У, «ДОМ» ЭРИМГА ¯ОЛАДИМИ?»
— Бундан бир йил олдин 

ипотекага уй олганмиз. Кредит 
менинг номимга, квартира эса 
эримнинг номига расмийлаш-
тирилган. Эрим билан ўртада 
келишмовчиликлар чиқиб, 
ҳозирда отаонамнинг уйида-
ман. У ажрашмоқчи. «Уй мени 
номимда, ҳеч қанақасига даъво 
қилолмайсан», деди. Кредит 
қарзини мен тўласаму, уй унга 
қоладими? Бу вазиятда қандай 
ҳақҳуқуқим бор?

Д.ЮСУПАЛИЕВА.
Тошкент шаҳри.

Хориж тажрибаси-
дан маълумки, қачонки 
давлат таълим тизимида 
ривожланиш бўлса, ўша 
юрт ҳар жабҳада тарақ-
қиётга эришиши тайин. 
Шу маънода юртимизда 
ҳам таълим соҳасига 
катта эътибор қаратил-
моқда. Бироқ олдимизда 
бир савол кўндаланг 
турибди: ислоҳотлар-
нинг натижаларини 
қачон кўришимиз ёки 
ҳис этишимиз мум-
кин? Нега мактабдан 
олган билими билан 
абитурент талаба 
бўла олмаяпти? 

Албатта, бу саволга 
ҳеч ким жавоб берол-
майди. Чунки яқин 30 
йил ичида мактаб били-
ми билан талабаликка 
эришган ўқувчилар сони 
жуда кам. Бундай бахтга 
фақат «суперконтракт» 
тўлай олиш имкония-

тига эга ота-онанинг 
фарзандигина эришиши 
мумкин. Нега бундай? 
Мактаб таълимида 
қаерда хатоликка йўл 
қўяяпмиз? Аввало, мана 
шу саволларга жавоб 
топиб, ишни йўлга қўй-
саккина ўқув марказла-
ри учун ҳам, репетитор 
хизматлари учун ҳам 
эҳтиёж бўлмасмиди?!

Бир ойга қанча 
маблағ керак?
Йилдан-йилга ўқув 

курслари ва репетитор-
лик хизматлари кўпайиб 
бормоқда. Бугун нафақат 
шаҳарларда, балки олис 
туманларда ҳам ўз уйини 
репетитор марказига ай-
лантирган ўқитувчилар-
ни кўриш мумкин. Айни 
дамда фарзандини олий 
ўқув юртида ўқитишни 
истаган ҳар қандай ота-
она уни икки ёки уч йил 

олдин репетиторга, ўқув 
курсларига бериши шарт. 
Бу исботланган тажри-
ба. Ўқув марказлари 
шунчалик кўпки, танлов 
борасида ҳам кишини 
анчагина ўйлантиради. 
Марказдагилар ўзларини 
шундай реклама қилиша-
дики, гўёки фарзандин-
гиз эртагаёқ талаба бўла-
дигандек. Аммо уларнинг 
нарх-навосида анчагина 
тафовутлар бор. 

Ҳар қандай ота-она 
ҳам сарфлаётган пули 
беҳудага кетмаслигини 
истайди. Айни пайтда 
ойлик курсларнинг энг 
арзони ойига 360 минг 
сўм қилиб белгилан-
ган. Бу йилдан эса 5 та 
фандан тест топишириш 
керак. Агар абутуриент 
3 та фандан тайёрлан-
са, 1 миллион сўмдан 
ошади. «Энг зўри» деб 
тан олинган ўқув мар-
казларининг нархи эса 
500 минг сўмдан бош-
ланади. Битта фанга 1 
миллион сўм оладиган 
«олғирлар» ҳам йўқ 
эмас. Демак, оилада 
бир кишининг топган 
пули фақат ўқув курс-
лари учун сарфланади. 
Агар ҳар ой 1 мил-
лион сўмни репети-
торларга атасак, бу 
ўн ойда 10 миллион 
сўм, икки йилда 24 
миллион сўм дегани. 

— Афсуски, репе-
титорлик фаолиятини 
бизнесга айлантирган-
лар ва фақат реклама 
ортидан тирикчилик 
қиладиган ўқув мар-
казлари ҳам кўпайган, 
— дейди «Мега Скоп» 
Бухоро-Қоракўл 
нодавлат таълим 
маркази ходими Ди-
лафрўз Дурматова. 
— Аксарият абитуриент-
ларимиз шундай ўқув 
марказларидан куйиб, 
бизга келганини айтади. 

Вақт ҳаммасининг сара-
гини саракка, пучаги-
ни пучакка чиқаради. 
Фаолиятимиз давомида 
«Пулини тўлаб қўйдик
ку, ўқишга киритиб 
қўйишинг керак! Пули-
ни олганингдан кейин 
ўқитишга мажбурсан» 
қабилида муомала 
қиладиганлар ҳам кўп. 
«Қарс» икки қўлдан 
чиқади. Пулини тўлаб 
қўйган одамнинг мияси-
ни очиб, билим жойлаб 
қўйиб бўлмайди. Ўқувчи 
ўрганишни, ўзлашти-
ришни билиши керак. 
Репетиторлик ҳам осон 
эмас. У ўз устида иш-
лайдиган ва ўз фанини 
чуқур ўзлаштирган му-
тахассис деганидир.

Яна бир гап. Бугун 
инглиз тили бўйича 
ўқитадиган ўқув курсла-
рининг ҳамда репетитор-
ларнинг бозори чаққон. 
Чунки биргина IELTS 
сертификати орқали 
юқори баллга эга бўлиш-
нинг ўзи нафақат юрти-
мизда, балки хорижий 
олий ўқув юртларининг 
талабаси бўлиш учун ҳам 
катта имкониятдир. Ўт-
ган йилдан бошлаб бизда 
ҳам миллий сертификат 
олиш ва бу сертификат 
3 йил муддатгача амал 
қилиши тўғрисида қарор 
қабул қилинди. Аммо бу 
сертификат билан боғлиқ 
кейинги машмашалар 
кўпчиликни ўйланти-
риб қўйди. Шаффофлик 
йўқлиги, коррупцион 
ҳолатлар рўй бераётгани 
яққол кўриниб қоляпти. 
Бундай ҳолатдан кейин, 
табиийки, абитуриентлар 
ўзимизнинг миллий сер-
тификатга эмас, айнан 
хорижникига ишонади. 
Шу боис қиммат бўлса-
да, улар инглиз тили 
бўйича сертификат олиш 
учун ошиқмоқда. 

Бюдетга кириш 
— саробга 

ишонишми?
Масаланинг яна бир 

томони шундаки, репе-
титорларга шунча пул 
сарфлаб, олий ўқув 
юртига кирган фарзан-
дингизни, албатта, конт-
рактда ўқитасиз. Чунки 
бюджетни «имтиёзли-
лар» аллақачон эгаллаб 
олишган бўлади. Ўтган 
йили ҳам айнан шундай 
ҳолат кузатилган. Шу 

боис тўрт йил контракт 
пулига икки йиллик ре-
петитор пулини қўшсан-
гиз, фарзандингизнинг 
олий маълумотли бўлиши 
сизга қанчага тушишини 
хом-чўт қилган бўласиз. 

Олий ўқув юртлари-
нинг контракт тўловла-
ри ҳам ҳар хил. Аммо 
ҳар қандай ота-она ҳам 
репетитор харажатлари 
учун маошидан ажратиб 
беролмайди. Ўқийман, 
деган бола учун пул 
сарфланмаса, бор били-
ми билан «қора ишчи» 
бўлиб қолиб кетавери-
ши мумкин. Аммо на би-
лими, на қобилияти бор 
болалар учун миллион-
лаб сўмдаги контракт-
ларни тўлаб ўқитиш ким 
учун фойдали? Муам-
молар эса муаммоларни 
келтириб чиқараверади.

Нима қилиш 
керак?

Таҳлил қилиб кўради-
ган бўлсак, мактаблар-
да, асосан, бошланғич 
таълим ўз меъёрида олиб 
борилади. Катта синф-
даги таълим тизимини 
бутунлай ўзгартириш 
вақти келган. Бир аччиқ 
ҳақиқатни тан олишимиз 
керак, жамиятда репе-
титорлар фаолиятининг 
гуллаб-яшнаётгани 
таълим муассасаларида 
таълим сифати пастли-
гидан далолат беради. 
Баъзида ўқувчиларнинг 
мактабда беҳудага ўтган 
вақти ўрнига репети-
торга боргани яхшилиги 
ҳақидаги фикрларига 
тез-тез дуч келинмоқда. 
Мактаб ўқувчисининг 
бундай фикрлашига 
нима сабаб бўляпти? 

Балки Қоракўл тажри-
басини мактабларга ҳам 
жорий этиш керакдир. 
Хорижий тажрибаларни 
ўрганиш вақти келган-
дир. Юқори синфдаги-
ларни танлаган касби ва 
қизиқишлари асосида 
ўзи истаган фанларини 
ўқишга рухсат бериш ке-
ракдир балки? Бу муам-
мо бир кунда ёки бир 
йилда ҳал этилмаслиги 
тайин. Аммо тизимни 
буткул ислоҳ қилиш — 
давр талаби. Бу борада 
мутасаддилар чуқурроқ 
ва теранроқ ўйлаб кў-
ришса, яхши бўларди. 

Нилуфар ЮНУСОВА.

СИЗ НИМА ДЕЙСИЗ?

НЕГА РЕПЕТИТОРГА БОРМАГАН 
ª¯УВЧИ ТАЛАБА БªЛОЛМАЯПТИ?

Айни дамда 
юртимиздаги 
минглаб ёшлар 
талабаликка эри-
шиш учун бор ку-
чини фанлардан 
тайёрланишга 
сафарбар этган. 
Олий ўқув юртла-
ри ҳужжатларни 
қабул қилишни 
бошлаган. Қизғин 
жараёнга старт 
берилди. Абиту-
риентлар орасида 
йиллар давомида 
репетиторга, ўқув 
курсларига бориб 
тайёрланганлар, 
бир неча йилдан 
буён талабаликка 
етишолмаётган-
лар кўп.  Аммо 
бу йилги жараён 
қандай бўли-
шини олдиндан 
башорат қи-
либ бўлмайди. 
Ҳаммасини вақт 
кўрсатади. 

Менда савол бор...

Ортиқ ҲАМИДОВ,
Қашқадарё вилояти Қарши шаҳар 4-сон 

ИИБ тергов бўлинмаси бошлиғи:
— Жиноят кодексиганинг 277-моддасига кўра, 

безорилик, яъни жамиятда юриш-туриш қоида-
ларини қасддан менсимаслик, уриш-дўппослаш, 
баданга енгил шикаст етказиш ёки ўзганинг 
мулкига шикаст етказиш ёхуд нобуд қилиш анча 
зарар етказиш билан боғлиқ ҳолда содир этилса 
— БҲМнинг эллик бараваридан юз барава-
ригача миқдорда жарима ёки уч юз соатгача 
мажбурий жамоат ишлари ёхуд уч йилгача 
ахлоқ тузатиш ишлари билан жазоланади.

Ушбу ҳаракат жамоат тартибини сақлаш ва-
зифасини бажариб турган ҳокимият вакилига, 
жамоатчилик вакилига, шунингдек, безорилик 
ҳаракатларининг олдини олиш чорасини кўрган 
бошқа фуқароларга қаршилик кўрсатиб содир 
этилган бўлса — уч йилдан беш йилгача озод-
ликни чеклаш ёхуд уч йилдан беш йилгача 
озодликдан маҳрум қилиш билан жазоланади.

БЕЗОРИЛИК УЧУН ¯АНДАЙ ЖАЗО БОР?
— Давлат кор-

хонасида қўриқчи 
лавозимида иш-
лайман. Яқинда 
тунги навбатчилик 
пайтида ўғирликка 
тушмоқчи бўлган 
шахсга қаршилик 
кўрсатганимда, у 
менга тан жаро-
ҳати етказди. Уни 
таниб қолиб, ички 
ишлар органига 
хабар бердим. Унга 
қандай жазо бериши 
мумкин?

Илҳомжон 
САФАРОВ.

Қашқадарё 
вилояти.

Яқин йиллардан 
бошлаб, фермерлар 
ғалладан бўшаган 
ер майдонларида 
такрорий экин экиб, 
қўшимча даромад 
олишяпти. Ижарага 
бериб, пуллашаётган-
лари ҳам бор. Пулсиз, 
кам таъминланган, 
ишсиз аҳоли эса 
бундай имкониятдан 
фойдаланишолмаёт-
гани ҳам бор ҳақиқат.

Президентимизнинг 
жорий йил 1-2 июнь 
кунлари Сурхондарё 
вилоятига ташрифи 
давомида ғалладан 
бўшайдиган майдон-
лардан фуқароларга 
сабзавот-полиз маҳ-
сулотлари етиштириш 
учун 20 сотихдан 10 
йил муддатгача амал-
даги қонун талабла-
рига асосан ижарага 
ер ажратиш бўйича 
ташаббуслари кам 
таъминланган ишсиз 
аҳоли учун айни муд-
дао бўлди.

Биринчи нав-
батда, ғалладан 
бўшайдиган майдон-
лар «Темир дафтар», 
«Аёллар дафтари», 
«Ёшлар дафтари»га 
киритилган фуқаро-
лар, ишсизлар ҳам-
да хорижда бўлган 
мигрантларнинг оила 

аъзоларига бирикти-
риш чоралари кўрил-
моқда. Эътиборлиси, 
ушбу тоифадаги 
фуқароларга қайси 
ҳудуддан, қайси фер-
мернинг ғалла майдо-
нидан ер ажратилган 
бўлса, 10 йил даво-
мида ўша фермер-
нинг ер майдонидан 
фойдаланишади.

Қанча иш ўрни 
яратилади?

Қишлоқ хўжа-
лиги вазирлиги 
матбуот хизмати 
раҳбари Нигора 
Хўжаеванинг маъ-
лумот беришича, 
ер майдонларини 
ажратиш жараёнини 
адолат мезонлари 
асосида тўғри ва 
шаффоф ташкил 
этиш мақсадида 
республика, вилоят 
ва туман ишчи гуруҳ-
лари ташкил этилиб, 
«маҳаллабай» асоси-
да ер ажратиладиган 
2,8 млн. нафар фуқа-
роларнинг манзилли 
рўйхати шаклланти-
рилди. Шу тариқа, 
жорий йилда 811 
минг гектар ғалладан 
бўшаган майдонларга 
такрорий экин экиш 
ҳисобидан 2,8 млн. 
иш ўрни яратиш ре-
жалаштирилмоқда.

Таъкидлаш керак-
ки, Президентимиз 
ташаббуси билан йил 
бошида 233,3 минг 
нафар ёшларни қиш-
лоқ хўжалигида иш 
билан таъминлаш ор-
қали озиқ-овқат маҳ-
сулотлари етиштириш 
учун 65,1 минг гектар 

майдонлар ажратиб 
берилган эди. Бугун-
ги кунга келиб ушбу 
ёшлар ўртача 15-20 
млн. сўмдан даромад 
олишга эришди, ўз 
тенгдошлари ва оила 
аъзоларини иш билан 
таъминлади.

Харажатлари 
кимнинг 

ҳисобидан?
— Туманларда 

экинларни экиш учун 
ер тайёрлаш, экиш, 
талаб этиладиган 
моддийтехника ре-
сурсларини етказиб 
бериш, агротехник 
тадбирларни сифатли 
ўтказиш, етишти-
риладиган қишлоқ 
хўжалиги маҳсулот-
ларини захирага 
жамғариш, ички ва 
ташқи бозорга етка-
зиб беришни ташкил 
этиш бўйича ишчи 
гуруҳлар тузилиб, ер 
ажратилган фуқаро-
ларга кўмаклашиб 
келмоқда, — дейди 
Нигора Хўжаева. — 
Айни пайтда аҳолига 
ажратилган ғалладан 
бўшаган майдонларни 
пешмапеш сомондан 
тозалаш, шудгорлаш 
ҳамда экин экиш иш-
лари жадаллик билан 
олиб борилмоқда.

Ҳисоб-китоб-
ларга кўра, бугунги 
кунда такрорий экин 
учун ажратилган 811 
минг гектар май-
доннинг 92,5 минг 
гектарига сабзавот, 
33,8 минг полиз, 
297,6 минг гектарига 
дуккакли, 23,0 минг 
гектарига картошка, 

61,4 минг гектарига 
мойли экинлар, 190,5 
минг гектарига озу-
қа,62,5 минг шоли, 
42,8 минг гектар та-
риқ, 6,8 минг гектар 
супурги экилади.

75 минг тонна уруғ-
ликлар (дуккакли, 
озуқабоб, сабзавот, 
полиз ва бошқалар, 
350 минг тонна мине-
рал ўғитлар (фосфор-
ли, азотли ва калий-
ли), 45,0 минг тонна 
ёнилғимойлаш маҳсу-
лотлари захираси яра-
тилди ва ўз вақтида 
етказиб бериш чора-
лари кўрилмоқда.

20 сотихдан 
қанча фойда 

олиш мумкин?
Дастлабки ҳисоб-

китобларга кўра, 20 
сотихга такрорий экин 
эккан фуқаро ўртача 
5,5-6 млн. сўм фойда 
олиши кутиляпти. Бу 
жараёнда маҳсулот 
етиштирувчи фуқаро-
лар билан мева-саб-
завотчилик кластери, 
қайта ишловчи ва экс-
портёр корхоналарнинг 
узвий ҳамкорлигини 
таъминловчи тизим 
яратилмоқда. Бун-
да, экинларни экиш, 
парваришлаш ва йиғиб 
олиш учун қулайлик 
яратиш, етиштирилган 
маҳсулотлар нобуд-
гарчилигининг олдини 
олиш мақсадида туман-
лардаги ҳар бир сек-
торга мева-сабзавотчи-
лик кластерлари, қайта 
ишлаш ва экспортёр 
корхоналар ҳамда «То-
морқа хизмати» МЧЖ-
лар бириктирилди.

Ушбу корхона-
ларнинг талаблари 
асосида «Бир ҳудуд 
– бир маҳсулот» 
тамойили асосида 
экинларнинг экспорт-
боп навлари экилиши 
маҳсулот турлари 
бўйича фуқаролар 
билан шартномалар 
тузиш ташкил этил-
моқда ва нархлар 
маҳсулот пишган 
даврдаги бозор нарх-
ларига қараб ўзга-
риши ҳисобга олина-
ди. Бириктирилган 
корхоналар томони-
дан уруғлик, мине-

рал ўғитлар, ёқилғи 
мойлаш материалла-
ри, зарурий кимёвий 
воситалар билан таъ-
минлаш ҳамда агро-
техник тадбирларни 
ўтказишда агрономик 
маслаҳатлар бериш 
ҳамда техника хиз-
матлари кўрсатиш 
ташкил этилади.

Шунингдек, фуқа-
роларга туман қиш-
лоқ хўжалиги бўлим-
лари, агрохизматлар 
маркази ва илмий-
тадқиқот институтла-
рининг олим, агроном 
ҳамда мутахассисла-
ри томонидан ҳам аг-
рономик маслаҳатлар 
бериб бориш йўлга 
қўйилмоқда.

Ташаббус ҳам, 
бошланган ишлар 
ҳам яхши. Бироқ 
танганинг иккинчи 
томони шундаки, 
ғалладан бўшаган ер 
майдонларидан так-
рорий экинлар экили-
ши натижасида сувга 
бўлган талаб ҳам 
ошади. Қолаверса, 
жорий йил мамлака-
тимизда сув танқис-
лиги мавжуд.

Хўш, бу ҳолатда 
қандай йўл тути-
лади? Сув хўжалиги 
вазирлигидан олин-
ган маълумотга кўра, 
мавжуд сув ресурс-
ларидан самарали 
фойдаланиш учун ҳар 
бир ҳудудда вилоят 
ҳокимларининг ўрин-
босарлари томонидан 
тасдиқланган график 
асосида суғориш иш-
лари олиб борилади.

Демак, фуқаро-
ларга ғалладан бў-
шайдиган ер майдон-
ларини ажратишдан 
тортиб, етиштирган 
маҳсулотларни со-
тишгача бўлган барча 
жараёнлар адолат 
мезонлари асосида 
тўғри ва шаффоф 
ташкил этилишида 
масъуллардан кат-
та масъулият талаб 
этилади. Йўқса, аҳо-
лида, айниқса, кам 
таъминланган, ишсиз 
фуқароларда хайрли 
ташаббусга ишонч 
йўқолиши мумкин.

Рустам ЮСУПОВ. 

Ёшлигимда бизнинг 
ҳам фермер хўжали-
гимиз бўларди. Ғалла, 
пахта етиштириларди. 
Бироқ ғалладан бўша-
ган ер майдонларида 
деярли такрорий экин 
экилмасди. Негадир, 
фермерлар ҳам ўз 
ерига такрорий экин 
экишга қўрқишарди.

БАРЧА ЖАРАЁНЛАР АДОЛАТЛИ, ШАФФОФ 
ТАШКИЛ ЭТИЛИШИ ШАРТ, Йª¯СА...

ҲОЛАТ

Бироқ томчила-
тиб суғоришга ўтиши 
керак бўлган майдон-
ларнинг 9 фоизида 
ҳали қурилиш-монтаж 
ишлари бошланмаган, 
15 фоизида насос, 
фильтр ва қувурлар 
монтаж қилинмаган, 
умуман олганда, 44 
фоиз майдонда қури-
лиш-монтаж ишлари 
якунланмаган. Ушбу 
мавсумда ёмғирлатиб 
суғоришга ўтиши ке-
рак бўлган 2 минг 929 
гектар майдон бўйича 
қурилиш-монтаж иш-
лари оқсаяпти.

Вилоятда пахта хом-
ашёси етиштиришда 
томчилатиб суғориш 
технологияларининг 
жорий этилишини 
туманлар кесимида 
таҳлил қилиб кўр-
дик. Чиноз туманида 
технологияни жорий 
қилиш бўйича 1 минг 
833 гектар майдон 
молиялаштирилган. 
Ушбу майдонларда 100 
фоиз монтаж ишлари 
бошланган бўлиб, шу 
кунгача 56 фоизида 
ишлар тўлиқ якунлан-
ди. Демак, чинозлик 
сувчилар пахта етиш-
тирувчилар билан бир 
ёқадан бош чиқариб 
ишлаяпти. Улар ўз 

олдиларига қўйган 
марралар сари астой-
дил интилишмоқда.

Бироқ, беш қўл 
баравар эмас, де-
ганларидек, Пискент 
(23 фоиз), Юқоричир-
чиқ, Қуйичирчиқ ва 
Бекобод туманларида 
(40 фоиздан) молия-
лаштириш ишлари 
кечикмоқда. Бу, ўз 
ўрнида, томчилатиб 
суғориш технология-
сини монтаж қилиш 
ишлари белгиланган 
муддатлардан ортда 
қолишига сабаб бўл-
моқда. Ҳаттоки, ушбу 
туманларда тезроқ 
чора-тадбирлар кўрил-
маса режадаги пахта 
майдонларида томчи-
латиб суғориш техно-
логиясини тўлиқ ўрна-
тишга улгурмай қолиш 
эҳтимоли мавжуд.

Шу билан бирга-
ликда, айрим кластер 
ташкилотларининг ўз 
ишига совуққонлик 
билан қараши, масъ-
улиятни ҳис этмасли-
ги режадаги ишлар 
чўзилиб кетишига 
сабаб бўляпти. Мисол 
учун, Бекобод тума-
нида «Бекобод АПК», 
Бўка туманида «Бўка 
АПК», Чиноз туманида 
«Чиноз АПК» агрок-
ластерлари томонидан 
1000 гектардан пахта 
майдонида томчилатиб 
суғориш технология-
сини жорий қилиш 
белгиланган. Шунга 
кўра, улар «Силвер 
Дрип» МЧЖ билан 
фақат технология маҳ-
сулотларини етказиб 
бериш бўйича шартно-
малар расмийлашти-
ришган. «Ўзсаноатқу-

рилишбанк» АТБнинг 
Тошкент вилояти 
филиали мазкур уни-
тар корхоналарнинг 
ҳар бирига 10 млрд. 
сўмдан жами 30 млрд. 
сўм кредит маблағла-
ри ҳам ажратган.

Бироқ 1000 гектар 
майдонда томчилатиб 
суғориш технология-
сини ўрнатиши ке-
рак бўлган «Бекобод 
АПК» агрокластери 
томонидан бугунги 
кунда бор-йўғи 6 та 
сув тиндиргич ҳовузи 
қазилиб, геомембрана 
тўшалган, 6 комплект 
насос ва фильтрлар 
ҳамда 107 гектар 
майдонда томизгич-
ли шланглар монтаж 
қилинган, холос. 
«Бўка АПК» агроклас-
тери томонидан 5 та 
сув тиндиргич ҳовузи 
қазилиб, геомембрана 
тўшалган, 5 комплект 
насос ва фильтр-
лар ўрнатилган, 210 
гектар майдон учун 
марказий қувурлар ва 
томизгичли шланглар 
монтаж қилинган. 
«Чиноз АПК» агрок-
ластери томонидан 
эса 8 та сув тиндир-
гич ҳовузи қазилиб, 
5 та геомембрана 
тўшалган, 360 гектар 

майдон учун 5 комп-
лект насос ва фильтр-
лар ўрнатилган, 50 
гектар майдонда 
марказий қувурлар, 
30 гектар майдонда 
томизгичли шланг 
монтаж ишлари бажа-
рилган. 

Ушбу 3 та 
 агро клас тер ташки-
лотлари учун бир-
дек дахлдор асосий 
муаммо – ускуналарни 
ўрнатадиган ва ишга 
туширадиган мала-
кали мутахассислар 
етишмаслиги.

Яна бир ҳолат. 
Оққўрғон туманида-
ги «АБС Оққўрғон» 
агрокластерида пах-
та етиштириладиган 
2000 гектар майдонда 
томчилатиб суғориш 
технологиясини жорий 
қилиш белгиланган. 
Агрокластер Хитой-
нинг «Xin jiang» ком-
панияси билан фақат 
технология етказиб 
бериш бўйича шартно-
ма расмийлаштирган. 
Шунга кўра, «Агро-
банк» АТБ Тошкент 
вилояти филиали 
томонидан қарийб 
36 млрд. сўм кредит 
маблағлари ажратил-
ган. Технологиялар 
тўлиқ келтирилганига 
қарамай, агрокластер-
да соҳани биладиган 
малакали мутахас-
сислар етишмаслиги 
ҳамда айрим майдон-
лар электр энергияси 
билан таъминланма-
ганлиги сабабли атиги 
60 гектар майдонда 
технология ишга ту-
ширилган.

Бекобод туманидаги 
«Барака агро Ишонч» 
фермер хўжалиги 
«Garden Agro Drip» 
МЧЖ билан пудрат 
шартномаси тузиб, 
тижорат банкидан 379 
млн. сўмлик кредит 
маблағларини олиб 
пудратчига ўтказиб 
берган. Шунга қара-
май, «Garden Agro 
Drip» МЧЖ томонидан 
бугунги кунга қадар 
фақат сув тиндиргич 
ҳовузга геомембра-
на тўшаб берилган, 
холос. Томчилатиб 
суғориш технология-
сининг қолган бут-
ловчи қисмлари ҳали 

келтирилмаган.
Пискент туманида 

фаолият олиб бо-
раётган «Бунёдкор 
Кушон Қурилиш» 
МЧЖ ҳам технология-
ни қурилиш-монтаж 
қилиш ишларида 
сусткашликка йўл 
қўймоқда. Ушбу МЧЖ 
ҳисоб-рақамига 7 та 
фермер хўжалигининг 
191 гектар майдони 
учун 3,31 млрд. сўм 
маблағлар ўтказиб 
берилган. Бироқ 4 та 
фермер хўжалигида 
ҳалигача агротехник 
тадбирлар бажарил-
маганлиги сабабли 
томизгичли шланглар 
монтаж қилинмаган.

Пискент туманидаги 
«Муҳаммадалиагро» 
фермер хўжалигининг 
20 гектар пахта май-
донида томчилатиб 
суғориш техноло-
гиясини жорий этиш 
мўлжалланган. Бу ерда 
ҳам «Бунёдкор қури-
лиш» МЧЖ томонидан 
ишлар кўнгилдагидек 
бажарилмаган. Ўғит-
лаш учун мўлжаллан-
ган махсус идишлар ўз 
ўрнида эмас, электр 
тармоғи ер остидан 
тортиб келинган. 
Аслида юқори кучла-
нишли электр қувва-
ти қоидага мувофиқ, 
юқоридан тортилиши 
керак эди. Шу билан 
бирга, сув ўлчагич 
ўрнатилмаган. 2 минг 
910 гектар пахта 
майдонида томчилатиб 
суғориш технологияла-
рини ўрнатиш бўйича 
шартномалар тузилган 
Бўка туманида 11 та 
фермер хўжалигидан 8 
тасида электр тармоғи 
тортилмаганлиги учун 
томчилатиб суғориш 
технологиясини ўрна-
тиш кечикаяпти.

Ҳадемай ёз чилла-
си киради. Суғориш 
мавсуми ўтиб кетга-
нидан кейин қурилган 
сув тежовчи техно-
логиялардан кимга 
фойда? Умид қиламиз-
ки, Тошкент вилояти 
сув хўжалиги соҳаси 
раҳбарлари вазиятдан 
тўғри хулоса чиқариб, 
ишларни жадаллашти-
ришади.

Шуҳрат СУЮНОВ.

ТЕХНОЛОГИЯЛАРНИ ЖОРИЙ ЭТИШ ИШЛАРИ НЕГА О¯САЯПТИ?
СУВ ТЕЖОВЧИ

Сув тежовчи технологияларни жорий этиш кўр-
саткичларини ҳудудлар кесимида таҳлил қиладиган 
бўлсак, Тошкент вилояти қуйи ўринларда турибди. 
Хусусан, 17 июнь ҳолатига, томчилатиб суғориш 
технологиясини жорий этиш бўйича шартнома тузил-
ган майдонларнинг 62 фоизи, ёмғирлатиб суғориш 
бўйича эса 86 фоизи молиялаштирилган.

Бизнинг маҳалла-
даги энг катта муам-
мо – ичимлик сув 
ҳам ҳал этилмоқда. 
Иккита янги қудуқ 
қазилиб, сув мино-
раси ўрнатилмоқда. 
Яқин кунларда ушбу 
сув миноралари ишга 
тушиб, 250 та хона-
донга ичимлик сув 
етиб боради. Нати-
жада 580 та хонадо-
нимизнинг барчаси 
ичимлик сув билан 
тўлиқ таъминланади.

Яна бир янгилик, 
ҳомийларимиз томо-
нидан 100 млн. сўм 
хайрия қилиниб, қаб-
ристонимиз ҳудудида 
ободонлаштириш ва 
таъмирлаш ишлари 
олиб борилиб, атро-

фи темир панжара-
лар билан ўралди.

Саховатпеша тад-
биркор ва фермер-
ларимиз кўп. Улар-
нинг кўмаги билан 
маҳалла идорамиз 
ҳам тўлиқ таъмир-
ланиб, замонавий 
ҳолатга келтирилди. 
Куни-кеча «Микрок-
редитбанк» респуб-
лика бошқарувидан 
келишиб, мебель 
жиҳозлари, ком пью-
тер, принтер олиб 
беришни ваъда қи-
либ, ёзиб кетишди.

Бирдан-бир 
муаммо шундаки, 
маҳалламизга 2 та 
трансформатор ўр-
натилиб, Чеварчилик 
ва Баҳор кўчалари-

мизга темир-бетон 
устунлар ўрнатиш 
керак. Ҳозир битта 
трансформатор ва 
50 фоиз темир-бе-
тон устунлар ўрна-
тилган, лекин сим 
тортилмаган. Шу 
боис трансформатор 
ҳам уланмаган. Ушбу 
кўчаларимизнинг 
қолган қисмига ҳам 
темир-бетон устун-
лар ўрнатилиб, сим 
тортилса, аҳолининг 
электр муаммоси ҳал 
этиларди.

Илҳомжон 
ТУРДИЕВ,

Пахтаобод тумани 
«Зиёли» маҳалла 

фуқаролар йиғини 
раиси.

«МА²АЛЛАМИЗ А²ОЛИСИНИНГ 
СУВ МУАММОСИ ²АЛ ЭТИЛДИ»

Бугун ташаббус-
кор, интилувчан 
маҳалла раис-
лари ҳудудида 
ўзгаришлар катта. 
Ислоҳотлар барча 
ҳудудларда бўй 
кўрсатмоқда.

ЯНГИЛИК

июлда Тошкент банк коллежи томонидан берилган 
рўйхат рақами — 5425, №К2239266 рақамли дип-
лом йўқолганлиги сабабли БЕКОР ҚИЛИНАДИ.

НУҚТАИ НАЗАР

Албатта, бу бежизга 
эмас. Ҳуқуқ-тартибот 
идоралари томонидан 
айни соҳада пора олиш 
ҳолатлари фош этил-
ган кўплаб мисолларни 
келтириш мумкин. Энг 
ёмони, ноқонуний ер 
ажратишлар авж олга-
ни, бунинг натижасида 
қанчалаб одамлар уй 
қуриб яшаётган ҳовли-
ларига эгалик ҳуқуқи-
ни расмийлаштирол-
маётгани, ачинарлиси, 
баъзиларининг иморат-
ларини бузиб ташлашга 
мажбур бўлингани бор 
гап.

Шунинг учун ҳам 
давлатимиз раҳбари 
томонидан ушбу сал-
бий ҳолатга чек қў-
йиш борасида жиддий 
чора-тадбирлар амалга 
оширилмоқда. Лекин 
узоқ йиллардан буён 
давом этиб келаётган 
иллатни қисқа вақт 
ичида бартараф қилиб 
бўлмас экан. Шунча-
лик чуқур илдиз отиб 
кетганки, унга қарши 
курашиш бирданига 
натижа бериши қийин. 
Шунга қарамай, тизим-
ни ўзгартириш бўйича 
амалга оширилаётган 
ишлар кишида умид 
уйғотади.

Демоқчимизки, ер 
ажратиш масаласида 
шаффофлик, жамоат-
чилик назоратини таъ-
минлаш адолат мезони 
бўлиб хизмат қилади. 
Тизимдаги янгиланиш-
лар айни шу томонга 
қараб кетаётгани мақ-
садга мувофиқ бўл-
моқда. Хўш, бу бора-

даги саъй-ҳаракатлар 
ижобий ўзгаришларни 
вужудга келтиришга 
асос бўладими?

Очиқ электрон 
танлов ва электрон 

онлайн-аукцион
— Кейинги йилларда 

ер участкалари ажра-
тишнинг барча учун 
тенг, шаффоф ва бозор 
қийматлари тамойил-
ларига асосланган 
тартибини жорий этиш, 
ерга оид мулкий муно-
сабатларни таъминлаш, 
ерларни муҳофаза 
қилиш, ер эгаларининг 
мулкий ҳуқуқларини 
кафолатлаш, шунинг-
дек, ернинг иқтисодий 
қийматини белгилаш 
орқали уни фуқаролик 
ҳуқуқи объекти сифа-
тида эркин муомалага 
киритишга қаратилган 
бир қатор ислоҳотлар 
амалга ошириб келин-
моқда, — дейди Биз-
нес-омбудсман дево-
ни бош инспектори 
Алибек Каримов. 
— Ўзбекистон Респуб-
ликаси  Президентининг 
«Ер муносабатларида 
тенглик ва шаффоф-
ликни таъминлаш, ерга 
бўлган ҳуқуқларни 
ишончли ҳимоя қи-
лиш ва уларни бозор 
активига айланти-
риш чора-тадбирлари 
тўғрисида»ги фармони 
мазкур ислоҳотларни 
бугунги замон талаб-
лари асосида янги 
босқичга олиб чиқишга 
оид чора-тадбирларни 
қамраб олган. Фармон-

га кўра, жорий йилнинг 
1 августидан бошлаб 
ер участкалари хусусий 
секторга фақатгина 
мулк ва ижара ҳуқуқи 
асосида, давлат орган-
лари, муассасалари, 
корхоналари, фуқа-
роларнинг ўзини ўзи 
бошқариш органларига  
— доимий фойдаланиш 
ҳуқуқи асосида берила-
ди. Мерос қилиб қол-
дириладиган умрбод 
эгалик, доимий эгалик, 
вақтинча фойдаланиш 
ҳуқуқи билан ер аж-
ратиш тартиби бекор 
қилинади. 

Қишлоқ хўжалигига 
мўлжалланган ерлар 
барча турдаги қишлоқ 
хўжалиги товар ишлаб 
чиқарувчилари иш-
тирок эта оладиган, 
натижалари Қорақал-
поғистон Республикаси 
Вазирлар Кенгаши, 
вилоятлар ва Тошкент 
шаҳар ҳокимларининг 
қарори билан тасдиқ-
ланадиган очиқ элект-
рон танлов якунларига 
кўра, фақат ижара 
ҳуқуқи асосида ажра-
тилади. Қишлоқ хўжа-
лигига мўлжалланмаган 
ерлар мулк ҳуқуқи ва 
ижара ҳуқуқи асосида 
электрон онлайн-аук-
цион орқали реализа-
ция қилинади. 

Соҳада 
рақамлаштириш 
жараёнларини 
тезлаштиришга 
кўмаклашилади
Энг муҳим жиҳат-

лардан бири, маҳал-

лий давлат ҳокимияти 
органларининг ер 
муносабатларига оид 
қуйидаги ваколатлари, 
улар юзасидан қарор, 
фармойиш ёки бошқа 
турдаги ҳужжат қабул 
қилиш ҳуқуқи 2021 
йил 1 августдан бекор 
қилинади. Бу соҳадаги 
коррупцияга жиддий 
зарба беради, десак 
хато эмас. Чунки йўл 
қўйиладиган суиистеъ-
молликлар асосан айни 
шу жараёнга тегишли-
дир.

Ўз навбатида, Ер 
тўғрисидаги қонун 
бузилиши ҳолатларини 
барвақт аниқлаш ва 
уларнинг олдини олиш-
га қаратилган фаолият-
ни мувофиқлаштириш 
бўйича Республика 
кенгаши ва жойларда 
ҳудудий кенгашлар 
ташкил этилиб, улар-
нинг асосий вазифала-
ри қаторидан ерга оид 
қонунчилик ҳужжатла-
ри ижросини таъмин-
лаш ҳамда қонун бу-
зилиши ҳолатларининг 
олдини олишда кенг 
жамоатчилик, оммавий 
ахборот воситалари, 
халқаро ташкилотлар 
билан ҳамкорликни 
ташкил этиш, ер ажра-
тиш ва ундан фойда-
ланиш жараёнларига 
ахборот-коммуникация 
воситаларини кенг 
жорий қилиш орқали 
соҳада рақамлаштириш 
жараёнларини тезлаш-
тиришга кўмаклашиш 
ҳам жой олгани муҳим 
аҳамият касб этади. 

Барча жараёнлар 
электрон ахборот 

тизимлари асосида 
амалга оширилади

Шундай тартиб 
жорий этиляптики, 
электрон онлайн-аук-
цион ва очиқ танловга 
қўйиш учун ер участ-
каларини танлаш, 
келишиш, аукцион ва 
танловда иштирок этиш 
учун мурожаатларни 
қабул қилиш, аукцион 
ва танловни ўтказиш, 
унинг натижаларини 

расмийлаштириш билан 
боғлиқ барча жараён-
лар, истисноларсиз фа-
қат электрон ахборот 
тизимларидан фойда-
ланган ҳолда, электрон 
ҳужжат алмашинуви 
йўли билан амалга 
оширилади. Шубҳасиз, 
соҳада инсон омили-
ни камайтириш шаф-
фофлик ва адолатни 
таъминлашга кўмак 
беради.

Шу билан бирга, 
маҳаллий давлат ҳоки-
мияти органларининг 
ер муносабатларига 
доир барча қарорлари-
ни қабул қилиш улар 
томонидан қабул қи-
линадиган қарорларни 
ишлаб чиқиш, келишиш 
ва рўйхатдан ўтказиш-
нинг ягона электрон 
— «E-qaror» тизими ор-
қали, ушбу қарорларда 
ер участкасига доир 
географик маълумотлар 
ва хариталарни шакл-
лантириш эса «Кадастр 
ва рўйхатдан ўтказиш 
интеграциялашган ах-
борот тизими» орқали 
автоматик равишда 
бажарилади.

Умуман олганда, 
мазкур чора-тадбирлар 
мақсад сари ташланган 
муҳим қадамлардир. 
Лекин уларни изчил 
ва тўлақонли амалга 
ошириш қатъий саъй-
ҳаракатни талаб этади. 
Чунки бундан манфаат-
дор бўлмаган кучлар 
давлат идоралари 
тизимида мавжудлиги 
ва осонликча таслим 
бўлмаслигидан кўз 
юмиб бўлмайди. Нима 
бўлганда ҳам, халқи-
мизни узоқ вақтдан 
буён қийнаб келаётган 
ва турли кўнгилсизлик-
ларга сабаб бўлаётган 
муаммо ечим топиши 
зарур. Бунинг учун эса 
соҳадаги шаффофлик 
тизими жамоатчилик 
назорати асосида куза-
тиб борилиши, қаерда 
узилишлар бўлаётгани-
ни аниқлаб, унинг из-
чил ишлашини таъмин-
лаши талаб этилади.

Тўлқин ШЕРНАЕВ.

Ер участкала-
ри ажратилиши 
билан боғлиқ 
ишлар қанчалик 
коррупцияга 
ботгани ҳеч кимга 
сир эмас. Одам-
ларда тегишли 
мутасаддига пора 
узатмасанг, бу 
масалада ишинг 
битиши қийин, 
деган тушунча 
шаклланган.

АЖРАТИЛИШИДА ХОЛИСЛИК 
ªРНАТИЛАДИ

ЕР УЧАСТКАЛАРИ
ТАЛҚИН

Булар хорижий 
мультфильмлар тарки-
бидаги Ўрта аср уй-
ғониш даври рассоми 
Боттичеллининг «Вене-
ранинг туғилиши» аса-
ри очиқ кўрсатилгани, 
«Оловуддиннинг сеҳр-
ли чироғи» мультфиль-
мида севишганларнинг 
бир-биридан бўса 
олаётган саҳна узиб 
ташланмагани билан 
изоҳланмоқда. Масъул-
лар узр сўраб, интизо-
мий жавобгарликка ҳам 
тортилиб улгурди. Хўш, 
бу қанчалик тўғри?..

Гўдакларга 
нимани 

ўргатяпмиз?
Албатта, тўғри. 

Болаларга нимани 
ўргатяпмиз ахир? Ах-
лоқ, одоб, маънавият 
гўдакликдан бошла-
ниши керак эмасми? 
Агар санъатга қизиқса, 
жилла-қурса, 14 ёшдан 
ошиб, бироз катта бўл-
ганидан сўнг Ренессанс 
рассомлари ижоди 
билан танишишга 
улгурар. Ҳозирча эса 
болалар канали рас-
сомчиликда ранглар, 

мевалар, ҳайвонлар, 
байроғимиз ва герби-
миз кабиларни чизиш-
ни ўргатгани маъқул. 
Ахлоққа зиғирча бўл-
са-да, зарар етказиши 
эҳтимоли мавжуд ҳар 
қандай контент ўтка-
зилмаслиги шарт. 

Бошидан «Ақлвой» 
канали ўз номи би-
лан болалар ўртасида 
илм-фанга қизиқишни 
шакллантириш, олам-
ни англашга кўмак-
лашиш учун ташкил 
қилинганди. Назари-
мизда, бу «Болажон» 
канали фарзандлари-
мизнинг асосий севим-
ли каналига айлана 
олмагани, хорижий ўх-
шашлари — «Дисней», 
«Детский мир», «Ка-
русел»га аудиторияни 
бой бериб қўяётгани 
туфайли содир бўлди. 
Бундан ташқари, «Бо-
лажон» ҳам фарзанд-
ларимизнинг қизиқиш-
лари, қобилиятларини 
уйғотиш учун жиддий 
лойиҳаларни амалга 
оширолмади. Умид 
янги ташкил қилинган 
каналдан эди. Аммо у 
ҳам бошиданоқ «қовун 

тушириб» ўтирибди. 

Муаммо нимада?
Бизнинг-ча, канал-

нинг хато қилишига 
асосий сабаблардан 
бири — юртимизда 
мултипликация соҳаси-
нинг ривожланмаганида 
бўлса керак. Биламиз-
ки, «Болажон» ҳам, 
«Ақлвой» ҳам, асосан, 
хорижий мультфильм-
ларни намойиш қилиш 
билан эфирни ёпади. 
Ўзбек, жилла-қурса, 
менталитет жиҳатдан 
ўзимизга яқин қўшни-
ларимиз — қозоқ ёки 
тожик мультфильмлари 
ҳам йўқ ҳисоби. Оқи-
батда фарзандлари-
миз «Ўргимчак одам», 
«Супермен», Оппоқой 
ва Рапунциллага ҳавас 
қилиб катта бўлишяпти. 

Ёдимизда, 2019 
йилда миллий мульт 
қаҳрамон образини 
яратиш бўйича «Ўзбек-
кино» танлови эълон 
қилинган эди. Бола-

ларга маъқул бўлади-
ган қаҳрамон образини 
яратганлик учун 50 
миллион сўм миқдори-
да мукофоот ҳам бел-
гиланган. Шу асосда 
миллий мультсериал-
лар олиниши режа-
лаштирилганди. Аммо 
кейин бу ташаббуслар 
тақдири тўғрисида 
лом-мим дейилмади.   

Мульфильм — 
жуда қиммат 

маҳсулот
Ўзбек мултиплика-

циясининг ҳозири ва 
келажаги тўғрисида 
маълумот олиш учун 
Ўзбекистон анима-
торлар ассоциацияси 
раҳбари, «Ўзбеккино» 
Бадиий кенгаши аъ-
зоси Бекзод Саломов-
нинг фикрлари билан 
қизиқдик. 

— Биласизми, мульт-
фильм жуда қиммат 
маҳсулот ҳисобланади, 
— дейди Б.Саломов. 
— Ўн дақиқали анима-

ция учун бугунги нарх-
ларда 800 миллион сўм 
маблағ керак. Бизнинг 
асосий муаммомиз ана 
шунда. Пул йўқ. Сту-
диялар 800 миллион 
сўмга ўн дақиқали 
мультфильм олгандан 
кўра, 11,2 миллиардга 
тўлиқ метражли кино 
олишни маъқул кўра-
ди. Аммо шунга қара-
май, аниматорларимиз 
қатор лойиҳаларни 
илгари суришмоқда. Бу 
— яшаш учун кураш. 
Масалан, жорий йил 
Фавқулодда вазиятлар 
вазирлиги билан 3 
дақиқадан икки қисм-
ли шахсий хавфсизлик 
қоидаларини тарғиб 
қилишга қаратилган 
фильм ишланди. Кор-
рупцияга қарши кура-
шиш агентлиги буюрт-
масига кўра, «Дино ва 
завр», Халқ таълими 
вазирлиги билан 5 
дақиқали «Митти би-
лағонлар» тақдимотга 
тайёрланяпти. Шахсан 
менга бу йилги лойи-
ҳалар ичидан элект-
рон, нетрон ва пратон-
нинг саргузаштлари 
тўғрисида сўзлайдиган 
«Қувноқ заррачалар», 
ўқув қуролларига меҳр 
уйғотишга қаратилган 
«Сеҳрли қаламдон» 
анимациялари жуда 
ёқди. Булар ҳам кичик 
фильмлар. 

Шунингдек, Алишер 
Навоий бобомизнинг 
«Лисон ут-тайр» дос-
тонидаги ривоятлар 
асосидаги «Хавфсиз 
баққол» 10 дақиқа-
ли мультфильми ҳам 
жорий йил экран 
юзини кўриши ре-
жалаштирилган. Энг 
катта лойиҳамиз ҳам 
ҳозирча шу. Эътибор-
лиси, юқоридагилар-
нинг деярли барчаси 
20-25 қисмдан иборат 
мультсериал сифатида 
олиниши керак. Ҳозир-
ча 2 тадан қисм тайёр. 
Тегишли вазирлик ва 
агентликлар лойиҳала-
римизни маъқуллаши, 
маблағларни ажрати-
ши билан қолган қисм-

ларни суратга олишни 
бошлаймиз. 

Нима қилиш 
мумкин?

Телеканаллар ўзи-
мизнинг мультфильм-
ларни сотиб олишмай-
ди. Уларга реклама 
берувчиларни жалб 
қиладиган кўрсатув-
лар, сериаллар керак. 
Сотиб олган тақдирда 
ҳам битта намойиш 
учун 50 доллардан кўп 
пул беришмайди.

Мана, йил ярмига 
яқинлашдик. Аммо бу 
давр ичида ишланган 
ўзбек мультфильмла-
рининг умумий узоқ-
лиги 30 дақиқага ҳам 
етмаслиги юқорида-
гилардан аён. Бу эса 
соҳа юртимизда нақа-
дар тушкун аҳволда 
эканини кўрсатади. 
Мутахассиснинг ай-
тишича, мултиплика-
циянинг аҳволи қўшни 
Тожикистон, Қирғизис-
тон, Туркманистонда 
ҳам юқоридагидек. Фа-
қат Қозоғистонда бироз 
силжиш кузатилади. 
Юртимизда эса анима-
цияни ривожлантириш 
учун комплекс чора-
ларни кўриш керак. 

Мультфильмлар на-
фақат даромад, балки 
кучли маънавий қурол 
эканини унутмаслик 
зарур. Телеканаллар-
га тарихимиз, миллий 
маънавиятимиз, илм-
фанни тарғиб қилишга 
қаратилган янги ўзбек 
анимацияларини намо-
йиш қилиш учун вақт 
ажратишни мажбурий 
қилиб қўйиш лозим. 
Майли, пул бермаса 
ҳам. Эҳтимол, ана шу 
вақт ичида тушадиган 
реклама пулининг бир 
қисми мультфильм-
ни ишлаган студияга 
тақдим қилинса, тўғри 
бўлар. Ҳозирча эса 
соҳани ривожланти-
ришнинг давлат бюд-
жетидан бўлак ҳеч бир 
чораси йўқ. 

Улуғбек ИБОДИНОВ

ªЗБЕК МУЛТИПЛИКАЦИЯСИ 
«ªЛИМ ТªШАГИДАМИ?»

Шу кунларда «Ақлвой» телеканали 
билан боғлиқ ҳолат жамоатчилик ўрта-
сида кенг муҳокама қилинмоқда. Ташкил 
этилганига кўп бўлмаган болалар канали 
эфирда ахлоқсиз кадрларни кўрсатган-
ликда айбланяпти. 

РАИС СЎЗ СЎРАЙДИ

Сувни ҳар бир хо-
надон ўзига «пишма 
кран» ва носос билан 
чиқариб олишни йўлга 
қўйиб олган. Чунки 
аҳолининг асосий да-
ромад манбаи — томор-
қадан. Бир қарич ер 
бўлс-да, фойда кўриш-
ни афзал билишади. 

Таклиф. Катта ҳудуд 
бўлгани учун доим қиш-
лоқма-қишлоқ юришга 
тўғри келади. Бу пайт-
да идорада ҳам кимдир 
бўлиши керак. Кўпчи-
лик «идорага бордик, 
сизни топа олмадик» 
деб қидириб юришади. 
Шундай пайтда масъул 
котибнинг ўрни били-
няпти. Хат-ҳужжатлар-

ни ҳам вақтида ёзиб 
беришда котиб керак. 
Мана шу штатни қайта 
тиклаб беришса, яхши 
бўларди. 

Яна бир гап. Аж-
ралишлар масаласига 
тўхталсак, бир йилдан 
кейин ҳам ярашиб 
кетган оилалар бор. 
Демак, ҳар қандай 
ҳолатда вақт керак. 
Ўтган йили биронта 
ажрашиш қайд этил-
мади. Нега? Чунки 
қайсидир оилада 
озгина келишмовчилик 
чиққанини эшитга-
нимиз заҳоти дарров 
етиб борамиз. Бунда, 
албатта, нуронийла-
римизнинг ўрни бор. 

Ҳар иккала тарафни 
эшитишга ҳаракат 
қиламиз. Назаримда 
кейинги пайтда ёшлар 
алоҳида, қайнона-
қайнонтасиз яшашни 
кўпроқ исташяпти. 
Буни очиқ-ойдин 
айтишмаса-да, гап-
сўзларидан англаш 
мумкин. Биз ёшларга 
миллий қадриятлари-
мизни уқтиришимиз 
керак. Тарбияда хато 
қилмасак, барчаси ўз 
ўринда бўлади.

Исоқ МАВЛОНОВ,
Оқдарё туманидаги 

«Янгировот-1» 
маҳалла фуқаролар 

йиғини раиси.

«НЕГАДИР ЁШЛАР ¯АЙНОНА-¯АЙНОТАСИЗ 
ЯШАШНИ КªПРО¯ ИСТАШЯПТИ...»

Маҳалламиз 
ҳудудида 8 та 
қишлоқ жой-
лашган. Катта 
ҳудуд бўлгани 
учун ҳар бир 
муаммога ечим 
топишга улгу-
ришга ҳаракат-
дамиз. Иккита 
кўчамиз таъ-
мирталаб бўлиб 
турибди. Баъзи 
кўчаларнинг 
симёғочларини 
алмаштириш 
вақти келган.

«Шарқ» нашриёт-матбаа акциядорлик компанияси босмахонасида чоп этилди. Босмахона манзили:  Тошкент шаҳри, 
Буюк Турон кўчаси, 41-уй. Формати — А-3, 6 босма табоқ. 8500 нусхада чоп этилди. Буюртма Г-618                        1 2 3 4 5 6

Таҳририят манзили:
Тошкент шаҳри, Мустақиллик
шоҳкўчаси, 59-уй. Индекс: 100192
Телефонлар:
Қабулхона:  71 233-39-89,
Котибият:  71 237-56-80,
Факс:  71 233-10-73.
Баҳоси келишилган нархда.

Бош муҳаррир
Бахтиёр АБДУСАТТОРОВ 

«Mahalla» газетаси муҳаррири 
Санжар ИСМАТОВ

«Mahalla ko‘zgusi» журнали муҳаррири
 Рустам ЮСУПОВ

Саҳифаловчи:
 Илҳом БОЛТАЕВ

МУАССИС:
«Mahalla» nashriyot-matbaa uyi»
масъулияти чекланган жамияти

Ижтимоий-сиёсий, 
маънавий-маърифий газетаси

Ўз бе кис тон 
Республикаси 
Президенти 
Администрацияси 
ҳузуридаги Ахборот 
ва оммавий 
коммуникациялар  
агентлиги томонидан 
2019 йил 24 сентябрда 
0019 рақами билан 
давлат рўйхатидан 
ўтказилган. 

Газета 
таҳририят 
компьютер 
марказида 
саҳифаланди ва 
офсет усулида 
босилди.

Нашр кўрсаткичи: 148

ОБУНА — 2022

та рангли 
телевизор;

та замонавий 
музлатгич;та кир ювиш 

машинаси

та «Nexia 3» 

АКЦИЯДА ИШТИРОК ЭТИШ  
ТАРТИБИ ЖУДА ОДДИЙ

Сиз 2021 йил 1 июль санасидан ҳудудингиздаги БАНК 
ФИЛИАЛ ЛАРИ ёхуд ИСТАЛГАН МАНЗИЛДАГИ «Paynet» 
шоҳобчаси ва «Click», «Payme» тўлов тизимлари орқали 
газетамизга БИР ЙИЛЛИК обунани амалга оширасиз. Бунда 
тўлов варақасида туман ёки шаҳрингиз, маҳаллангиз номи ва 
исм-фамилиянгиз ТЎҒРИ ВА ТЎЛИҚ кўрсатилиши шарт. Тўлов 
варақасидаги маълумотларингиз таҳририят томонидан алоҳида 
ТАРТИБ РАҚАМИ билан белгиланади ва мазкур рақамли маъ-
лумотлар «Mahalla» газетасида эълон қилиб борилади. 

Берилган махсус рақам орқали Сиз ютуқли тиражимизда ИШ-
ТИРОК ЭТИШ ҲУҚУҚИГА эга бўласиз. Ютуқ совриндорлари ҲАР 
ОЙНИНГ ОХИРГИ ЯКШАНБА куни соат 17:00да Ўзбекистон 
миллий телерадиокомпанияси «MAHALLA» телеканалининг   
жонли эфирида МАХСУС ТИЗИМ орқали аниқланади.  

ДИҚҚАТ, АКЦИЯ!
Бу йил Сиз газетамизга обуна бўлсангиз унинг  

МОБИЛЬ ИЛОВАСИ БЕПУЛ тақдим этилади. Энг АСОСИЙ ЯНГИЛИК эса 
бундан буён нашримизга обуна бўлиш орқали Сиз ҲАР ОЙДА БИР МАРОТАБА

АВТОМОБИЛИНИ ЮТИБ ОЛИШ 
ИМКОНИЯТИНИ ¯ªЛГА КИРИТАСИЗ.

«MAHALLA» ГАЗЕТАСИГА ОБУНА БªЛИНГ 
ВА АВТОМОБИЛЬ СО²ИБИГА АЙЛАНИНГ!

Ҳурматли юртдошлар, азиз маҳалладошлар!
«Mahalla» газетасига 2022 йил учун  обуна мавсуми бошланди.

(71) 233-10-92 
(71) 233-39-89
(97) 146-02-07

МУРОЖААТ УЧУН 
ТЕЛЕФОНЛАР: 

ШОШИЛИНГ! 
БИРИНЧИ ЮТУҚЛИ ТИРАЖИМИЗ  

2021 ЙИЛ 1 АВГУСТ КУНИ ЎТКАЗИЛАДИ. 
Ўйинда нафақат сиз — жонкуяр маҳалла ходимлари, 
балки ҳудуддаги барча фуқаролар, тадбиркорлар, 
турли соҳа вакиллари, умуман,  ИСТАЛГАН КИШИ 
ҚАТНАШИШИ МУМКИН. Обуна шартномаларини 

ҲУДУДИНГИЗДАГИ МАҲАЛЛА ФУҚАРОЛАР 
ЙИҒИНИ ИДОРАСИДАН СЎРАНГ.

та замонавий 
ноутбук;

Батафсил маълумот:
https://t.me/Xolis_nazar
https://www.facebook.com/Xolis-Nazar
https://www.instagram.com/ xolis_nazaruz

УНУТМАНГ, АКЦИЯДА ИШТИРОК ЭТИБ, СИЗ ²ЕЧ НАРСА ЮТ¯АЗМАЙСИЗ — 
«MAHALLA» ГАЗЕТАСИ ЙИЛ ДАВОМИДА 52 МАРОТАБА ХОНАДОНИНГИЗ МЕ²МОНИГА АЙЛАНАДИ!!!


